
Ar buile!
Imní agus fearg ar phobal na Gaeltachta agus na
Gaeilge i leith sheasamh Fhine Gael ar an Ghaeilge
mar chroí-ábhar éigeantach san Ard-Teist

• 61% ar son na Gaeilge éigeantaí – suirbhé MRBI do Chomhar 
na Múinteoirí Gaeilge 

• 200+ ag cruinniú sna Forbacha ar an cheist
• Easaontóirí i measc lucht Fhine Gael féin, “the boss isn’t 

always right”
• “Má chuirtear polasaí Fhine Gael i bhfeidhm, tá imní ormsa 

go mbuailfear buille an bháis ar an nGaeilge”: Saineolaí 
• Seasamh Pháirtí an Lucht Oibre i leith na Gaeilge dearbhaithe 
• Ní dhéanann ach 300 Ard-Leibhéal sa Ghaeilge sa Tuaisceart, 

buaireamh ann gur mar sin a bheas sé ó dheas

Tá an scéal ar
fad le léamh
ar leathanach
a 2. 

Deireadh le
cainteanna
míleata sa
Chóiré
Meadhbh Ní Eadhra

THEIP ar iarrachtaí chun
teannas idir Tuaisceart agus
Deisceart an Chóiré a laghdú
an tseachtain seo. Tháinig
deireadh inné le cainteanna
idir oifigigh míleata ón dá
thaobh. Bhí an chuma ar an
scéal go raibh an caidreamh
idir an Chóiré Thuaidh agus
Theas ag feabhsú nuair a
d’aontaigh siad cainteanna a
bheith acu ar cheist a
bhaineann le teaghlaigh, a
scaradh le linn chogadh na
Cóiré, a athaontú. 

Mhair na cainteanna níos lú
ná dhá lá agus bhí siad ar siúl
ag Panmunjom, an baile ‘sos
cogaidh’, atá lonnaithe ar an
dteorainn a roinneann an lei-
thinis ó dheireadh Cogadh an
Chóiré 1950-53. 

Ar lean ar leathanach 5

Seisear maraithe i dtimpiste eitleáin i gCorcaigh
Treasa Bhreathnach 

MAIDIN inné, díreach roimh
10rn a tharla an timpiste
thragóideach thubaisteach,
inar fágadh seisear marbh
agus ceathrar gortaithe go
dona tar éis gur thuairt eitleán
agus iad ag iarraidh landáil.
B’eitleán de chuid Manx2 a bhí
ar a bhealach ó Bhéal Feirste a
bhí sa timpiste. Eitleán
éadrom a bhí i gceist, Metro-
liner sw4, uimhir na heitilte
ná BPS 7100. Bhí an t-eitleán

ceaptha aerfort Chorcaí a
shroicheadh ag 9.45rn agus i
rith an dara hiarracht landáil i
gceo trom, d’iompaigh an t-
eitleán bunoscionn agus
chuaigh sé trí thine.  Ba léir go
raibh na coinníollacha aimsire
chomh dona nárbh fhéidir an
timpiste a fheiceáil ón
gcríochfort. B‘eitleán le 18
suíochán a bhí i gceist agus
deichniúr paisinéir agus beirt
chriú ar bord. 

Ar lean ar leathanch 3

Breis is 200 ag
cruinniú sna
Forbacha ar 
pholasaí Gaeilge 
Fhine Gael
Seasamh Pháirtí an Lucht Oibre i leith na
Gaeilge dearbhaithe, próiséas comhairliúcháin
atá i gceist ag Fine Gael dar le hiarrthóir  
Treasa Bhreathnach 

DHEARBHAIGH Kathleen
Lough, ag cruinniú poiblí
eagraithe ag CONCOS
(Comhchoiste Náisiúnta
na gColáistí Samhraidh)

arú inné polasaí Pháirtí an Lucht Oibre i
leith na Gaeilge éigeantaí don Ardteist.  

Dúirt sí agus í ag labhairt ar an gceist
nach raibh sé i gceist ag Páirtí an Lucht
Oibre, “aon chúlú a dhéanamh ar an
nGaeilge sa chóras oideachais,” dá
mbeidís i gcumhacht. 

Tugadh cuireadh do Derek Nolan,
iarrthóir na Gaillimhe Thiar don
pháirtí, agus do cheannaire an pháirtí,
Eamon Gilmore, a bheith i láthair ach
ní raibh fáil orthu.  Dúirt Kathleen go
raibh seasamh Pháirtí an Lucht Oibre
dearbhaithe aici le ceannaire an pháirtí
agus go mbeadh ráiteas ina leith á
fhoilsiú roimh dheireadh na seach-
taine.” 

Ní hí an t-aon duine a labhair ag an
gcruinniú ar ar fhreastail os cionn 200
duine agus iad ag déanamh plé ar pho-
lasaí Fhine Gael don Ghaeilge a bheith
roghnach san Ardteist. Bhí idir mhná
agus fhir tí, ghrúpaí pobail, mhuintir an
pobal, ghrúpaí Gaeilge agus pho-
laiteoirí agus iarrthóirí polaitíochta i
láthair.  

Bhí beirt i láthair ó Fhine Gael agus is
léir go raibh easaontú eatarthu maidir
le seasamh a bpáirtí i leith na Gaeilge
roghnaí. 

Dar leis an Seanadóir Fidelma Healy
Eames tá sé i gceist ag Fine Gael tosú ar
phróiseas comhairliúcháin má bhíonn
siad sa chéad rialtas eile, “rud a thóg-
faidh an-chuid ama.”  

Dar léi is ar mhaithe leis an
Ghaeltacht agus leis an Ghalltacht atá
polasaí Gaeilge Fhine Gael agus bhí
roinnt moltaí aici chun leasa na teanga.
Deir sí go síleann sí gur cheart go
mbeadh “an bhéaltriail éigeantach don

Ardteist agus 50% de na marcanna ag
dul dó san Ardteist, go mbeadh rangan-
na agus oideachas ann do mhúinteoirí
sa Ghalltacht, agus go mbeadh an dara
hábhar – ceann bunaithe ar an litríocht
– ar fáil don Ardteist.”  

Cibé cén bealach a mbreathnaíonn tú
air léirigh sí a tacaíocht do pholasaí
Fhine Gael, rud nár léirigh an t-iar-
rthóir eile ó Fhine Gael do Ghaillimh
Thiar, Seán Kyne.  Síleann sé féin gur
cheart go mbeadh ábhar mar theanga
chaidrimh éigeantach don Ardteist,
agus mhaígh sé nár labhair Éanna Ó
Cionnaith leis maidir le polasaí Fhine
Gael.  

“The boss is always the boss, but the
boss isn’t always right,” a deir sé mar
fhocail scoir ar a gcur i láthair trí
Ghaeilge.  Cé nach n-aontaíonn Seán
Kyne go pearsanta leis an bpolasaí, níl
aon dul as ach gurb ionann vóta do
Sheán Kyne agus vóta go hindíreach do
pholasaí a pháirtí. 

Ina hóráid oscailte don ócáid, dúirt
Máire Denvir, Oifigeach Caidrimh
Phoiblí CONCOS, “Tá an-chaint [ag
Fine Gael] ar thaighde a dhéanamh.
Ach tá an taighde déanta. Chaith muid
na deich mbliana seo caite ag plé le
taighde. Rinne COGG taighde. Rinne
Fiontar taighde. Rinne Ollscoil na
hÉireann, Gaillimh taighde.” D’aon-
taigh Trevor Ó Clochartaigh, iarrthóir
Shinn Féin do Ghaillimh Thiar, le Máire
ina phíosa cainte féin nuair a dúirt sé,
“Tá an t-am le caint thart, tá sé in am
do ghníomh anois.” D’oscail an Dr John
Walsh an cruinniú agus é ag déanamh
tagairt dá chuid taighde féin dá leabhar
nua ‘Contests and Contexts: The Irish
Language and Ireland’s Socio-Economic
Development’. Ba é a thuairim féin faoi
pholasaí Fhine Gael i leith na Gaeilge
éigeantaí ná, “Má chuirtear polasaí
Fhine Gael i bhfeidhm, tá imní ormsa
go mbuailfear buille an bháis ar an
nGaeilge.” 

An dream óg ag iarraidh an Ghaeilge
a choinneáil mar ábhar éigeantach
Meadhbh Ní Eadhra

DE réir torthaí suirbhé atá déanta ag Ipsos/MRBU
do Chomhar na Múinteoirí Gaeilge, tá 61% i bhfab-
har an Ghaeilge a choinneáil mar ábhar éigeantach
Ardteiste. Is ábhar spéise é gurbh iad na daoine
óga (15-34) an dream ba dhearfaí i leith an
Ghaeilge a choinneáil mar ábhar éigeantach, agus
gurbh iad na daoine san aoisghrúpa 55+ ba dhiúl-
taí ina leith. Agus é ag déanamh tráchta ar thorthaí
an tsuirbhé, dúirt ceannaire Fhianna Fáil, Micheál
Martin, nach bhfuil polasaí a pháirtí i leith na
Gaeilge mar ábhar éigeantach i mbaol ar bith agus
nach n-athróidh sé. Dúirt ceannaire Fhine Gael,
Enda Kenny, go mbeidh a pháirtí ag déanamh
iniúchadh ar an gcuraclam agus struchtúr an chu-
raclaim agus nach mbeadh an polasaí atá luaite
curtha i bhfeidhm go dtí go mbeadh an t-
iniúchadh thart. Dar leis, tá Fine Gael le breathnú
ar na pointí don Ghaeilge san Ardteist agus tá siad
ag breathnú ar ábhar nua, ‘Gaeilge agus
Cumarsáid’, a thabhairt isteach sna scoileanna.
Agóid Chiúin beartaithe, féach l. 6

Ceacht le foghlaim ón Tuaisceart

Meadhbh Ní Eadhra

SA bhliain 2004, chinn rialtas na
Breataine go mbeadh teangacha mar
ábhair roghnacha sa GCSE, i Sasana
agus i dTuaisceart na hÉireann. Ó
shin, tá an líon daltaí ag roghnú
teangacha i ndiaidh titim go tubais-
teach. 

I gcás na Gaeilge, d’ardaigh an líon
daltaí a rinne an Ghaeilge mar ábhar
GCSE ó 2595 in 2001 go 2771 in 2002
agus arís go 2820 in 2003. Ach,
tháinig laghdú ar na figiúir sin ó
2004 ar aghaidh, nuair a bhí tean-
gacha mar ábhair roghnacha den
chéad uair. De réir figiúir sealadacha
do 2010, rinne 2052 dalta an
Ghaeilge don GCSE, titim de bhea-
gnach 30%.

I samhradh 2009, ní dhearna ach
362,5000 dalta teanga mar ábhar
GCSE, titim ollmhór d’os cionn 33%.
Ní hí an Ghaeilge amháin atá thíos
leis an gcinneadh a rinne an rialtas.
Sa bhliain 2004, rinne 300,000 dalta
scrúdú Fraincise, agus anois, tá níos
lú ná 170,000 dalta ag roghnú na
teanga sin mar ábhar. Is rabhadh é
seo do mhuintir an deiscirt. 

Mar sin de, tá an baol, dá mbeadh

an Ghaeilge mar ábhar roghnach ó
dheas, go dtarlódh an rud céanna
agus go mbeadh níos lú agus níos lú
mac léinn ag déanamh staidéir ar an
nGaeilge dar le gníomhairí Gaeilge.

Go deimhin, tá imní á léiriú nach
mbeadh an Ghaeilge mar rogha i
ngach scoil do gach dalta fiú, mar
gan éileamh, an féidir a bheith ag
súil go múinfear an teanga do líon
fíorbheag daltaí?

Deir urlabhraí ó Chomhar na
Múinteoirí Gaeilge go n-éiríonn cuid
mhór daltaí as an Ghaeilge ag
Eochairchéim 3.

“Ní dhéanann siad GCSE
(Eochairchéim 4),” ar sí. “Is ansin a
roghnaíonn na daltaí ábhair eile,
ábhair a shíleann siad a bheith
‘úsáideach’, ‘tarraingteach’ nó ‘nua-
aimseartha’. Tá líon na n-ion-
trálacha don Ghaeilge ag an GCSE ag
titim. Fágann sé sin go mbíonn líon
na n-iontrálacha íseal ag an A-leib-
héal – níos lú ná 300, de ghnáth,” ar
sí. Tá leabhar scríofa ag Maolsheach-
lainn Ó Caollaí darb ainm Conclu-
sions and Observations agus dar le
hUachtarán Chonradh na Gaeilge,
Pádraig Mac Fhearghusa, tar-
raingítear aird sa leabhar seo ar an
damáiste atá déanta i Sasana agus sa
Tuaisceart mar gheall ar an gcur
chuige atá acu i dtaca le teangacha a
bheith roghnach. 

“Tá an damáiste seo déanta mar
gheall ar chur chuige míchiallmhar.
Glacfaidh sé blianta orthu chun tion-

char an chur chuige sin a chur ina
cheart. Tá eagla ar an-chuid againn
go dtarlóidh an rud céanna sa Deis-
ceart má éiríonn le hEnda Kenny an
Ghaeilge a bhaint ó chroíchuraclam
na hArdteiste, agus go mbeimid ar
ais arís ag an staid ina raibh muid
sular bunaíodh an Stát. Bheadh tea-
gasc ceart na Gaeilge níos oiriúnaí
agus chloífeadh sé le Straitéis 20 Bli-
ain na Gaeilge, straitéis a bhfuil
tacaíocht faighte aige ó gach páirtí
polaitiúil.”

Titim ollmhór ar líon
na ndaltaí ag
déanamh staidéir ar
theangacha ó 2004

Ciarán Dunbar  Eagarthóir
ciaran.dunbar@gaelsceal.ie

Treasa Bhreathnach Soláthróir Ábhair
treasa.bhreathnach@gaelsceal.ie

Meadhbh Ní Eadhra Soláthróir Ábhair 
meadhbh.nieadhra@gaelsceal.ie

Gráinne McElwain Soláthróir Ábhair 
grainne.mcelwain@gaelsceal.ie

Patricia Ní Chonghaile
Comhordaitheoir Táirgíochta
patricia.nichonghaile@gaelsceal.ie

Uimhir Oifige : 
00353-91-897766

00353-91-536201 / nuacht@gaelsceal.ie

Baineann Gaelscéal úsáid  as Gaelspell agus Ceart,
bogearraí a chabhraíonn le litriú agus  gramadach na

Gaeilge, www.cruinneog.com

Coinníollacha guaiseacha agus
dainséaracha inár bpríosúin  
Treasa Bhreathnach 

TÁ fianaise faighte go bhfuil na
coinníollacha i bpríosúin na
hÉireann dainséarach agus
guaiseach.  Is é seo de réir
tuarascála atá déanta ag an
eagraíocht cearta daonna,
‘Committee for the Prevention
of Torture’.  

Tá maoirseacht á déanamh
ar an ‘Committee for the Pre-
vention of Torture’ ag Comhair-
le na hEorpa ina bhfuil 47 tír
bainteach.  Fiosraíodh ag tús
na bliana seo caite coinníol-
lacha ag ocht gcinn de stáisiúin
na ngardaí, sé cinn de
phríosúin agus ceithre ospidéal
a bhíonn ag déileáil le sláinte
intinne agus le míchumas. 

Sa tuarascáil luaitear go
bhfuil cultúr d’ionsaithe agus
sáite i bPríosún Mhuinseo de
bharr drugaí, i bPríosún Chor-
caí rinneadh tuairisciú go
táiríde ar siúl agus go bhfuil an
áit ina guais sláinte, agus i
bPríosún Phort Laoise mhol
siad deireadh a chur leis an
chleachtas ‘slopping out’.
Naonúr toscaire a thug cuairt
ar na hionaid in Éirinn agus
luadh sa tuarascáil an t-ardú
suntasach a tháinig ar líon na
bpríosúnach ón uair dheire-
anach a thug toscaireacht
cuairt ar Éirinn in 2006.  In
2006 bhí 3,000 príosúnach i
bpríosúin na hÉireann agus
anuraidh 5,000 a bhí i gceist.  

Léirigh an toscaireacht a n-

imní faoi úsáid cillíní speisialta
breathnóireachta, go mór mór
mar gheall ar an teocht sna cil-
líní agus an t-éadach a thugtar
do na príosúnaigh le
caitheamh. Léirigh siad a
mbuairt chomh maith faoin
leibhéal foréigin a thug siad
faoi deara idir na hothair agus
foirne oibre sna hospidéil shíci-
atracha, Naomh Breandán
agus Naomh Íde. 

Tá freagra sonrach tugtha ag
an rialtas ar an tuarascáil
cheana féin ach deir an
Chomhairle um Chearta an
Duine (The Irish Council for
Civil Liberties) gur cheart don
rialtas feidhmiú go tapa chun
moltaí na tuarascála a chur i
bhfeidhm.  

Ar lean ó leathanach a haon

Dúirt Údarás Eitlíochta na
hÉireann inné go raibh
‘smionagar scaipthe ar fud an
rúidbhealaigh agus thar
achar mór’. Bhí suas le
leathdhosaen inneall
dóiteáin agus otharcharr ar
an láthair. I ráiteas a rinne
Manx2 inné léirigh siad a
gcomhbhrón le muintir na

marbh. 
Maraíodh seisear agus gor-

taíodh seisear eile sa timp-
iste, ceathrar acu siúd gor-
taithe go dona. Tugadh iad
chuig Ospidéal na hOllscoile
Corcaigh,.

Chuir na polaiteoirí a gcuid
feachtas toghchánaíochta ar
ceal chun a gcomhbhrón a
chur in iúl dóibh siúd buailte
leis an tragóid seo. Chuir

Fianna Fáil a bpreasagallamh
ar a bpolasaithe fioscacha ar
ceal i mBaile Átha Cliath agus
rinne ceannaire an pháirtí
comhbhrón le muintir na
marbh agus leo siúd atá gor-
taithe.  Ag preasagallamh de
chuid Fhine Gael, dúirt Enda
Kenny go raibh a phaidreacha
agus paidreacha na tíre leo
siúd a bhásaigh.  Bhí nóiméad
ciúnais acu in ómós dóibh.

Dúirt ceannaire Pháirtí an
Lucht Oibre go raibh brón
ollmhór air nuair a chuala sé
an scéala agus rinne sé
comhbhrón le muintir na
marbh chomh maith. 

Tá aonad éigeandála taismí
eagraithe acu in Aerfort Chor-
caí agus is féidir glaoch ar 021
4328820 chun dul i
dteagmháil leo. 

Seisear maraithe i
dtimpiste eitleáin
i gCorcaigh

Tuilleadh airgid
ag teastáil ó
chóras
baincéireachta
na tíre
Treasa Bhreathnach 

D’FHÓGAIR Bank of Scot-
land, Ireland an tseachtain
seo, go bhfuil siad chun
díscríobh a dhéanamh ar
roinnt dá morgáistí do
dhaoine a cheannaigh
réadmhaoin le ligean ar cíos.
Is do sciar beag dá gcus-
taiméirí a bheidh an córas
athstruchtúraithe seo á chur i
bhfeidhm acu, dóibh siúd ar
léir don bhanc nach mbeidh
d’acmhainn acu a bhfiacha a
íoc. Dhún Bank of Scotland,
Ireland a gcraobhacha in
Éirinn anuraidh agus tá a
gcuid iasachtaí anois á mbain-
istiú ag 800 dá n-iarfhoireann
atá ag obair do chomhlacht
darb ainm ‘Certus’. Ba threo
iomlán úr é seo do bhanc ar
bith in Éirinn.  

Sa choicís chéanna d’fhó-
gair Permanent TSB go raibh
siad chun ardú úis 1% a chur i
bhfeidhm ar a gcuid morgáistí
le ráta athraitheach úis, agus
Ulster Bank a rátaí
athraitheacha úis a ardú le
.5%.  

D’fhógair Permanent TSB
chomh maith nach mbeadh
rátaí úis buana ar fáil do chus-
taiméirí nua amach anseo.  Tá
an baol ann go mbeidh na
bainc eile ag leanacht thre-

ocht Permanent TSB amach
anseo.  

Deir Alan Dukes,
príomhfheidhmeannach
Anglo Irish Bank,  nach bhfuil
fadhb iomlán na mbancanna
léirithe go fóill. Dar leis, beidh
€15bn sa bhreis ag teastáil ó
chóras baincéireachta na tíre
ó phlean tarrthála an Aontais
Eorpaigh chun teacht as an
ngéarchéim, rud a chiallóidh
gurb é €50bn an méid iomlán
a bheidh tugtha do na ban-
canna. Níl ach €35bn leagtha
amach ann don chóras
baincéireachta. 

Ní aontaíonn ár nAire
Airgeadais, Brian Lenihan,
leis seo agus deir sé go bhfuil
sé sásta le measúnú ghob-
harnóir an Bhanic Cheannais,
an Dr Patrick Honohan, gur
figiúr i bhfad níos ísle a
bheadh i gceist. 

Dar le hAlan Dukes, “Faoi
láthair níl bainc na hÉireann
in ann an caipiteal seo a chru-
inniú, mar sin beidh orainn
an caipiteal a fháil ón rialtas,
ón AE, IMF nó foinse eile
taobh amuigh den tír.”  Deir sé
chomh maith go bhfuil sé in
am don rialtas suí síos, cibé
cén páirtí a bheidh sa rialtas
úr, chun comhrá a bheith acu
faoin ngéarchéim
bhaincéireachta. 

’Sé Gouviera atá ag seasamh don SDLP

Anton Mac Cába

BEIDH an chéad iarrthóir de bhunadh
na Portaingéile san iomaíocht mí na
Bealtaine sna toghcháin áitiúla ó
thuaidh. Beidh Daniel Gouviera ag
seasamh don SDLP i gceantar Phort an
Dúnáin do Chomhairle Chreig Abhann.

Dúirt Gouviera go raibh sé ag
seasamh don SDLP mar gur páirtí daon-
lathach sóisialta é. “Na barúlacha atá
acu, an dóigh go n-oibríonn siad, dar

liom go mbeidh sin ar leas an phobail
inimirceach, an phobail Phortaingéi-
ligh, ar mo leas féin,” ar seisean. 

Dar leis go bhfuil sé tábhachtach ag
an phobal Portaingéileach – agus ag
inimircigh eile – vóta a chaitheamh. Tá
thart ar 600 Portaingéileach i bPort an
Dúnáin féin.

Ní raibh lámh ag Gouviera sa pho-
laitíocht sa Phortaingéil. Tá sé sa tuais-
ceart le naoi mbliana. Thosaigh sé ag
obair i monarcha, anois is aistritheoir é.

Tá cónaí air ar Bhóthar Gharbhachaidh
i bPort an Dúnáin. 

Chomh maith lena cheird, déanann
sé obair dheonach, ag cuidiú le daoine
taobh istigh dá phobal féin. Ba é an
SDLP a tháinig chuige, ag iarraidh air
dul san iomaíocht.

Tá Gouviera ar an dara inimirceach a
bheidh ina iarrthóir ag an SDLP do
Comhairle Chreig Abhann. Beidh Anna
Ochal-Molanda ón bPolainn ina hiar-
rthóir i gCreig Abhann Láir.

Deacair
Dún na
nGall Thoir
Thuaidh a
thuar 
Danny Brown

Roimhe seo, bhí sé
éasca go leor
tuairim a thab-
hairt ar cén treo a
rachadh vótaí i

dtoghcheantar Dhún na nGall
Thoir Thuaidh. 

Gheobhadh Fianna Fáil dhá
shuíochán, bheadh an tríú
ceann ag Fine Gael agus
bheadh an Lucht Oibre agus
Sinn Féin ag amharc ar na
huimhreacha go bhfeicfeadh
siad an raibh siad ag fás.

Tá sé deacair breithiúnas ar
bith a thabhairt an t-am seo
ós rud é gur athraigh rudaí an
oiread sin ó bhí an toghchán
deireanach ann sa bhliain
2007.

Thit an tóin as an tacaíocht
a bhí forleathan sa
toghcheantar d’Fhianna Fáil
agus a chuir James McDaid
isteach le blianta anuas le
tromlach mór a d’aistrigh go
daoine eile sa pháirtí.

Ní tharlóidh sé sin an t-am
seo mar níl ach duine amháin
ag seasamh d’Fhianna Fáil an
iarraidh seo agus tá Charlie
McConalogue lonnaithe in
Inis Eoghain, i bhfad ar shiúl
ó Leitir Ceanainn, an ceantar
is mó daonra sa toghcheantar.

Leoga, bhí an cinneadh sin
iomaitheoir amháin a chur
isteach don toghchán con-
spóideach go leor d’Fhianna
Fáil sa toghcheantar mar
chreid muintir Leitir
Ceanainn gur chóir do Dessie
Larkin as an bhaile bheith ag
seasamh agus go mbeadh
seans níos fearr aige ná fear as
Inis Eoghain.

Bhí brú ar Larkin seasamh
mar iomaitheoir neamh-
spleách in éadan McCona-
logue ach diúltaíonn sé glan
sin a dhéanamh.

Fágann sé sin achan duine
ag caint ar fhear eile as Inis
Eoghain, Pádraig Mac
Lochlainn as Sinn Féin, leis an
suíochán a bhaint.

Beidh sé ag troid in aghaidh
Joe McHugh as Fine Gael agus
Jimmy Harte as Páirtí an
Lucht Oibre atá ag déanamh

go maith sa stocaireacht.
Tá John Ryan ag seasamh

mar an dara hiomaitheoir
d’Fhine Gael sa toghcheantar
agus, ó tharla gur as an taobh
thoir den cheantar é, tabhar-
faidh sé buntáiste nach beag
don pháirtí sa troid sin.

Tá sé deacair meastachán a
dhéanamh ar an méid vótaí a
gheobhaidh na hiomaitheoirí
eile sa toghchán mar tá roinnt
mhaith den daonra míshásta
leis an chóras polaitiúil a
d’fhág an tír san fhaopach.

Mar sin de, thiocfadh le lei-
théidí Betty Holmes (Neamh-
spleách), atá ina Cathaoir-
leach ar Donegal Action for
Cancer Care (DACC),
déanamh go maith mar d’fhó-
gair sí nach raibh i gceist ach
ábhar amháin i bhfeachtas
s’aici agus sin an córas sláinte
sa cheantar.

Tá iomaitheoirí eile neamh-
spleácha san iomaíocht fosta
a bhainfidh vótaí de na páir-
tithe móra ach tá an mothú
iontach láidir sa toghcheantar
gur seo bliain Shinn Féin agus
go mbainfidh Pádraig Mac
Lochlainn suíochán, go dtóg-
faidh Joe McHugh ceann
d’Fhine Gael agus go mbeidh
sé idir Jimmy Harte ón Lucht
Oibre agus Charlie McCona-
logue don tsuíochán deiridh.

Ach b’fhéidir  go n-athródh
scéal amháin an mheá in
aghaidh Fianna Fáil sa
toghchán seo. 

Tháinig sé chun solais Dé
Céadaoin go mbeidh MacDara
Blaney, mac le Neil T Blaney,
ag seasamh don ghrúpa New
Vision sa toghchán.

Cé go bhfuil sé lonnaithe i
mBaile Átha Cliath, dúirt
Blaney go mbogfadh sé ar ais
go Dún na nGall dá dtoghfaí é.

Is cinnte go mbeidh
tacaíocht aige sa cheantar
thart fá Bhaile na nGal-
lóglach, An Cheathrú Caol
agus Fánáin agus thiocfadh
leis an-dochar a dhéanamh
do Fhianna Fáil sa cheantar
sin, go háirithe nuair nach
bhfuil duine ar bith a bhíodh
le Fianna Fáil Neamhspleách
san iomaíocht.

Níos fusa labhairt le Fianna Fáil
ná le rialtas na Breataine: Dílseoir 
Anton Mac Cába

Dar le dílseoirí an tuaiscirt
go bhfuil sé éasca acu bheith
ag plé le Fianna Fáil, agus go
mbíonn riamh doras oscailte
rompu. Tá an bharúil sin
coitianta ach go háirithe i gcás
an UDA. 

Tá sin difriúil ón dearcadh
traidisiúnta ó thuaidh. Bhíodh
an sciar is mó i measc
Caitliceach/náisiúnach báúil le
Fianna Fáil. Sa mhéid is gur
chuir siad suim sa deisceart,
bhí Protastúnaigh/aontachtóirí
den bharúil gurbh é Fine Gael
an páirtí a bhí níos báúla leo. 

Tuigeann dílseoirí go mbei-
dh orthu bheith ag obair le cibé
rialtas a thagann isteach. Ach

is léir go mbeidh cumha orthu
i ndiaidh Fhianna Fáil. 

Dúirt Colin Halliday, ó
Ghrúpa Taighde Pholaitiúil
Uladh (UPRG), go bhfuair
dílseoirí an-chomhoibriú ó
Mhícheál Ó Máirtín. “Chuaigh
sé as a bhealach ar fad roinnt
uaireanta, gur tháinig aneas
roinnt uaireanta nuair a bhí
ábhar imní againn,” arsa Halli-
day. “Is maith an rud go mbei-
dh sé páirteach sa pholaitíocht
ar fad. Táimid le cairde a chail-
liúint, daoine (i bhFianna Fáil)
atá ag éirí as an pholaitíocht.”
Tá rún ag an UPRG leanúint leo
i dteagmháil leis an
Mháirtíneach agus é sa bhf-
reasúra. Tuigeann sé gur gá
caidreamh a thogáil le Fine

Gael. Dar le Halliday go raibh
rud beag iontais ar dhílseoirí.
“Tugann Fianna Fáil an páirtí
poblachtach orthu féin,” ar
seisean. “Bhí siad breá oscailte
linn, bhíomar breá oscailte leo.
Caithfidh mé moladh a thab-
hairt do na hiarrachtaí a rinne
siad le rudaí a choinneáil
oscailte don dílseachas.”
Níorbh iontas amach is amach
é, nó tá dílseoirí cleachtaithe ar
bheith ag caint le daoine ó
achan chúlra.

Le tamall de bhlianta, tá sé
níos éasca ag dílseoirí bheith
ag obair le rialtas Fhianna Fáil
ná le rialtas na Breataine, nó
leis an bhFeidhmeannas. “Bhí
sé níos fusa labhairt le Fianna
Fáil ná le rialtas na Breataine,”

arsa Halliday. “Caithfear sin a
rá – nó tá sé fíor. Ba é barúil
rialtas na Breataine ná go raibh
na poblachtaigh ar bord, agus
nach raibh tábhacht leis na
dílseoirí. Ní bheadh rialtas
déabhlóidithe ann, ní bheadh
David Ford ina Aire Cirt, gan an
dílseachas páirt mhór a ghla-
cadh.

Beart tábhachtach ná gur
chuidigh an Roinn Gnóthaí
Eachtracha le maoiniú a fháil
d'fhiontair a bhí ar leas
ceantracha dílseacha. “Na
ceantracha a fuair buntáiste as,
tá fhios acu cá as a dtáinig an t-
airgead,” arsa Halliday. “Níor
cheileamar sin. Ní dhearna
duine ar bith gearán. Tá na
laethanta sin thart.”

Comhairleoir SDLP do Phort an Dúnáin Michael McGoldrick, Ceannaire an SDLP Margaret Ritchie, iarrthóir an SDLP Daniel
Gouveia agus Dolores Kelly MLA ón SDLP taobh amuigh de Stormont.

AIGHNEACHTAÍ Á LORG AR THAIFEAD NA
HÉIREANN I DTACA LE CEARTA AN DUINE

Tá Tuarascáil Náisiúnta na hÉireann i dtaca le staid chearta an duine sa tír seo á
hullmhú ag an Roinn Gnóthaí Pobail, Comhionannais agus Gaeltachta don
phróiseas a bhaineann le hAthbhreithniú Tréimhsiúil Uilechoiteann (UPR)
Chomhairle na Náisiún Aontaithe um Chearta an Duine.  Tá an tAthbhreithniú
Tréimhsiúil Uilechoiteann (UPR) ar cheann de nuálaíochtaí móra Chomhairle na
Náisiún Aontaithe (NA) um Chearta an Duine (a bunaíodh sa bhliain 2006), trína
ndéantar athbhreithniú gach ceithre bliana ar thaifid intíre gach ceann de 192
Ballstát na NA maidir le cearta an duine.   Déantar athbhreithniú ar 48 tír gach
bliain, ag tosú sa bhliain 2008, agus déantar 16 athbhreithniú le linn gach seisiún
de chuid Mheitheal Oibre an UPR, a reáchtáiltear trí huaire sa bhliain.   Déanfar an
chéad athbhreithniú ar Éirinn faoin bpróiseas UPR ar an 6 Deireadh Fómhair 2011. 

Caithfear Tuarascáil Náisiúnta na hÉireann a chur faoi bhráid na NA faoin Luan, 
4 Iúil 2011.   

Reáchtálfar próiseas leathan comhairliúcháin chun ullmhú don Tuarascáil Náisiúnta.
Áireofar ar sin comhphlé struchtúrtha le páirtithe ábhartha. Is é cuspóir an fhógra
phoiblí seo deis a thabhairt don réimse eagraíochtaí is mó is féidir agus don phobal
féin aighneachtaí a chur isteach i dtaca leis na hábhair is cás leo sa phróiseas seo.

Is féidir aighneachtaí a sheoladh ar ríomhphost chuig info@upr.ie nó ar an bpost
chuig:

Rúnaíocht an UPR,
An Roinn Gnóthaí Pobail, Comhionannais agus Gaeltachta,
Dún Aimhirgin, 43-49 Bóthar Mespil,
Baile Átha Cliath 4.

Tá an Rúnaíocht in ann comhairle a chur ar fáil duit faoi aighneacht a ullmhú agus
faoin bpróiseas go ginearálta.

Chun a chinntiú go gcuirfear d'aighneacht san áireamh agus an Tuarascáil
Náisiúnta á hullmhú, ní mór duit d’aighneacht a chur isteach faoin Luan, 
6 Iúil 2011, ar a dhéanaí.

Chun breis eolais a fháil ar an bpróiseas UPR, chun treoir a fháil ar conas
aighneacht a ullmhú agus chun chun aighneacht a chur isteach, seol litir chugainn,
le do thoil, nó tabhair cuairt ar ár suíomh gréasáin www.upr.ie.

Berlusconi i mbaol 
Treasa Bhreathnach 

Tar éis saol polaitiúil lán le conspóid
agus náire do chuid mhór daoine
san Iodáil, tá an baol ann go mbeidh
an cás is deireanaí ar an gcás deire-
anach do Phríomh-Aire na hIodáile
Silvio Berlusconi. 

Rinne ionchúisitheoirí iarratas go
gcuirfí ar triail é láithreach agus é
cúisithe as íoc as gnéas le cailín faoi
aois agus gur úsáid sé a chumhacht
chun an scéal a cheilt. 

Díríonn an cás áirithe seo ar
dhamhsóir club oíche leis an leas-
ainm Ruby (“the Heartbreaker”) .  Tá
líomhaintí déanta i gcoinne Berlus-
coni gur íoc sé as gnéas léi, rud atá
mídhleathach san Iodáil má tá an
striapach faoi aois, agus gur úsáid sé
a chuid cumhachta chun an cailín
céanna a scaoileadh ón phríosún tar
éis líomhaintí gadaíochta ina
coinne. 

Scaoileadh Ruby ón bpríosún go
cúram cúntóra de chuid Berlusconi

agus tá fiosrúchán á dhéanamh
faoin gcúntóir céanna chomh
maith. 

Deir dlíodóirí Berlusconi gur
cheap sé gur neacht í Ruby
d’Uachtarán na hÉigipte Mubarak
agus, dá bharr sin, nár bhain sé mí-
úsáid as a chuid cumhachta. 

Deir an príomh-aire Berlusconi,
atá 74 bliain d’aois, go bhfuil na
cúiseanna ina choinne, ‘déistineach
agus náireach,’  agus gur cuid
d’fheachtas polaitíochta atá ann
chun é a scriosadh. 

Má chiontaítear Berlusconi sa
chúis gur íoc sé as gnéas le cailín
faoi aois beidh an baol ann go
bhfaigheadh sé pionós d’idir sé mhí
agus trí bliana agus, má chiontaítear
é sa chúis gur bhain sé mí-úsáid as a
chuid cumhachta, is féidir leis an
mbreitheamh pionós d’idir ceithre
bliana agus 12 bliain a ghearradh air. 

Séanann Ruby agus Berlusconi go
raibh caidreamh collaí acu.  Ní hé
seo an chéad chás cúirte atá tugtha i

gcoinne Berlusconi, ná baol air.
Beidh Berlusconi sa chúirt i dtrí
chás dhifriúla taobh istigh de roinnt
seachtainí, ceann de bharr calaoise
cánach, ceann de bharr claoncha-
saidh (embezzlement) agus cásanna
corbtha. Tá doiciméad 782
leathanach tugtha ag na
hionchúisitheoirí don bhreitheamh
a dhéanfaidh an cinneadh faoin
gcás a thabhairt chuig an gcúirt, mar
chuid de sin tá roinnt taifeadtaí de
ghlaonna gutháin ó dhaoine a bhí i
láthair ag cuid de chóisirí cáiliúla
‘bunga bunga’ Berlusconi. 

Is léir i gcuid de na comhráití go
bhfuil cuir síos ar theach Berlusconi
mar dhrúthlann (brothel) le cailíní
leathnochta ag damhsa timpeall na
háite, agus taifeadadh eile de
chailín darb ainm Ruby, ag rá go
raibh Berlusconi sásta íoc as a ciú-
nas. Tá riar maith tacaíochta fós ag
an bpríomh-aire le rátáil sásaimh
aige i bpobalbhreith a rinneadh le
déanaí de 30%.  

Meadhbh Ní Eadhra

TÁ tuairisc foilsithe ag an ngrúpa Amnesty
International a mhaíonn go bhfuil buachaillí
chomh hóg le trí bliana déag d’aois á n-earcú
mar shaighdiúirí ag arm
náisiúnta Shead (Chad) agus
grúpaí míleata. Tá an tuairisc
seo á foilsiú laistigh de bhli-
ain i ndiaidh do choimeádaí
síochána na hÉireann tar-
raingt amach as Sead. 

Dar le hAmnesty Interna-
tional, tá páistí atá  gléasta in
éadaí maithe á gcur go cam-
paí teifeach in oirthear na tíre
le hairgead agus le toitíní
agus iad ag mealladh daoine
chuig an arm, ag tairiscint
idir $20 agus $500 (€14.60 go
€365) dóibh siúd a shíníonn a
n-ainmneacha. Ansin,
úsáidtear na páistí seo i róil
chomhraic dhírigh, le páistí

eile chomh hóg le deich mbliana d’aois á n-
úsáid mar phóirtéirí agus chun teach-
taireachtaí a thabhairt do dhaoine eile.

“Tá ionramháil á dhéanamh ag daoine
fásta ar na mílte páistí agus tá na páistí ag

troid ár gcogaí, ag marú agus
á mharú. Is mí-úsáid páistí é
seo ar scála ollmhór agus ní
féidir ligean dó tarlú,” a deir
Colm O’Gorman, stiúrthóir
feidhmiúcháin Amnesty
International in Éirinn.

“Caithfidh rialtas Shead,
agus na grúpaí míleata atá ag
feidhmiú in oirthear Shead,
stop a chur láithreach le
hearcú na bpáistí seo faoi 18
bliain d’aois agus páiste ar
bith atá ina measc a ligean
saor.”

Tá sé séanta go láidir ag
rialtas Shead go bhfuil páistí
idir 13 agus 17 á n-úsáid san

arm.

Deireadh le cainteanna míleata sa Chóiré
Ar lean o leathanach a haon

Bhí brú ón tSín agus ó na
Stáit Aontaithe chun cain-
teanna a thosú agus an aidhm
a bhí leo ná dúshraith a leagan
le haghaidh tuilleadh cain-
teanna, idir airí cosanta na
dtíortha b’fhéidir. Ach, táthar
ag maíomh go bhfuil na cain-
teanna thart cheana féin agus
nach bhfuil dáta socraithe

don chéad chruinniú eile. 
De réir na meán sa Chóiré

Theas, dhiúltaigh an Chóiré
Thuaidh glacadh le héileamh
Seoul, is é sin leithscéal a
ghabháil as buamáil oileán
Yeonpyeong i mí na Samhna,
agus freisin, as long an Cheo-
nan a chur go tóin poill i mí an
Mhárta seo caite. Séanann an
Chóiré Thuaidh go raibh baint
acu leis sin.

Scaradh na céadta míle
duine i rith Chogadh na
Chóiré. Le deich mbliana
anuas, athaontaíodh 20,000
seanduine ón Chóiré Theas
lena ngaolta ón Chóiré
Thuaidh, ach gach seans go
bhfaighidh go leor den
80,000 eile bás sula mbeidh
deis acu a ngaolta a fheiceáil
arís, gaolta nach bhfaca siad
le 60 bliain anuas.

Colm O'Gorman, Amnesty
International

Ceoltóir
Briotánach
Maslaithe
De bharr go
bhfuil sé
gorm
Anton Mac Cába

MHASLAIGH faisistithe sa
Bhriotáin ceann de na
ceoltóirí traidisiúnta is fearr sa
tír, Yannick Martin – mar gur
fear gorm é. 

Ba ar an suíomh idirlín Breiz
Atao a rinneadh an masla.
Scríobh duine amháin:
“Ligeamar don phlá teacht
isteach cois teallaigh
chugainn.” 

Síolraíonn Breiz Atao uathu
siúd a rinne comhoibriú leis
na Naitsithe le linn an Dara
Cogaidh Mhóir. Tá ceangal acu
le grúpaí faisisteacha ar fud na
hEorpa. 

Shéan Kevre Breizh,
scáthghrúpa na ngrúpaí
cultúrtha sa Bhriotáin,
seasamh Breiz Atao. Thug
Kevre Breizh lántacaíocht do
Martin “a bhfuil bród ar an
Bhriotáin as.” Leis, thug na
príomhpháirtithe náisiúnacha
tacaíocht dó.

Seinneann Martin an uirlis
thraidisiúnta Bhriotánach, an
bombarde. Is gnách é seo a
sheinnt in éineacht le ceoltóir
eile ar an biniou. Tá Martin ina
mháistir ar an cheol seo, atá á
sheinnt le 500 bliain. Bhí sé
ina churadh ar an Bhriotáin le
dhá bhliain as a chéile.

Rugadh Martin sa Cholóim
24 bliain ó shin. D’uchtaigh
teaghlach ón mBriotáin é. Tá
sé sáite sa chultúr Briotánach
ó bhí sé sa chliabhán. Tá cónaí
air ar An Oriant (Lorient). Tá
leathchúpla aige, Tangi Josset,
atá ina chónaí sa Bhriotáin
chomh maith – agus ina che-
oltóir traidisiúnta den scoth.

Tá ceol traidisiúnta ó Mar-
tin le cluinstin ag
http://www.youtube.com/wat
ch?v=Eeqz_uxP-xc

Reabhlóid Teanga Iarthar Thír Eoghain
Anton Mac Cába

TÁ suas le 600 bainteach le Gael-
phobal an tSratha Báin. Tá ar a
laghad 100 acu a labhraíonn
Gaeilge go rialta, líofacht éigin acu.

Níorbh amhlaidh an scéal 20 bli-
ain ó shoin, dar le Seán Mór Ó
Daimhín, cathaoirleach Ghael-
phobal. Bhí roinnt seanfhondúirí
ann, a bhí ag streachailt leo leis na
blianta, leithéidí Ghearóid Uí

Dhochartaigh. “Bhíodh ranganna
anseo agus ansiúd, ach gan aon rud
struchtúrtha bheith ann,” ar
seisean. Ansin, tháinig roinnt mac
léinn lena chéile leis na
seanfhondúirí.

Cúireadh Gaelscoil ar bun in
1994. B’shin an chéad Ghaelscoil i
dTír Eoghain. Bunaíodh Gael-
phobal an tSratha Báin in 1997, mar
scáth-ghrúpa. Leathnaigh sé
amach, agus tá anois grúpaí Gaeilge

i gCaisleán na Deirge agus sa
Doirtín comhcheangailte leis.

Bheadh meascán barúlacha
polaitiúla ann sa ghrúpa. “Caith-
fimid gort na Gaeilge a roinnt le
daoine eile,” arsa Ó Daimhín. “Níl
aon rian den pholaitíocht ag baint
le Gaelphobal. Tá cead ag daoine a
gcuid barúlacha polaitiúla bheith
acu. Tá cuid mhór daoine nár tha-
caigh le Gluaiseacht na Poblachta
riamh. Tá poblachtaigh nár chuir a

gcuid páistí ar an Ghaelscoil. Tá
daoine, a thug a gcuid tacaíochta
riamh don SDLP, a chuireann a
gcuid páistí ann.”

Ar bhonn proifisiúnta tá Ó
Daimhín ina Oifigeach Forbartha
Gaeilge ag Comhairle Chontae
Dhún na nGall. Is obair dhifriúil atá
ar siúl aige ansin. Tá sé ag obair le
seirbhísí Gaeilge a fhorbairt taobh
istigh den Chomhairle.

Tugann sin taithí dó ar staid na

Gaeilge ar an dá thaobh den teo-
rainn. “Tá an tuairim ann go bhfuil
an Ghaeilge faoi lán seoil sna Sé
Chontae,” ar seisean. Ní aontaíonn
sé leis sin.

“Sna Sé Chontae, tá tú ag plé le
pobal go raibh an Ghaeilge coin-
nithe uathu,” ar seisean. “Níl de
dhíth sa Deisceart ach an Ghaeilge
a mhúscailt. Fiú daoine a deir leat
nach bhfuil Gaeilge acu, níl sin fíor.
Tá bunús Gaeilge ag an phobal i

Iriseoir Gaelscéal, Meadhbh Ní Eadhra, as An Spideal, Co. na Gaillimhe ag glacadh le
Gradam Scoláireacht 1916 sa nGaeilge in Ollscoil na hÉireann, Gaillimh, maidin Dé
Sathairn. Deir Iníon Uí Eadhra go bhfuil sí “ar bís agus bródúil as an duais a bhuachan.” Seo
scoláireacht a bhunaigh Údarás na hOllscoile i 1966, i gcuimhne Iubhaile Órga Éirí Amach
na Cásca le taighde fiúntach agus saothar cruthaítheach a chur ar aghaidh sa nGaeilge.
Tairgfear an scoláireacht gach bliain don mhacléinn is airde marc sa nGaeilge díobh sin a
gheobhas céad onóracha i nGaeilge ag an scrúdú B.A. san Ollscoil seo agus ghnothaíos
céim B.A.

Cruinniú Cinn Bhliana
Chomharchumann Mhic Dara
BEIDH cruinniú cinn bhliana
Chomharchumann Mhic Dara
ar siúl in Acadamh na hOllsco-
laíochta Gaeilge ar an
gCeathrú Rua Dé hAoine, 18ú
Feabhra 2011 ag 8.00 i.n. Is

féidir scair a cheannacht ach
glaoch ar an oifig fiontair ar an
gCeathrú Rua ag 091-869750
nó idir 7.30 agus 8.00 i.n.
roimh an gcruinniú cinn
bhliana.

“Enda, ná bris ár gcroíthe!”
Meadhbh Ní Eadhra

TÁ agóid eagraithe ag mic léinn
na hÉireann chun seasamh a
thógáil in aghaidh pholasaí
Gaeilge Fhine Gael. 

Is é Aodhán Ó Deá, Oifigeach
Gaeilge ar Aontas na Mac Léinn
in Éirinn, atá taobh thiar den
agóid seo.

“Bhí cruinniú ag na Cumainn
Ghaelacha go léir an tseachtain
seo caite mar gheall ar an gceist
seo,” ar sé. “Bhí muid go léir ag
iarraidh teacht le chéile mar
ghrúpa agus dearcadh daoine
óga ar pholasaí Fhine Gael a
léiriú. Shocraigh muid gan
mórshiúl a eagrú mar nach
raibh ár ndóthain ama againn
chun poiblíocht cheart a
dhéanamh. Bhí muid ag iar-
raidh rud éigin sofheicthe, a
sheasfadh amach, a
dhéanamh. Táimid chun Agóid
Chiúin a bheith againn ar an
Luan, lasmuigh den Dáil ag
meán lae, agus ba cheart go
mbeadh cúpla céad nó míle
duine páirteach ann. Beimid ag
cur téip ar bhéal gach duine, ag
cur in iúl go gcaillfimid ár
dteanga má chuirtear polasaí
Fhine Gael i bhfeidhm. Tá súil
againn go n-éireoidh go maith
leis an agóid!”

Tá sé i gceist ag na mic léinn
Lá Fhéile Vailintín a úsáid ar
leas an fheachtais.

“Beidh an croí mar shiombail
don Ghaeilge,” a deir an tUasal
Ó Deá. “Enda, ná bris ár
gcroíthe!” a bheidh mar mhana
againn. Maidin Dé Luain,
roimh an agóid, beimid ag tab-
hairt na mílte cárta Vailintín
amach ar shráideanna Átha

Cliath, le bileoga eolais istigh
iontu chun aird daoine a thar-
raingt ar cheist na Gaeilge.”

Tá an agóid seo mar chuid
d’fheachtas atá ar siúl ar Face-
book agus Twitter agus sna
meáin shóisialta chun aird
daoine a tharraingt ar pholasaí
Fhine Gael i leith na Gaeilge sa
chóras oideachais. 

Is féidir achainí a shíniú ar
líne freisin ag http://www.peti-
tiononline.com/gaeilge/peti-
tion.html más mian leat
míshástacht a léiriú i dtaca le
polasaí Fhine Gael ar an
nGaeilge mar ábhar Ardteiste. 

Tá an méid seo a leanas
scríofa san achainí: Cuireann
polasaí Gaeilge Fhine Gael in iúl
go bhfuil an páirtí ag iarraidh
deireadh a chur leis an nGaeilge
mar ábhar scoile a dhéanfadh
gach dalta i scoileanna na tíre.
Iarrann na daoine thíosluaite ar
Fhine Gael a aithint go ndéan-
faidh an polasaí seo dochar do
stádas agus d'úsáid na Gaeilge
sna blianta atá romhainn, agus
gur teanga bheo í an Ghaeilge ar
chóir í a mhúineadh do gach
dalta sa tír, ionas go mairfidh sí
mar theanga nua-aimseartha
do na glúinte romhainn. Iar-
rann muid ar Fhine Gael an
chuid seo dá bpolasaí a athrú dá
réir.

Chuir Glór na nGael tús leis
an achainí seo cúpla bliain ó
shin nuair a d’fhógair Enda
Kenny den chéad uair go raibh
sé i bhfabhar an Ghaeilge a
bheith mar ábhar roghnach san
Ardteist.

Is é Aodhán Ó Deá, Oifigeach
Forbartha Gaeilge ar Aontas na
Mac Léinn in Éirinn, a chuir tús

arís leis an achainí agus é ag iar-
raidh é a scaipeadh ar an oiread
daoine agus is féidir.

“Thart ar choicís ó shin,
chuir mé tús an athuair leis an
achainí maidir le polasaí
Gaeilge Fhine Gael agus tá na
mílte duine eile i ndiaidh é a
shíniú,” ar sé.

Creideann lucht an fheach-
tais seo gur cheart don
Ghaeilge bheith mar chroí-
ábhar Ardteiste a ndéanfaidh
gach dalta staidéar uirthi. Deir
siad:

“Má dhéantar roghnach í
creideann muid go ndéanfaidh
sé an-dochar don teanga. Ní
roghnóidh daltaí an Ghaeilge
toisc:

1- Bíonn teangacha níos

deacra san Ardteist
2- Tá dhá pháipéar sa

Ghaeilge- 7.5 uair v 2-3 uair ag
ábhar eile

3- Beidh sí in iomaíocht le
hábhair eile atá riachtanach
don tríú leibhéal

4- Ní bheidh an Ghaeilge ar
fáil i ngach scoil a thuilleadh

5- Beidh díspreagadh ann ón
mbunscoil ar aghaidh.”

Tá teachtaireacht láidir ag
na feachtasóirí seo agus is é sin
gur gá an cúrsa Gaeilge a athrú
seachas é a dhéanamh rogh-
nach. Tá siad ar son dhá ábhar
don Ghaeilge a fhorbairt ag an
dara leibhéal le dhá pháipéar
scrúdaithe ar leith don
Ardteist. An chéad ábhar a
bheadh ann ná "Teanga na

Gaeilge" a mhúinfí do gach mac
léinn: ag múineadh agus ag
measúnú na scileanna tuis-
ceana, labhartha, léite agus
scríofa ag baint leasa as an
bhFráma Coiteann Eorpach
mar thagairt agus ag cuimsiú
feasachta teanga.  An dara háb-
har ná "Litríocht agus Saíocht
na Gaeilge", le déanamh ag mic
léinn ardleibhéil amháin agus
le múineadh go comhtháite le
"Teanga na Gaeilge" ag an leib-
héal cuí.

Tá Aodhán Ó Deá agus iad
siúd go léir atá ag tacú leis an
bhfeachtas seo ag súil go mbei-
dh toradh ar a gcuid oibre agus
go n-éistfear leo ar an Luan
agus sna laethanta amach
romhainn.

An chéad Oifigeach Forbartha Gaeilge
riamh ag Cumann Gaelach na hEaglaise
Den chéad uair ó bunaíodh é in 1914, tá oifigeach forbartha Gaeilge ceaptha ar Chumann Gaelach na
hEaglaise. Is í Caroline Nolan, arb as Ceatharlach di ó dhúchas agus a bhfuil cónaí uirthi lena teaghlach
i Múscraí i gCorcaigh anois, an t-oifigeach lánaimseartha nua. Labhair sí le Meadhbh Ní Eadhra.

“Ó bunaíodh an Cumann Gaelach
in 1914, d’éirigh leo go leor rudaí a
dhéanamh, ach theip orthu le rudaí
eile, toisc go raibh siad ag iarraidh
gach rud a láimhseáil agus daoine
ag obair go deonach. An príomhd-
hualgas atá ormsa ná imeachtaí
agus suíomh teagmhála a chur ar
fáil do dhaoine atá báúil don
Ghaeilge agus do dhaoine a bhfuil
Gaeilge acu. Táimid ag iarraidh go
mbeidh siad in ann teacht le chéile
agus go mbeidh seirbhísí Gaeilge
ann dóibh má theastaíonn siad,” a
deir Caroline Nolan. Tá sé i gceist
ag an Oifigeach nua a bheith ag
taisteal chuig scoileanna éagsúla
chun suim a mhúscailt iontu sa
Ghaeilge agus chun a fháil amach
ar mhaith leo Cumann Gaelach a
bhunú, mar shampla.

“Beidh a lán seisiúin feasachta ar
siúl. Tá mé ag iarraidh bualadh leis
na heagrais ar an talamh, cosúil leis
an Mothers’ Union agus an Boys’
Brigade,” ar sí.

Tá airgead trí bliana faighte ag an
gCumann ó Fhoras na Gaeilge agus
mar sin beidh Caroline ina
hoifigeach ar feadh na tréimhse
sin.

Tá an-obair déanta aici i réimse
na Gaelscolaíochta i dTuaisceart
Éireann, agus ba í a bhunaigh an t-
eagras tras-teorann Gaelscolaíocht
Éireann. Is léir go bhfuil cur amach
aici ar ghluaiseacht na Gaeilge ó
thuaidh, agus deir sí go mbeidh sí
ag freastal ar an eaglais fud fad na
tíre, ó thuaidh agus ó dheas. Dúsh-
lán a bheidh ann do dhuine amháin
é sin go léir a dhéanamh, ach deir
Caroline go mbeidh sí ag obair mar
éascaitheoir (facilitator), ionas go
mbeidh sí in ann daoine a thabhairt
le chéile agus cumarsáid a chothú
idir grúpaí difriúla in Éirinn.

“Bhí mé ag obair ar an talamh in
iarthar Bhéal Feirste ar feadh na
mblianta, agus tá mé ag tógáil

clainne thíos i nGaeltacht Mhúscraí
anois,” ar sí. “Is post maith é seo
dom mar go bhfuil suim agam sa
Ghaeilge agus i gcúrsaí na
heaglaise freisin. Rinne mé Diopló-
ma Diagachta i gColáiste na
Tríonóide. Ní duine iontach naofa
mé ach tá suim agam san eaglais
agus sna rudaí atá ceart agus míc-
heart inti.”

Cheana féin, tá daoine i ndiaidh
dul i dteagmháil le Caroline agus
iad ag lorg seirbhísí Gaeilge agus
liosta de dhaoine a d’fhéadfadh
cuidiú leo. Cén fáth ar shocraigh an
Cumann Gaelach Oifigeach For-
bartha a cheapadh in 2011, i ndi-
aidh blianta fada gan cheann?

“Tá misneach agus fuinneamh
de dhíth chun an Ghaeilge a chur
chun cinn. Tagann daoine agus
imíonn daoine. Trí dhuine a chea-

padh mar Oifigeach Gaeilge, cin-
ntíonn sé nach mbeidh an Cumann
ag brath ar oibrithe deonacha
amháin. Freisin, tá a lán ag tarlú i
gCumann Gaelach na hEaglaise
agus tá siad ag iarraidh ardphróifíl
a thabhairt dó sin,” a deir Caroline.
“Tá go leor daoine laistigh den
eaglais báúil don Ghaeilge agus, go
traidisiúnta, bhí go leor baill den
eaglais lárnach in athbheochan na
Gaeilge. Tá mé ag iarraidh go mbei-
dh deoise amháin ag cuidiú le
deoise eile, agus go ndéanfaidh
muid iarracht mhór an Ghaeilge a
fhorbairt.”

Beidh an-chuid taistil le
déanamh ag an Oifigeach nua ach
tá sí réidh do na dúshláin os a
comhair.

“Is rud an-dearfach é seo,” ar sí.
Go n-éirí go geal léi sa phost nua!

Cúlra Charoline:
Ba í Caroline a bhunaigh an t-
eagras tras-teorann Gaelsco-
laíocht Éireann. Is dlíodóir í Car-
oline le taithí náisiúnta agus
idirnáisiúnta i réimse na gceart
daonna. Rinne sí céim
Mháistreachta i Réiteach Coimh-
linte in Ollscoil Kent agus
d’fhreastail sí ar Dhioplóma
Iarchéime i Staidéar Bíobalta
agus i Léann na Diagachta,
Coláiste na Tríonóide.  Chaith sí
seal sna Stáit Aontaithe ag
freastal ar an gclár Leaders for
Tomorrow in Ollscoil Harvard.
Tá taithí aici ag forbairt pobail i
mBéal Feirste agus i nGaeltacht
Mhúscraí.  Bhí sí ina stiúrthóir ar
Fhóram Eacnamaíochta Iarthar
Bhéal Feirste agus ina dhiaidh
sin chaith sí seal ina feidhmean-
nach le Bord Páirtíochta Iarthar
Bhéal Feirste ag cothú naisc idir
an lucht gnó agus an Rialtas agus
an pobal ar an talamh. Is í an t-
éarlamh í ar Dháimh Fhuinnimh
Acadamh Fódhla, an ollscoil
scairte a bhunaigh Peadar Ó
Riada i Múscraí, áit a bhfuil
cónaí ar Charoline anois lena
clann. Beidh Caroline ag dul i
mbun oibre forbartha i measc
phobal agus eagrais na hEaglaise
ar fud an oileáin ar mhaithe leis
an teanga a chur chun cinn.
Faoin teideal “I dTreo 2014: Ag
Cothú na Gaeilge i bPobal
Eaglais na hÉireann”, cin-
nteoidh an togra seo todhchaí an
Chumainn agus muid ag
druidim i dtreo chomóradh céid
an Chumainn sa bhliain 2014. Tá
an togra seo á mhaoiniú ag Foras
na Gaeilge. Tá tuilleadh eolais ar
http://www.cumanngaelachna-
heaglaise.blogspot.com/  

Aonghus Dwane, Rúnaí Chumann Gaelach na hEaglaise, Caroline Nolan, Oifigeach Forbartha Gaeilge, an tEaspag
Dónall Caird agus  Dáithí Ó Maolchoille, Cathaoirleach an Chumainn.

“Bhí mé ag obair ar an
talamh in iarthar Bhéal
Feirste ar feadh na
mblianta, agus tá mé ag
tógáil clainne thíos i
nGaeltacht Mhúscraí
anois ... Is post maith é
seo dom mar go bhfuil
suim agam sa Ghaeilge
agus i gcúrsaí na
heaglaise freisin. Ní
duine iontach naofa mé
ach tá suim agam san
eaglais agus sna rudaí atá
ceart agus mícheart inti.”

Enda na
Gaeilge
Enda ar son na Gaeilge.
An scrios a thosaigh
Cromwell bréan
Á chur i gcrích ag Fine
Gael

Brian Ó Baoill

nDún na nGall. Ar an tSrath Bhán,
de bharr an chórais scolaíochta,
níor chuala siad ‘tá’ ná ‘agus’
riamh. Níl fhios acu cad chuige go
dtéann ‘tá’ ag tús abairte.”  

Tar éis sé seachtaine de rangan-
na i nDún na nGall, bíonn daoine
ábalta comhrá simplí bheith acu. Is
é sin mar go bhfuil Gaeilge na
scoile acu. Ar an tSrath Bhán,
tógann sé dhá bhliain ar dhaoine
teacht chuig an leibhéal céanna. Tá
cuid mhór daoine a chuaigh tríd

scoileanna Caitliceacha ar an
bhaile nach raibh an Ghaeilge ar an
churaclam acu.

Tuigeann Ó Daimhín sin, nó is
mar fhoghlaimeoir fásta a d’fhogh-
laim sé féin Gaeilge. Nuair a bhí sé
ar an mheánscoil ar an tSrath
Bhán, bhí seacht rang in achan
bhliain. Ní dhearna ach dhá rang
acu Gaeilge. Ní dhearna sé féin an
Ghaeilge ach ar feadh trí bliana.

Tá bród air gur aistrigh Gael-
phobal isteach chuig ionad nua ar

Bhóthar Uí Mhoil Mhín tamall
beag ó shin. Seomra mór amháin
atá i gceist. Ann, tá stáisiún oibre
don Oifigeach Forbartha, stáisiún
ríomhaireachta, cistín, agus spás
do chruinnithe agus ranganna.

Gach maidin Shathairn, bíonn
‘Is Leor Beirt’ ann. Is ciorcal
comhrá é - atá chomh maith go
bhfuil an dá cheann ann. Tá ceann
amháin ann do chainteoirí líofa
agus measartha líofa. Tá ceann eile
ann do dhaoine nach bhfuil líofa.

Chomh maith le caint, bíonn tae,
caifé agus bapanna bricfeasta ar
fáil. 

Díreach ina dhiaidh, bíonn cior-
cal comhrá Spáinnise ann. Fanann
cuid de lucht na Gaeilge, agus
tagann daoine eile. “Taispeánann
sé go bhfuilimid oscailte do rudaí
eile,” arsa Ó Daimhín. 

Tá tuilleadh eolais ar fáil ach
glaoch ar 028 (048 ón deisceart)
71883300 nó 077 (ón deisceart
004477) 46985399.



Iarrthóirí
Neamh-
spleácha na
Gaillimhe
Thiar
Treasa Bhreathnach 

Thomas Welby 
IS é Thomas Welby ceann de na
héadain is aitheanta sa toghchán
áitiúil agus san olltoghchán le roinnt
blianta anuas agus a chuid póstaer le
feiceáil go forleathan ar fud an
cheantair le roinnt seachtainí anuas.
Is in 2004 a sheas sé don toghchán
áitiúil den chéad uair, don Pháirtí
Daonlathach ag an am, agus é soiléir
go raibh an pholaitíocht san fhuil
aige mar go raibh a athair mar
chomhairleoir Fhianna Fáil le 17 bli-
ain.  Sheas sé don olltoghchán in
2007 don Pháirtí Daonlathach agus
is nuair a shocraigh Mary Harney
deireadh a chur leis na cártaí leighis
dóibh siúd os cionn 70 bliain d’aois a
d’fhág sé an páirtí. “Sílim go bhfuil
Fine Gael agus Fianna Fáil an-
chosúil le chéile i ndáiríre, is páirtí
príomhshrutha iad Páirtí an Lucht
Oibre agus páirtí radacach iad Sinn
Féin, ach i ndáiríre is féidir le páir-

tithe nach raibh i gcumhacht riamh
pointe difriúil a bheith acu. Go dtí
seo tá an-fháilte romham ar na
doirse sa bhfeachtas seo, tá daoine ar
tí na doirse a dhúnadh go dtí go
gcloiseann siad gur neamhspleách
mé.”  Cé nach cainteoir líofa Gaeilge
é Thomas Welby, tá Gaeilge aige,
mar sin cén chaoi a n-airíonn seisean
faoi pholasaí Gaeilge Fhine Gael
agus é ar thóir seasamh ar son
Ghaeilgeoirí dúchasacha Chonama-
ra? “Is cuid ollmhór dár n-
oidhreacht é an Ghaeilge cinnte, ach
táim i bhfabhar bealach níos simplí
múinte dó.  Táim ag tabhairt an

rogha do dhaoine ar na doirse ar
mhaith leo an litríocht i mBéarla nó i
nGaeilge agus tá an formhór acu ag
iarraidh an litríocht i mBéarla,” a deir
Thomas. Deir sé chomh maith go
bhfuil sé i gceist aige a chuid Gaeilge
féin a fheabhsú ach gur chóir don
rialtas nua, “an Ghaeilge labhartha a
láidriú.”

Ceann de na gnéithe eile atá á n-
ardú ag na páirtithe polaitíochta
agus iad ar thóir vóta san oll-
toghchán seo ná leasú a dhéanamh
ar an chóras polaitíochta.  “Má
thoghtar mé beidh orm súil a choin-
neáil ar cheisteanna áitiúla ach a
bheith in ann breathnú ar an mór-
phictiúr chomh maith. Sílim gur
cheart go mbeadh níos mó
cumhachta tugtha do na húdaráis
áitiúla agus ligean do na polaiteoirí
náisiúnta breathnú i ndiaidh an scéil
go náisiúnta.  Tá a fhios agam féin go
bhfuil a lán den obair áitiúil á
dhéanamh faoi dhó agus bheadh
luach i bhfad níos fearr ar do chuid
airgid dá mbeadh an chumhacht ag
na húdaráis áitiúla déileáil le ceis-
teanna áitiúla,” dar le Thomas. “Ar
an taobh náisiúnta táim i bhfabhar
tuarastail agus pinsin na nAirí agus
Teachtaí Dála a laghdú, tá sé iomlán
gáirsiúil gur féidir le hAire tuarastal
agus pinsean a fháil ag an am céanna
agus tá na rátaí tuarastail atá á fháil
acu faoi láthair iomlán as riocht le
tíortha eile an iarthair.”  Tá sé ar
cheann de na polaiteoirí nach bhfuil
i bhfabhar fáil réidh leis an Seanad,
dá mbeadh sé ag feidhmiú mar is
ceart.  “Níor cheart go mbeadh an
Seanad á úsáid mar ‘retirement

home’ nó ‘stomping ground’ do
dhaoine nua sa pholaitíocht.  Ba
cheart go mbeadh leithéidí Phádraig
Uí Chéidigh agus David McWilliams
agus saineolaithe eile mar iad sa
Seanad agus ansin gurbh fhéidir leo
a bheith ainmnithe mar Airí Sóisear-
acha agus a gcuid saineolais a úsáid
ansin sna ranna éagsúla.”  Is fear gnó
é Thomas Welby atá féinfhostaithe
le hos cionn 25 bliain agus, ós rud é
go bhfuil sé fós i ngnó, síleann sé go
bhfuil “rud éigin á dhéanamh i
gceart agam.”  Is as Uachtar Ard ó
dhúchas é, pósta le Bernie agus beirt
iníon aige. 

Mike Cubbard
TÁ iarrthóir eile tar éis a chaipín a
chaitheamh sa bhfáinne don oll-
toghchán i nGaillimh Thiar.  Is é sin
an t-iarrthóir neamhspleách Mike
Cubbard a rith sa toghchán áitiúil in
2009 agus a bhain amach 474 vóta.
Is fear óg é, 25 bliain d’aois, agus is
duine de sheachtar clainne é agus é
fostaithe ag Aviva Insurance faoi
láthair. Deir Mike, “Sílim go n-
oibreoidh m’aois i m’fhabhar, teast-
aíonn glór óg sa tír.  Go dtí seo bhí
freagairt mhaith againn ar na
doirse.” 

Is iad na hardáin náisiúnta a bhfuil
sé ag seasamh ar a son ná ath-idirb-
heartaíocht a dhéanamh ar phlean
téarnaimh an rialtais.  “Bhí mé ag
caint le David McWilliams agus dar
leis is féidir linn ráta úis níos fearr a
fháil ar an bplean agus is é seo an
aidhm a bheadh agamsa.  Bheinn i
bhfabhar fáil réidh leis an Seanad

chomh maith.  Ar leibhéal áitiúil tá
géarchéim tithíocht shóisialta sa
chathair, tá 174 teach dúnta sa
chathair agus 2,500 duine ag fanacht
ar liosta tithíocht shóisialta.  Bheadh
sé i gceist agam conarthaí gear-
rthéarmacha a thabhairt do lucht
oilte sa chathair chun na tithe a fháil
réitithe agus daoine a bhaint ón lios-
ta tithíocht shóisialta.”  Níl ach an
‘cúpla focal’ ag Mick, arb as Westside
é, ach é i gceist aige a mhac óg a chur
chuig Gaelscoil nuair a bheidh sé ar
aois freastalta scoile. 

Scéalta Chonamara

Abalone
Chonamara
Teo ag lorg
ceadúnais do
thuirbín
gaoithe
Caroline Ní Chualáin

TÁ an fheirm Abalone Chonamara
Teo., atá lonnaithe i mBaile an
tSléibhe Ros a’ Mhíl, ag lorg ceadú-
nais do thuirbín gaoithe. Is sliogiasc
é an Abalone atá gann sa chuid is mó
de thíortha ar fud an domhain. Tá 80

CONNACHTA
NUACHT

Seoltar scéalta chuig:
nuacht@gaelsceal.ie

Tairiscintí ar 
thalamh féarach

Tá Údarás na Gaeltachta ag lorg tairiscintí maidir le cearta féarach ar 3.5
acra de thalamh i Ros an Mhíl, Co. na Gaillimhe ar feadh tréimhse nach
faide ná aon mhí dhéag ón dáta tosaithe.

Is féidir eolas a fháil ach teagmháil a dhéanamh leis an Oifigeach 
Forbartha Maoine, Údarás na Gaeltachta, Na Forbacha, Co. na Gaillimhe
091 503100.

Beidh coinníollacha áirithe ag baint leis an tairiscint seo.

Ba chóir na tairiscintí a sheoladh chuig an seoladh thíos roimh 12.00
meán lae ar an Aoine, 25 Feabhra 2011 agus ‘Tairiscintí; Talamh
Féarach’ a bheith scríofa ar an gclúdach. 

Oifigeach Soláthair
Údarás na Gaeltachta, Na Forbacha, Co. na Gaillimhe

Baill den cheoldráma The Wedding Singer le Cumann Ceoil Ollscoil na Gaillimhe (Galway University Musical Society),
Gillian Keady, Aisling Gaffney agus Ruth Darcy, ag seoladh an 11ú Féile Ealaíon Múscailt i nGaillimh i rith na seachtaine.
Beidh rogha mhór de cheol, ceoldrámaíocht, aithris, dealbhóireacht agus amharcealaín ar siúl, agus is í taiscéalaíocht
an téama. Thug Múscailt cuireadh d’ealaíontóirí teacht chuig an gcampas chun obair nua a dhéanamh, a cheanglaíonn
ealaín leis an eolaíocht. Rachaidh an fhéile ar aghaidh go dtí amárach, an Satharn 12 Feabhra. (PIC. AENGUS MCMAHON)



Nuacht Cheatharlach

Tá Aisteoirí
an Lochrainn
Cheatharlach
ar ais! 
Meadhbh Ní Eadhra

TÁ sé fógartha ag Glór Cheatharlach
go bhfuil Aisteoirí an Lochrainn ar
ais ar an saol. Tar éis roinnt mhaith
cur agus cúiteamh tionóladh cúpla
cruinniú thar mhí Eanáir na bliana
seo agus tá an compántas ar ais i
mbun gnó anois. Le meascán d’iarb-
haill an ghrúpa agus daoine nua
táthar ag súil le dráma aonghnímh a
léiriú roimh theacht an tsamhraidh.
Cuireadh tús leis na seisiúin
léitheoireachta agus cleachtais aréir
ag 7.30in i gClub CLG, Cnoc Arda.
Beidh céad míle fáilte roimh ran-
npháirtithe nua agus tá ballraíocht
oscailte anois do Chairde Aisteoirí an
Lochrainn ar tháille €20 chun tacú
leis an gcompántas.

Bunaíodh Aisteoirí an Lochrainn,
compántas drámaíochta
amaitéaraigh, i gCeatharlach sa bhli-
ain 1993. Is éard a bhí ar intinn ag
muintir an chompántais áirithe seo
ná drámaí a léiriú trí Ghaeilge, rud a
rinneadar go rathúil ar feadh breis is
deich mbliana. Ba é Mícheál Mac
Gloinn, fear a raibh an-taithí aige féin
ar an stáitse agus é i mbun ais-
teoireachta le hAisteoirí Bulfin i
mBaile Átha Cliath, a bhí taobh thiar
den choiste bunaithe. 

I measc na ndrámaí a cuireadh ar
an stáitse bhí drámaí grinn, drámaí
traidisiúnta agus drámaí comhaim-
seartha ina measc Scéal Chiarán Gru-
agach le Myles de Búrca, Faoiseamh
le John B. Keane agus Cúrsaí
Cleamhnais le hAnton Chekhov. Gné
an-suntasach de shaol na Gaeilge i
gCeatharlach ag an am ab ea Aisteoirí
an Lochrainn ach faraor le himeacht
ama d’imigh an compántas i léig sa
bhliain 2003. Focal níor chualathas
uatha ó shin go dtí le déanaí. 

Bí ag faire amach d’Aisteoirí an
Lochrainn. Is féidir tuilleadh eolais a
fháil ó Ghlór Cheatharlach ar
0599158105, 0851340047 nó

eolas@glorcheatharlach.ie .

Scéalta Bhaile Átha
Cliath

Neart ag tarlú
i gClub an
Chonartha an
mhí seo
Meadhbh Ní Eadhra

BEIDH neart imeachtaí ar siúl i gClub
Chonradh na Gaeilge an mhí seo, idir
sheoltaí leabhar, sheó cabaret agus
ranganna Salsa! Gach Máirt, mar is
gnáth, beidh oíche na mac léinn ar
siúl, le ceol beo agus piontaí ar díol ar
€3 go dtí 10.45in. An Domhnach seo,
beidh an cluiche rugbaí idir Éire agus
An Fhrainc beo ar an scáileán mór
agus beidh pionta saor in aisce gach
uair a éiríonn le hÉirinn úd a fháil!
Beidh an club ar oscailt ag 2in. Beidh
ranganna salsa ar siúl Dé Céadaoin
seo chugainn ag 8.30in agus tá
costas €3 ar na ranganna. Ar an Déar-
daoin, seolfaidh Liam Carson
‘Bleachtaire na Seirce’, cnuasach nua
filíochta le Dairena Ní Chinnéide.
Seachtain ó inniu, beidh Cabaret sa
Chlub ar siúl, is é sin ceol le grúpa Tí
Sonas. Beidh amhráin, rince agus
greann ann ó aíonna speisialta. Cas-
faidh Rónán Ó Snodaigh sa chlub ar
an gCéadaoin an 23 Feabhra, agus
beidh costas €5 ar an oíche. Tá an
Club ag coinneáil suas chun dáta le
cúrsaí polaitíochta freisin agus beidh
nuacht agus anailís faoi Olltoghchán
2011 le feiceáil ar an scáileán mór ar
an Satharn an 26 Feabhra. Tá tuil-
leadh eolais faoi imeachtaí Chlub an
Chonartha ar fáil ó www.anclub.ie.

An bhfuil
fonn siúlóide
nó aclaíochta
ort?
Meadhbh Ní Eadhra

MÁ tá, tapaigh an deis amárach,
nuair a bheidh an club siúl sléibhe as
Baile Átha Cliath, na Cnocadóirí, ag
dul amach ar na cnoic i dteannta
ghrúpa Gaeilgeoirí as Ard Mhacha,
Cairde Teo, a bheidh ar cuairt ar an
gcathair i gcomhair dheireadh na
seachtaine sin. Is ar Bhinn Dá Char-
raig (Sliabh Ruadh nó Two Rock
Mountain) Sliabh Thigh Bródáin
agus Sliabh Chill Mochóg a bheidh a
dtriall, agus beidh treoraí ann le cin-
ntiú go mbainfidh gach duine ceann
scríbe amach slán sábháilte. Féadtar
bualadh leis an ngrúpa i lár na
cathrach, taobh amuigh de Chean-
náras ESB ar Shráid Mhic Liam, ar
10:30 rn., nó sa charrchlós ag Teach
Tábhairne Johnny Fox i nGleann
Cuilinn, Co. Átha Cliath (ag O 190
204 ar léarscáil OS Éireann) ar 11:30
rn.  Mairfidh an tsiúlóid thart ar 4-5

cineál speicis d’Abalone le fáil in
uiscí teo sa tSeapáin, sa tSín, i Meic-
siceo, san Afraic Theas, san Astráil,
sa Nua-Shéalainn agus sa Fhrainc.
Tá teorainn láidir ar an mhéid
Abalone is féidir a iascach sna
tíortha seo. Tá éileamh ard sa mhar-
gadh ar an Abalone agus mar sin
caithfear feirmeoireacht a
dhéanamh orthu chun an t-éileamh
sa mhargadh a shásamh.

Is í Cindy O’Brien uaidh California
i Meiriceá a bhunaigh Abalone
Chonamara sa bhliain 2002. Bhain
Cindy céim amach i mbitheolaíocht
mhuirí in Ollscoil California. Nuair a
bhog sí féin agus a fear céile Éirean-
nach, Enda, agus a gcuid gasúr go
hÉirinn in 1996 chonaic sí an deis
Abalone a fhás de bharr na timpeal-
lachta foirfe atá in Éirinn
d'fheirmeoireacht Abalone. Tógann
sé thart ar cheithre bliana ar Abalone
fás chuig méid an mhargaidh, 7-8
cm ar fad.

Tá an comhlacht ag lorg ceadúnas
pleanála do thuirbín gaoithe de
bharr go bhfuil an fheirm dian ar
fhuinneamh. Teastaíonn leic-
treachas chun an t-uisce sáile a
chaidéalú isteach sna humair agus
chun an séidire a ghlanann an t-
uisce a rith.  Deir Cindy O Brien, “Tá
muid tar éis cur isteach ar cheadú-
nas pleanála le haghaidh tuirbín
gaoithe 20k a laghdóidh go mór an
méid leictreachais atá muid a úsáid.
Is é an aidhm atá againn ná a bheith
inár bhfeirm thráchtála dhobhar-
shaothraithe fhéinchuimsitheach,
inbhuanaithe, agus a bheith inár
bhfianaise bheo den mhana “fuin-
neamh glas.”

Feachtas
chun teorainn
luais bhóithre
Chonamara a
ardú
Caroline Ní Chualáin

TÁ tús curtha le feachtas i ndeisceart
Chonamara chun iarracht a
dhéanamh an teorainn luais ar
bhóithre i ndeisceart Chonamara a
ardú. Tá an t-iarGharda Steve Rua Ó
Cualáin taobh thiar den fheachtas
seo. 

Cuireann Ó Cualáin síos ar an
bhfeachtas mar “fheachtas le hiar-
racht a dhéanamh na teorainneacha
luais ar bhóithre Chois Fharraige a
leasú. I mbailte fearainn áirithe i
ndeisceart Chonamara uaidh Leitir
Mealláin go Gaillimh tá an teorainn
luais atá socraithe ag an gComhairle
Chontae ró-íseal agus mar thoradh
air seo tá sé ag cur leis an bhrú trách-
ta sa cheantar.” 

Le linn do Steve Rua a bheith ina
Gharda i gceantar Chonamara rinne
sé obair ar son beatha daoine a sháb-
háil: “Níl ciall ná réasún ag baint leis
an modh teorainn luais atá leagtha
amach ag an gComhairle Chontae.
Tá na teorainneach luais seo con-
túirteach in áiteanna, tá sé ag cur as

do dhaoine níos mó ná mar atá sé ag
déanamh maitheasa dóibh. In go
leor áiteanna i gConamara tagann
athrú tobann ar na teorainneacha
luais ó 80 km san uair go dtí 50 agus
60 km san uair. Tá mé ag lorg
tacaíochta uaidh mhuintir an
phobail. Tagann an brú agus an
chumhacht ón bpobal chun na
hathruithe cosúil leis seo a
dhéanamh.” Tá innealtóir ón
Chomhairle Chontae ag teacht
amach chuig an cheantar inniu chun
athbhreithniú a dhéanamh ar na
teorainneacha luais.

Diosca óir
bronnta ar
Gugalaí Gug!
TÁ diosca óir bronnta ag an IRMA
(Irish Recorded Music Association) ar
an dlúthdhiosca Gugalaí Gug agus
déanfar ceiliúradh ar an éacht seo i
Mí an Mhárta. Ba in 2005 a seoladh

an leabhar lándaite agus an dluthd-
hiosca Gugalaí Gug ar dtús. Is cnu-
asach álainn seannrannta é atá
dírithe ar pháistí óga.  Thug leithéidí
Tom Sailí Ó Flaithearta agus Caitlín
Ní Chualaín chomh maith le páistí
óga ó cheantar Chois Fharraige agus
Leitir Mealláin beocht agus beatha
do charactair na rann seo ar an
dlúthdhiosca. Bronnann an IRMA
dioscaí óir ar albaim mar aitheantas
ar dhíolachán os cionn 7,500 cóip
agus tá an t-aitheantas sin tuillte go
hoifigiúil anois ag Gugalaí Gug!
Beidh an oíche cheiliúrtha, eagraithe
ag Futa Fata, ar siúl i Seanscoil
Sailearna, Indreabhán ar an Aoine,
an 4 Márta 2011 ag 7.30in. Ar an
oíche bronnfaidh an Coimisinéir
Teanga, Seán Ó Cuirreáin dioscaí óir
ar Chaitlín agus Tom Sailí agus
daoine eile nach iad a bhí páirteach
sa togra, ina measc na léiritheoirí
Tadhg Mac Dhonnagáin agus John
Ryan agus gasúir ón dá scoil a ghlac
páirt in Gugalaí Gug!: Scoil Sailearna,
Indreabhán agus scoil bheag atá
dúnta ó shin, Scoil an Chnoic, Leitir
Mealláin. Cuirfear i láthair ar an
oíche chomh maith an seó stáitse,
Gugalaí Gug Beo!, a raibh an-ghla-
cadh leis nuair a cuireadh i láthair é
ag Féile Idirnáisiúnta Ealaíne na
bPáistí, Baboró, an Fómhar seo caite
agus ina dhiaidh sin ar chamchuairt
Ghaeltachta.

Pádraic Keane
ainmnithe
mar Cheoltóir
Óg na Bliana
TG4
TÁ an píobaire uilleann Pádraic
Keane ainmnithe mar Cheoltóir Óg
na Bliana TG4 ag Gradam Ceoil 2011.
Is ó Mheáraí, Co. na Gaillimhe é
Pádraic agus tá sé ina scoláire sa dara
bliain in OÉ Gaillimh. Tá sé ag
déanamh staidéir le haghaidh céim
BA le staidéar Gaeilge san áireamh.

Tá traidisiúin an cheoil go láidir i
measc mhuintir Phádraic. Tá clú
agus cáil ar a athair Tommy mar
phíobaire uilleann. Is ó Chontae
Phort Láirge ó dhúchas é agus is é an
píobaire finscéalach Tommy Kear-
ney a mhúin ann é. Tá aithne mhór
ar a mháthair Jacqueline McCarthy
mar sheinnteoir consairtín. Bhí
ómós mór freisin d’athair Jaqueline,
Tommy McCarthy ó Chontae an
Chláir mar sheinnteoir uirlisí éagsúla
– píb uilleann, feadóg agus con-
sairtín.  Tá Pádraic ag seinm na píbe
uilleann ó bhí sé ocht mbliana
d’aois. Fuair sé a chéad phíb chun
cleachtadh a dhéanamh ó Na
Píobáirí Uilleann faoin scéim ‘Píopaí
ar Iasacht’. Ó shin tá píb a athar
faighte le hoidhreacht aige. Tá seinm
déanta ag Pádraic ag go leor imeach-
taí atá eagraithe ag Na Píobairí Uil-
leann, san áireamh tá seinm déanta
aige ag Scoil Samhraidh Willy Clan-
cy. Tá a chuid ceoil craolta ar Clare
FM, Galway Bay FM, RTÉ Raidió na
Gaeltachta agus RTÉ Raidió 1. Tá sé
freisin mar bhall den ghrúpa traidis-
iúnta Eamhain Mhacha.

Maigh Eo

Seachtain na
Gaeilge
Mhaigh Eo
2011
SEOLFAR Seachtain na Gaeilge
Mhaigh Eo 2011 in Aerfort an
Iarthair, Cnoc Mhuire ar an
gCéadaoin, 2 Márta ag 8.30. Tá
Comhaltas Ceoltóirí Éireann ag
comóradh seasca bliain ar an bhfód i
mbliana agus iad ag teacht le chéile
le Conradh na Gaeilge don seoladh
seo. Is é Séamus Mac Cormaic,
Uachtarán, Comhaltas Ceoltóirí Éire-
ann a dhéanfaidh an seoladh agus is
iad ceoltóirí ó gach áit sa chontae a
chuirfidh an ceol ar fáil.   Mar chuid
de Sheachtain na Gaeilge Mhaigh Eo
i mbliana beidh Michael Rooney
agus June McCormack ag seinm sa
Leabharlann i gCaisleán an Bhar-
raigh ar an Déardaoin, 10ú Márta ag
8.30 i.n. Tá an cheolchoirm seo á
reáchtáil ag Coiste Mhaigh Eo de
Chomhaltas Ceoltóirí Éireann.
Cuirtear fáilte roimh chách.

huaire, agus ní mór do dhaoine lón
maith agus an trealamh agus feisteas
ceart sábháilteachta a bheith acu. Is
féidir tuilleadh eolais a fháil ar
www.cnocadoiri.com.

Sraith 
léachtaí 
fuinnimh san
RDS
Oisín Mac Donnacha

BEIDH an chéad léacht eile sa tsraith
léachtaí fuinnimh ar siúl san RDS ar
an 17 Feabhra. Clúdóidh an léacht
fuinneamh geoiteirmeach; fuin-
neamh in-athnuaite agus inbhua-
naithe as teocht atá ginte as croí na
cruinne.  Baintear leas as an
gcumhacht trí uisce te agus/nó gal
uisce a asbhaint trí thollpholladh go
domhain faoin talamh agus teas agus
leictreachas a chothú.

Beidh an tUasal Pádraig Hanly,
Stiúrthóir Bainistíochta GT Energy, ag
tabhairt na léachta ar phoitéinseal an
fhuinnimh gheoiteirmigh agus an dul
chun cinn atá déanta sa tionscal.

Thosaigh na léachtaí seo in 2008
chun aird a tharraingt ar chaomhnú
fuinnimh agus ar an athrú aeráide, atá
oscailte, gan chostas, don phobal i
gcoitinne.  Bunaithe i gcomhréir le
heagraíochtaí cosúil le Engineers Ire-
land agus Fuinneamh Inmharthana
Éireann, tá roinnt ábhar clúdaithe acu
go dtí seo ar nós An Ghaoth, An
Hidreachumhacht, Todhchaí an
Chairr Leictrigh agus Caomhnú Fuin-
nimh.

Tuilleadh eolais
http://www.rds.ie/cat_project_detail.j
sp?itemID=498

Cill Dara

Ceolchoirm i
nGaelscoil
Chill Dara
Meadhbh Ní Eadhra

Tá ceolchoirm mhór á heagrú ag
Gaelscoil Chill Dara don 10 Márta,
agus is cinnte go mbeidh an-éileamh
air, le ceoltóirí aitheanta deimhnithe
don ócáid cheana féin. Beidh John
Spillane agus Eoin Dillon (Kila) ag
seinm agus rachaidh gach brabús
chuig Gaelscoil Ráth Tó, atá ag fei-
dhmiú le sé mhí anuas gan aitheantas
nó cabhair ón Roinn Oideachais agus
Scileanna. Tá ticéid don cheolchoirm
ar fáil sa scoil ar €10 an ceann. Tá tuil-
leadh eolais ar fáil ó 045 442300.

LAIGHIN
NUACHT Ógánaigh Átha Cliath ag

seasamh san Olltoghchán
Le triúr iarrthóir óg faoi 30 bliain d’aois ag seasamh i nDáilcheantar Baile Átha Cliath Thoir Theas,
is cinnte go bhfuil cúpla rogha á thabhairt ag an nglúin óg do mhuintir na háite. Is iad Ruadhán
Mac Aodháin (Sinn Féin), Eoghan Murphy (Fine Gael)  agus Dylan Haskins (neamhspleách) an
triúr fear óg atá ag seasamh san olltoghchán. Labhair Meadhbh Ní Eadhra leo.

Ruadhán Mac Aodháin

Tá Ruadhán Mac Aodháin, Gaeilgeoir
óg 27 bliain d’aois atá ina dhlíodóir
agus gníomhaí polaitiúil, ag seasamh
do Shinn Féin i ndáilcheantar Átha
Cliath Thoir Theas. Rinne sé an cin-

neadh seo coicís ó shin, ach thosaigh sé ag cur
spéise ann i mí Eanáir.

“Táim ag teacht isteach déanach sa rás,” ar sé
le Gaelscéal. “Ach measaim gurb é seo an t-oll-
toghchán is tábhachtaí le 80 bliain anuas. Tá sé
tábhachtach rogha a thabhairt don phobal agus
ionadaí a bheith acu ó pháirtí a sheasfaidh suas in
aghaidh na mbanc agus a sheasfaidh suas do na
seirbhísí poiblí.”

Is é Ruadhán an t-aon iarrthóir de chuid Shinn
Féin a bheidh ag seasamh sa dáilcheantar seo.

“Tar éis do [Pearse] Doherty an bua a fháil sa
chás cúirte, thosaigh daoine sa cheantar seo ag
cur spéise i Sinn Féin agus ó bheith ag caint le
daoine, measaim go mbeidh tacaíocht ann d’iar-
rthóir ón bpáirtí.”

Deir Mac Aodháin gurb í an dífhostaíocht an
fhadhb is mó i mBÁC Thoir Theas agus go raibh
‘fearg’ ar dhaoine nach bhfuil na baincéirí á gcur
os comhair na cúirte.

Cé a bheidh in iomaíocht leis sa toghcheantar
seo?

“Is dócha go mbeidh iomaíocht láidir go leor
ann ó Kevin Humphreys agus Ruairí Quinn
(Páirtí an Lucht Oibre). Chomh maith leis sin, tá
beirt iarrthóirí óga eile (faoi 30 bliain d’aois) ag

seasamh san olltoghchán, Eoghan Murphy agus
Dylan Haskins (23). Mar sin, tá iomaíocht ann idir
na daoine óga. Ní raibh muid rannpháirteach sa
seanchóras nó sa seanrialtas agus is léir go bhfuil
muintir na háite ag breathnú orainn mar rogha
nua,” a deir Mac Aodháin.

Ó thaobh na Gaeilge de, deir sé go bhfuil siad
ag cur tweets amach trí Ghaeilge agus go bhfuil
go leor gaelscoileanna ina cheantar.

Bhí ról lárnach ag Ruadhán i ndúshlán Pearse
Doherty san Ardchúirt, a chuir brú ar an rialtas
fothoghchán a rith i nDún na nGall Thiar Theas.

“Tá Éire nach mór briste: tá tír ag teastáil uainn
a thabharfaidh saol agus post do dhaoine agus a
thabharfaidh seans dóibh dul in aois le dínit,” a
deir sé. “Faoi cheannasaíocht Fhianna Fáil, tá

Éire cosúil leis an gcráin a itheann a bainbh féin.
Le beagnach céad bliain anuas, is iad Fianna Fáil
agus Fine Gael a bhí i gceannas in Éirinn, ó bhunú
an stáit. Caithfear an tíorántacht de chumhacht
agus de phribhléid thar ceart agus cóir a
bhriseadh. Táimid anois ar cheann de na
sochaithe is míchothroime san Eoraip. Tá páistí
ina gcodladh ar na sráideanna. Tá mo ghlúin féin
ag dul ar imirce. Tá tithe á mbaint ó dhaoine. Tá
daoine ag troid in aghaidh na dífhostaíochta, pá
íseal agus billí arda. Tá costas bia, cosúil le feoil,
ag ardú i gcónaí.”

Tá taithí pholaitiúil ag an iarrthóir seo in ain-
neoin a óige. Nuair a bhí sé ag freastal ar Choláiste
na hOllscoile, Corcaigh, tharraing sé aird ar an
nGaeilge. Faoina cheannaireacht, bhuaigh An
Chuallacht (an cumann Gaeilge) go leor
duaiseanna uile-Éireann, cosúil leis an gcumann
is fearr sa tír agus duais don reachtaire is fearr,
Ruadhán féin. D’oibrigh sé mar stagiaire do Shinn
Féin ag Parlaimint na hEorpa sa Bhruiséil, agus
mar anailisí i dTeach Laighin, áit a raibh sé ag plé
le polasaithe eacnamaíochta, sóisialta agus
sláinte. Bhí sé mar chomhúdar ar thuairisc mhór
ar éagothromas do Choiste Oireachtais freisin. 

Mar ghníomhaí ar an talamh, tá sé i ndiaidh
feachtasaíocht a dhéanamh le haghaidh athnu-
achan i lár na cathrach, agus le haghaidh caomh-
nú ar 16 Sráid an Mhúraigh, suíomh oidhreachta
de chuid 1916. Má éiríonn le Mac Aodháin
suíochán a fháil, deir sé nach n-íocfar ach an
gnáthphá tionsclaíoch leis, agus go ndéanfaidh
sé an chuid eile dá thuarastal a ath-infheistiú sa
cheantar. 

Eoghan Murphy

Is iarrthóir é Eoghan Murphy do pháirtí
Fhine Gael i ndáilcheantar Átha Cliath
Thoir Theas. Tá sé 28 bliain d’aois agus
toghadh ina chomhairleoir le Comhairle
Cathrach Bhaile Átha Cliath é in 2009.  “Níl

ionadaíocht cheart déanta orainn [daoine óga] sa
Dáil,” ar sé. “Bheartaigh mé seasamh don oll-
toghchán seo mar gur mhaith liom mo pháirt a
imirt sa pholaitíocht agus sa mhéid atá ag tarlú na
laethanta seo. Tá daoine óga ag teastáil sa pho-
laitíocht. Tá níos lú ná 10% den Dáil faoi 40 bliain
d’aois. Creidim go bhfuil bearna ollmhór idir na
daoine atá sa Dáil agus na daoine a bhfuil siad ag
obair ar a son. Tá rudaí athraithe go mór ó bhí
formhór de na polaiteoirí sin ar chomhaois liom-
sa.”

Deir an tUasal Murphy go bhfuil ‘athchóiriú
polaitíochta’ de dhíth in Éirinn. Céard atá i gceist
aige leis seo?

“Tá gá le hathchóiriú ar na coistí Dála, tá gá le
laghdú ar thuarastail na bpolaiteoirí, agus caith-
fear fáil réidh leis na Mercedes agus na carranna
móra costasacha atá in úsáid. Tá mé ag iarraidh
go dtiocfaidh deireadh leis an gcur chuige ‘elitist’
seo atá ag na polaiteoirí,” ar sé. 

Tá Eoghan ag obair mar chomhairleoir sa
cheantar seo le 18 mí anuas, agus dar leis,
cuidíonn sé sin go mór.

“Tá aithne orm sa phobal seo,” ar sé. “Is ón
gceantar mé agus mar gheall ar mo chuid oibre
bím thart ar an gceantar go minic.”

Deir sé go bhfuil duine as gach cúigear nach
bhfuil cinnte cé dó a dtabharfaidh siad vóta go
fóill.

“Nuair a bhím ag stocaireacht agus ag dul ó
dhoras go doras, de ghnáth bíonn daoine
cairdiúil go leor liom,” ar sé. 

Ó thaobh pholasaí conspóideach Fhine Gael ar
an nGaeilge mar ábhar Ardteiste, an aontaíonn sé
leis sin?

“Ní dóigh liom go roghnódh mórán daoine an

Ghaeilge mar ábhar mura gcuirfí brú orthu,” a
deir Murphy. “Tá dhá pháipéar éagsúla ann agus
chomh maith leis sin tá géarghá le curaclam nua.
An rud ba mhaith liomsa a fháil amach ná céard
a tharlaíonn nuair a fhágann páiste an bhunscoil
le dul chuig an mheánscoil. Feictear dom go
dtéann a gcuid Gaeilge in olcas. Mar sin, dá
mbeadh an Ghaeilge le bheith mar ábhar rogh-
nach, bheadh gá le hathbhreithniú iomlán a
dhéanamh ar an nGaeilge sna meánscoileanna
agus ar an gcuraclam.”

An bhfuil sé ag súil le suíochán a bhaint san oll-
toghchán seo?

“Táimid ag déanamh go leor stocaireachta ach
níl ann ach ceithre shuíochán. Tá mé sa chúigiú
háit faoi láthair de réir pobalbhreitheanna áitiúla
ach ba rud ollmhór é dá n-éireodh liom suíochán
a bhaint. Tá mé féin agus Lucinda Creighton (TD
d’Fhine Gael) ag iarraidh suíocháin a bhuachan.
Níor éirigh le Fine Gael dhá shuíochán a bhaint sa
toghcheantar seo ó bhí Garret FitzGerald ina
Thaoiseach!” a deir an gníomhaí óg.

Tá a shuíomh féin ag Eoghan ar www.eoghan-
murphy.ie.

Beidh agallamh leis an tríú iarrthóir óg sa
cheantar seo, Dylan Haskins, le léamh i
nGaelscéal an tseachtain seo chugainn.



Múscraí

Ealaíontóirí
óga tagtha
chun cinn san
Ionad
Cultúrtha
Seán Ó Loingsigh

THÓG 18 ealaíontóir óg ó Ghaeltacht
Mhúscraí céim mhór chun cinn sa
saol an tseachtain seo caite nuair a
hosclaíodh taispeántas ealaíne leo
san Ionad Cultúrtha i mBaile
Bhúirne.

‘Inné, Inniu, Amárach’ atá mar
théama ar an dtaispeántas ealaíne de
chuid dhaltaí na hidirbhliana i
gColáiste Ghobnatan mar a bhfuil an
tIonad Cultúrtha lonnaithe.

Tá 18 saothar sa taispeántas atá
curtha le chéile ag gach dalta i rang
na hidirbhliana faoi stiúir a múin-
teoir ealaíne, an t-ealaíontóir áitiúil
Helen Ní Chuill.

“Is taithí oibre phroifisiúnta dóibh
é mar ealaíontóirí chun taispeántas a
chur ar siúl,” a dúirt Helen.

Ba i dtús na scoilbhliana seo a
thug na daltaí faoin dtionscadal agus
iad ag smaoineamh ar an aimsir
caite, an lá atá inniu ann, agus ar an
saol atá rompu.

Tá saothair phéinteála, píosaí teic-
stíle agus dealbhadóireacht sa tais-
peántas a d’oscail an t-ealaíontóir
Éireannach-Ollannach ó Chúil
Aodha, Helene Willems-Bógels.

“Is taispeántas ana shuimiúil agus
tarraingteach é – is taispeántas
idirnáisiúnta nó idirmhór-roinneach
é,” a dúirt Helene agus í ag tagairt
don tionchar Seapánach, Síneach
agus Meirceánach atá sna saothair.

Tá tuiscint ar leith ag Helen
Willems-Bógels ar obair na ndaltaí
trína comhleacaí agus a comharsa
Helen Ní Chuill, agus trína gariníon
Shauna Willems atá i rang ealaíne na
hidirbhliana i gColáiste Ghobnatan.

Cé go bhfuil cosúlachtaí idir na
saothair atá ag an 18 dalta, is léir an
éagsúlacht idir ábhair an deichniúir
buachaill agus an ochtair cailín.

“Fuair mé an Nintendo seo nuair a

bhí mé seacht mbliana d’aois – táim
fós ag imirt leis agus beidh sa tod-
hchaí,” a deir Paddy Ó Céilleachair
faoina phictiúr Gameboy Advance
SP.

Playstation atá mar ábhar ag
Criostóir Ó Deasúna i bpíosa dealb-
hadóireachta a sheasann amach sa
taispeántas, agus cuireann roinnt
des na buachaillí béim mhór ar chúr-
saí spórt - an Cumann Lúthchleas
Gael agus an cumann áitiúil Naomh
Abán ach go háirithe.

“Is breá liom peil agus is breá liom
a bheith ag imirt le Cumann Naomh
Abán, agus gach uair a chuirim orm
an geansaí gorm bím an-bhródúil,” a
deir Séamus Ó Súilleabháin.

An tSínis atá mar ábhar ag Dónal Ó
Ríordáin agus ag Séamus Ó Donnchú
ina bpictiúir, ag léiriú go bhfuil an
teanga á múineadh i gColáiste Ghob-
natan.

‘Faisean sa Todhchaí’ atá mar thei-
deal ar phictiúr atá ag Maria Ní
Bhuachalla – “tá an-suim agam ann
agus ba mhaith liom leanúint ar
aghaidh leis sa todhchaí,” a deir
Maria.

Tá pictiúr Shauna Willems  - Saol
Ildaite - dírithe ar théama an tais-
peántais – dath dubh ag seasamh
d’inné, an dath glas ag léiriú an lae
amárach, agus dathann eile ag
seasamh don lá atá inniu ann.
Leanann an téama so le trí chéim
d’fhás bláthanna atá le feiscint i
saothar de chuid Jazmin Nic Ris-
teárd.

Deir Samantha Morton go dtait-
níonn dathanna geala léir mar go
sreagann siad í chun dóchas a bheith
aici, agus léiríonn Hannah Ní
Scanaill cruatan an tsaoil ina pictiúr
‘Saol’a chuaigh i bhfeidhm go mór
orthu siúd a bhí i láthair ag an dtais-
peántas.

Tagann an ceoltóir chun cinn sa
saothar ‘Rith an Cheoil’ atá ag Han-
nah Nic Éibhínn, a thaispeánann fás
blátha agus í fhéin ag forbairt mar
cheoltóir.

“Is rud tábhachtach dom é - inné,
inniu agus le cúnamh Dé sa tod-
hchaí,” a deir Hannah.

Do léirigh Hannah Nic Éibhínn
agus a cara Shauna Willems na

buanna atá acu mar cheoltóirí agus
mar amhránaithe nuair a chandar an
t-amhrán ‘Taibhsí nó Laoch’ leis na
Coronas, le tionlacan dhá ghiotár a
sheinneadar chun críoch ceolmhar a
chur le himeachtaí na hoscailte.
Leanfaidh an taispeántas iontach
seo san Ionad Cultúrtha go dtí an 28
Feabhra.

Scéalta Chorca 
Dhuibhne
Breandán Mac Gearailt

Droch-
Bhóithre
MÁ tá aon ní fé leith a chuireann
conach ar phobal na tuaithe is
droch-bhóithre ceann acu agus
ceann ná tagann aon deireadh leis. Is
mó tagairt déanta agam don ábhar.

I ráiteas an tseachtain seo dúirt
Cathaoirleacht Chumann Cearta Sib-
hialta Chorca Dhuibhne, Seosamh Ó
Conchúir, go bhfuil sé in am ag an
Údarás Um Bóithre Náisiúnta treo-
racha agus an t-airgead cuí a chur ar
fáil le ná beadh aon bhóithre a d’fhe-
abhsófaí easnamhach lochtach.

Dar leis an gConchúrach go gcaith-
fidh go bhfuil duine éigin ina chod-
ladh mar ná fuil aon
draenáil/taoscadh uisce le feiscint ar
fhormhór na mbóithre idir bheag
agus mhór. “Conas”, ar sé, “go bhfuil
locháin mhóra agus bheaga uisce
coitianta ar bhóithre?” 

Dá mbeadh an cúram déanta mar
ba cheart bheadh titim nó leagadh
beag agus ní bheadh aon uisce ag luí
ar ár mbóithre. Ach dar leis “níos
measa fós” ná bíonn aon áit ag an
uisce le dul go minic ach rith le
fánaidh má tá titim leis an
ndrompla. “Nuair a thagann an sioc
atann an t-uisce agus an chéad rud
eile bíonn scraith sclaigeanna mar a
mbíodh locháin mhóra uisce,” ar sé.
“Cinnte," arsa Seosamh, ”tá airgead á
scaoileadh le sruth agus cé ná fuil an
scéal ró-dhona sa cheantar seo, tá fiú
bóithre móra pollta ag an mbáistigh

agus ag an sioc in áiteanna ná beadh
poll ná sclaig ar feadh blianta
maithe. Dá mbeadh na bóithre glan ó
locháin agus sclaigeanna agus coras
éifeachtach dreaenála ann ba
chiallmhar an beart é. Tá an fhadhb
seo ar fuaid na tíre agus ní fios ach a
bhfuil d’airgeadh gafa an cuan
amach nó isteach i bpoll an dubhlu-
achair dá bharr', ar sé.

“Tá a fhios agam,” arsa an
Conchúrach, go bhfuil paidir na
mbacach déanta den abhar seo ag
polaiteoirí, ach is annamh a
labhrann aon duine fén ndearadh ná
an leagan amach mar aon le soláthar
ceart leis an uisce a thaoscadh den
mbóthar. Cás truamhéalach é seo
agus táim á rá, mar ná teastaíonn
uainn go ndéanfaí praiseach de
bhóithre an cheantair a bhí agus atá
go maith seachas mar a bhíodar
blianta ó shoin.”

Ní thuigeann sé conas ná fuil an
tÚdarás ag gníomhú i bhfianaise a
bhfuil de lot á dhéanamh, ag síorb-
háisteach agus sioc ar bhóithre. “Ní
fear mór taistil mé,” ar sé, “ach an
beagán a chonac ar an Mór-Roinn
agus i Meiriceá bhí an-bhéim,
mheasas, ar thaoscadh nó draenáil,
rud a chinntíonn drompla slán. Ní
thuigim conas ná fuil na nithe seo
tógtha ar bord againn fadó. Níl aon
chiall bheith ag bagairt ar na
Comhairlí Contae óir níl siad siúd ag
déanamh ach mar a threoraítear
dóibh,” ar sé.

Dar leis gur am cuí é seo a bheith
ag tagairt don ábhar seo mar go
bhfuil polaiteoirí ar tineall agus an
státchóras ag iarraidh airgead a
shábháil. Fiú is dá mbeadh beagán
breise de chostas i gceist, sa
bhfadtéarma bheadh an t-uisce
díbeartha ónar mbóithre agus
bheadh pingin mhór mhaith sáb-
háilte ag an státchoras. Mar bharr air
sin bheadh an pobal rí-shásta, dar
leis. Da mbeadh an t-airgead is an
treoir ann measann sé ná beadh aon
fhadhb ag innealtoirí agus a bhfoirne
bóthar a thógaint mar a threorófaí.
Sa chás san bheadh bóithre saor ó
uisce agus freastal ceart cuí á
dhéanamh ar dhígeanna, rud a chin-
nteodh go mbeadh saol-ré oibreacha

bóthair i bhfad Éireann níos sia, dar
le Seosamh. Cén méid airgid a sháb-
halfaí sa chás sin? Ní mílte ach mil-
liúin a bheadh á sábháil dar leis.

“Beam á sheoladh seo go dtí an
tÚdarás um Bóithre Náisiúnta agus
tá súil againn ná beidh Bodhaire Uí
Laoire orthu. Má bhíonn tabharfam
a n-éisteacht ar ais dóibh,” ar sé.

Cultúr-Lab
‘CULTÚR, Athshlanú, Forbairt’ an
teideal atá ar an siompóisiam lae atá
á eagrú ag Áine Moynihan i gcomhar
le Meitheal Forbarta na Gaeltachta
(MFG). Beidh an cur is cúiteamh i
Lab na Mainstreach, Sr. Eoin, an
Daingean an Satharn beag seo ag
tosnú ar a dó a chlog. Is gnáthach go
mbíonn ana-shuim in ócáidí mar seo
mar go mbíonn caoi ag daoine a dtu-
airim phearsanta a nochtadh.

“Tá súil agam go mbeidh cuid de
lucht gnó an cheantair agus daoine
gur suim leo todhchaí an cheantair
ábalta bheith ann,” arsa Áine linn.
Dar léi go bhfuil gábhadh le
comhoibriú ar bhonn áitiúil agus nár
chaill lucht misnigh riamh é! Dúirt sí
go bhfuil sé tábhachtach go mbeadh
ócáidí mar seo ar bun le misneach a
chur ar dhaoine agus gur as go minic
a eascraíonn tuairimí agus beartais
fhónta. 

Chuala Áine Fionbarra Ó
Brolcháin ag caint fén ábhar seo
cheana agus bhí sí ana-thógtha lena
thuairimíocht agus a thuiscint ar
chúrsaí forbartha, go háitiúil agus ar
fuaid na cruinne, agus mar a
nascann sé iad le cúrsaí an tsaoil.  

Beidh Andrew Duggan ag caint fé,
'Insealbhú' agus is é ‘Acmhainní
Áitiúla – Dearcadh Domhanda’ tei-
deal léacht Fhionbarra Uí
Bhrolcháin, fear nach aon stróinséir
sa cheantar é. Beidh plé oscailte agus
go leor cuir agus cúitimh. Seolfar
suíomh idirlín don Lab. Caithfear
béile, beidh ceol bríomhar ó Mhuiris
Mac Ginneá agus Mark Crichard agus
rince ar an sean-nós ó Bhictoria
Breathach ós na Gorta Dubha. 

Ansan beidh athrú poirt arís mar
beidh an dráma nua-scríofa le
hAodh Ó Domhnaill, 'Na Leabhra', á
léiriú ag Aisteoirí Bulfin na hArd-
chathrach.

Mar sin, daoine go bhfuil fonn
gnímh orthu nó tuairimíocht acu a
mheasaid gur fiú éisteacht léi, seo é
do stáitse. Is féidir teagmháil a
dhéanamh tré ghlaoch ar
0878546572.

Eagraíocht
filíochta
bunaithe in
Iarthar 
Dhuibneach
IS é an file aitheanta Pádraig de Buis
ón Muiríg, An Coireán aoi na hoíche
don chéad chruinniú a bheidh ag an
eagraíocht filíochta Aos Cró atá

Baill de Chlub Ógras i Scoil Chuimsitheach an Tóchair i gCiarraí Thuaidh. Bhí 12 sa chlub ar dtús ach tá sé sin
méadaithe go 25 anois.  Seo dara bliain an chlub.  Tagann siad le chéile maidin Dé Máirt.



Scéalta Thír Chonaill

Rabhadh do
mhná tí faoi
árachas
Eoin Mc Garvey

TÁ rabhadh tugtha an tseachtain seo
do mhná tí na Gaeltachta atá ag coin-
neáil scoláirí Gaeilge a gcuid pola-
saithe árachais a scrúdú agus a chin-
ntiú go bhfuil árachas iomlán acu ní
amháin do na scoláirí ach don teach
chomh maith.

Tháinig an rabhadh seo ó bhean tí i
dTír Chonaill a rinne an polasaí
árachais a athnuachan leis an chomh-
lacht céanna a raibh sí leo le cúpla bli-
ain agus a fuair amach nach raibh
mórán clúdaigh aici nuair a léigh sí an
polasaí go hiomlán.

Thug an comhlacht árachais le fios
di gur athraigh siad na frithgheal-
laithe (underwriters) a bhí acu agus,
dá bharr sin, go raibh athruithe ar an
pholasaí. Bhí ardú de €170 ar an pho-
lasaí ó anuraidh agus is dá bharr seo a
rinne sí rudaí a scrúdú.

Thug an polasaí árachais, a chosain
€616, le fios go raibh clúdach aici do
thimpistí a bhainfeadh do na scoláirí
le linn a gcuid ama sa teach ach is
beag clúdach eile a bhí ann. Dá
rachadh an teach trí thine tré thimp-
iste – mar shampla coinneal a thit,
inneall gruaige caite ar leaba nó a lei-
théid, nach mbeadh clúdach árachais
ann. Dá bhfágfadh duine uisce ina
rith agus an teach bheith faoi uisce ní
bheadh pingin le fáil. 

De bharr go raibh scoláirí ag
stopadh sa teach ní raibh fáil ar clú-
dach árachais do thaisme ar bith don
fhoirgneamh ná don trealamh.

Is beag comhlacht árachais a
chuireann clúdach ar fáil do mhná tí
de bharr go bhfuil clúdach dliteanais
phoiblí (public liability) de dhíth
agus, dá bharr sin, tá mórán mná tí ag
baint úsáide as an chomhlacht céan-
na, go háirithe i dTír Chonaill.

Thug an bhean tí, nach raibh ag iar-
raidh bheith ainmnithe, le fios do
Gaelscéal gur chuir sí an polasaí ar
ceal láithreach agus gur thóg sí
polasaí a bheadh fóirsteanach do
theach lóistín. D’admhaigh an comh-
lacht árachais gur beag maitheas a

bunaithe in Iarthar Dhuibneach. Is i
Siar Ó Thuaidh i dtig Uí Chatháin ar
an mBuailtín ar an 16ú lá den mí seo
a bheidh an gabhar seo á róstadh.
Go dtí seo bíonn freastal idir scata is
bheagán ag brath ar gan an aimsir a
bheith reoch ná ina thuile báistí.
Glac leis go mbeidh slua breá i
láthair le cluas a thabhairt do
dhuine de shárfhilí na linne seo. 

Tugann riarthóirí Chlos Cró cead
dóibh siúd gur i mBéarla a bhíonn a
saothar a gcuid a aithris. Tá ceangal
áirithe acu le grúpa mar seo i Luim-
neach.

Mar a dúrt cheana is mó duine a
bhaineann sásamh as na hócáidí
seo, a bhformhór á rá go gciorraíonn
sé an oíche ach go leor gurb í an
fhilíocht agus a leanann í an ceann
agus an chloch bhunaidh ar a
bpaidrín.

Tugtar, dar liom, éisteacht d’olc,
maith agus ainnis in Aos Cró.

Lá Féile
Naomh 
Gobnait
IS beag paróiste atá chomh humhal
agus atá Paróiste Dhún Chaoin nuair
a thagann sé le haitheantas a thab-
hairt do Naomhphatrún an
pharóiste, Gobnait. Ní eisceacht í an
bhliain seo. Luath sa lá beidh daoine
ag déanamh an turais agus nuair a
bheidh na nósanna éagsúla a
bhaineann leis an lá comhlíonta ar a
sástacht ag daoine, beidh caitheamh
aimsire ar bord acu.  Leis an dúil sin
a shásamh beidh ceol, amhráin,
rince agus iliomad spórt agus
cleachtaí ag muintir an pharóiste in
Ionad an Bhlascaoid. Is í Máire Ní
Bheaglaoi an cheoil, a bheidh ag
stiúradh na n-amhrán, an cheoil
agus an rince. Is gnáthach oícheanta

Ghobnait a bheith taitneamhach
sólásach. Dúirt duine acu siúd atá ag
cinntiú go mbeidh “ardoíche cleach-
tan ann” gur lá é Lá Féile Ghobnait
do gach duine sa chomhluadar agus
gur mar sin ba mhaith le Gobnait a
bheadh. Má tá an fonn san ort, inniu
an lá, an t-aonú lá déag d’Fheabhra,
chun Lá Féile Naomh Gobnait a
cheiliúradh i nDún Chaoin.

Deirtear le daoine a bheidh ag tar-
rac ar Ionad an Bhascaoid anocht go
mbuaileann tart iad ar ócáidí mar
seo, a 'ndeoch féin' a thabhairt leo.

Rince,
Céilithe agus
comhráite
Gaoluinne i
gCorca 
Dhuibhne
Róisín Ní Éalaí

BEIDH deireadh seachtaine rince,
ceoil agus comhráite Gaeilge ar siúl
ag Oidhreacht Chorca Dhuibhne i
Seanscoil an Chuasa, Baile na nGall,
Co. Chiarraí ón 18 go dtí an 20 Márta.
Togra cultúir is oidhreachta is ea
Oidhreacht Chorca Dhuibhne atá
lonnaithe i mBaile an Fheirtéaraigh,
i nGaeltacht Chorca Dhuibhne, in
iardheisceart Cho. Chiarraí.

Cuirfear béim ar Sheit Chiarraí
Thiar sna ranganna rince seite agus
beidh ceol beo á sheinm ann chun
beocht a chur le spiorad na hócáide.
Is é an t-amchlár atá i gceist leis an
deireadh seachtaine ná trí lá rangan-
na teangan ar maidin, rince sa tráth-
nóna agus céilithe ar ball. 

“Tá an deireadh seachtaine ar

oscailt d’éinne a bhfuil suim acu sa
rince agus a bhfuil dúil acu sa
Ghaoluinn” a deir Caitríona Ní
Chathail:  Teagascóir Gaoluinne &
Oifigeach Aosoideachais Oidhreacht
Chorca Dhuibhne. 

Tá na ranganna teangan seo
dírithe ar dhaoine atá idir meán-
chaighdeán agus ardchaighdeán
Gaeilge. Ranganna comhrá a bheidh
i gceist. 

Cosnaíonn an cúrsa €130 agus ní
mór do dhaoine a socruithe lóistín
féin a dhéanamh roimh ré. Tá
pacáiste lóistín ar fáil in aice láimhe,
ach teagmháil a dhéanamh le eolas-
botharpub@eircom.net 

Tá tuilleadh eolais ar fáil ó
Oidhreacht Chorca Dhuibhne. Téigh
i dteagmháil leo ar 0669156100 nó
eolas@cfcd.ie

Scoil Cheoil
an Earraigh
Chorca
Dhuibhne
2011
Róisín Ní Éalaí

BEIDH Scoil Cheoil an Earraigh ar
siúl i mBaile an Fheirtéaraigh, Corca
Dhuibhne, Co. Chiarraí idir an 23
agus an 27 Feabhra. Beidh idir cheol,
amhráin, rince & stíl Chorca Dhuib-
hne á múineadh ann. Is iad
stiúrthóirí na féile ná Niamh Ní
Bhaoill & Breandán Ó Beaglaoich
agus seo é an t-ochtú bliain don
fhéile a bheith ar siúl.

Osclóidh Liam Ó Maonlaí an Scoil
Cheoil go hoifigiúil Dé Céadaoin an
23 Feabhra sa Mhúsaem, Baile an
Fheirtéaraigh ag a 8.00i.n. Beifear in
ann clárú do Scoil Cheoil an Ear-
raigh ansin agus ar an Déardaoin an
24 Feabhra ag Scoil an Fheirtéaraigh
ag 9.00 ar maidin. Moltar d’áit a
chur in áirithe roimh ré.

“Bhí saghas dearmaid déanta ar
na ceoltóirí áitiúla a tharraing an
ceol romhainn, ceol na háite ar nós
na bpolcaí, na sleamhnán agus
amhráin na háite,” a deir an
stiúrthóir, Breandán Ó Beaglaioch, i
leith cén fath ar thosaigh sé féin
agus Niamh Ní Bhaoill an fhéile ocht
mbliana ó shin.

Beidh ranganna ar fáil sna huirlisí
seo a leanas: an chláirseach, an
bosca ceoil, an bodhrán, an bain-
seó/an maindilín, an veidhlín, an
fheadóg stáin, an fheadóg mhór, an
consairtín, an phíob mhór agus an t-
orgán béil. Múinfidh ceoltóirí ar nós
Bhreandáin Uí Bheaglaoich, Eoin Uí
Bheaglaoich, Dheirdre Grainbhéal
agus go leor eile na ranganna seo.
Beidh ranganna rince ar an sean-nós
á múineadh ag Róisín Ní Mhainnín
agus múinfidh Áine Uí Laoithe agus
Éilís Ní Chinnéide amhránaíocht ar
an sean-nós.

Cloisfear neart ceolchoirmeacha
ag an Scoil Cheoil freisin cosúil leis
an Oíche Ceoil agus Amhránaíochta
as Éirinn agus as Albain a bheidh ar
siúl in Ionad an Bhlascaoid, Dún

Chaoin ar an Aoine an 25 Feabhra ag
8.00i.n. le hAilean Domhnallach,
Seosaimhín Ní Bheaglaoich, Kath-
leen MacInnes, Tommy & Pádraic
Keane, Griogair Labhruidh agus
ceoltóirí agus amhránaithe eile.

Beidh béim ar mhúineadh trí
Ghaelainn sna ranganna.  

“Is í an Ghaelainn an teanga lab-
hartha sna ranganna den chuid is
mó ach is é an teanga i ndáiríre ná an
ceol agus bíonn daoine áitiúla agus
daoine ar fud na tíre á mhealladh go
dtí na ranganna,”  a deir Breandán Ó
Beaglaíoch.

Tá roinnt eolais tugtha ag an Scoil
Cheoil roimh ré do dhaoine a bheidh
i láthair ag an bhféile. Caithfidh dal-
taí a gcuid uirlisí féin a bhreith leo,
cuirfear fáilte roimh pháistí os cionn
deich mbliana d’aois agus roimh
dhaoine fásta. Tá tuilleadh eolais ar
fáil ar shuíomh Scoil Cheoil an Ear-
raigh: http://www.scoilcheoil.com/

Port Láirge

Tonnmhar-
caíocht as
Gaeilge 
Róisín Ní Éalaí

TÁ tonnmharcaíocht á reáchtáil as
Gaeilge ag an ngrúpa ‘Freedom Surf
School’ sa Trá Mhór i gContae Phort
Láirge, le tacaíocht ó Fhoras na
Gaeilge agus ó Chomhairle Contae
Phort Láirge. Tá 3 bliana caite acu ag
cur ghníomhaíochtaí trí Ghaeilge ar
fáil agus tá cláir leat lae, lae iomláin,
sheachtainiúla agus chónaithe ar
fáil, ag tosú ar chostas €25 an duine.

Tá an scoil tonnmharcaíochta seo
gníomhach in obair le leanaí a bhfuil
riachtanais speisialta orthu. Mar
chuid den eagraíocht ‘Surf2Heal’,
múineann siad an tonnmharcaíocht
do leanaí a bhfuil uathachas orthu.

“Bhaineadar go léir an-taith-
neamh go deo as na himeachtaí.
Molaim an fhoireann a bhí ann agus
moladh ar leith ag dul don tslí a
chabhraigh siad le cailín amháin a
bhfuil riachtanais speisialta uirthi.
Dúirt sí gurb é an lá a chaith sí ann
an lá ab fhearr dá saol.  Tá rogha for-
leathan imeachtaí eagraithe d’ard-
chaighdeán. Is cinnte go mbeimid
thar n-ais arís” a deir Máirtín Mac
Domhnaill, Riarthóir na nImeachtaí,
Coláiste na Rinne, Co Phort Láirge.

Tá tuilleadh eolais ar fáil faoin
‘Freedom Surf School’ ar an suíomh
idirlín atá acu. Is suíomh dáthean-
gach é agus tá an t-eolas fúthu ar fáil
as Gaeilge chomh maith le leagan
Béarla. Féach http://www.freedom-
surfschool.com

ULAIDH
NUACHT

Seoltar scéalta chuig:
nuacht@gaelsceal.ie

An t-iascaire Batt Hurley, An Rinn, ar chlé, i dteannta na mac léinn Cormac
Morel, sa lár, agus Róisín Ní Mhanacháin, ar dheis,  Ard-Dioplóma i Léiriú
Teilifíse Nemeton agus Institiúid Teicneolaíochta Phort Láirge. Táthar i
mbun taifeadadh anseo ar Ché Heilbhic, An Rinn le coicís anuas do chlár
Maria Delahunty, Nemeton TV, ó Phórt Láirge, atá i mbun stiúradh ar ‘Catch
Me If You Can’, clár mar gheall ar iascaireacht agus an meath a bhaineann
leis. Is comhpháirtíocht é an cúrsa Ard-Dioplóma seo idir Nemeton TV, Insti-
tiúid Teicneolaíochta Phórt Láirge agus Údarás na Gaeltachta.  I mbliana tá
seacht gclár á léiriú ag an rang Léiriú Físe.

An bhfuil scéilín agat? Ba
mhaith linn freastal ar gach

Gaeltacht is Gaelphobal sa tír. Má
tá scéilíní nó nótaí áitiúla agaibh,

cuirigí iad chuig an seoladh
rphoist seo le bhur dtoil,

nuacht@gaelsceal.ie, agus
déanfaidh muid ár ndícheall iad a

chur i gcló. 



bhí sa pholasaí ach gur sin an méid a
bhí le fáil de bharr go raibh scoláirí ag
stopadh léi.

“Ní raibh ciall ar bith leis an chlú-
dach a bhí agam nuair a léigh mé an
polasaí ó thús go deireadh. Theastódh
splanc tintrí an teach a bhualadh nó é
bheith leagtha le stoirm sula mbeadh
maitheas ar bith sa pholasaí. Thug an
comhlacht le fios dom gur scoláirí a
bheith ag stopadh liom ba chúis leis
seo,” a dúirt sí.

Thug sí le fios gur labhair sí le bean
tí eile nó dhó agus go raibh fadhb den
mhacasamhail chéanna acusan nuair
a léigh siad an polasaí.

“Tagann na rudaí seo isteach an
doras agus ní théann tú tríothu ach,
mar a d’fhoghlaim mé, tá sé táb-
hachtach gach rud a scrúdú,” a dúirt
sí.

Seirbhís
iarscoile le
druidim roimh
dheireadh na
míosa
Eoin Mc Garvey

TÁ an tseirbhís iarscoile atá bunaithe
ar an Chlochán Liath i dTír Chonaill le
níos mó ná cúig bliana le druidim de
bharr easpa airgid agus dhá phost le
cailleadh.

Cuireadh an dá oibrí agus tui-
smitheoirí na bpáistí ar an eolas go
hoifigiúil an tseachtain seo go mbeidh
an foirgneamh ag druidim ar an 25ú
den mhí seo muna dtagann tacaíocht
airgid ó áit éigin.

Cuireann an tseirbhís iarscoile seo
áiseanna ar fáil do pháistí bunscoile
áit a bhfuil tuismitheoirí ag obair agus
bhí sé oscailte gach lá ó 1.30 go 6.30
i.n. Bhí an dá oibrí ag cuidiú leis na
páistí a gcuid obair baile a dhéanamh
agus ag cur áiseanna caitheamh aim-
sire ar fáil.

Tá an tseirbhís á reáchtáil ag an
ghrúpa ‘Togra Forbairt Pobail na
Rosann’ (Rosses Community Develop-
ment Project) agus á airgeadú ag an
ghrúpa seo le tacaíocht ó Pobal ach
tuigtear gur easpa airgeadaithe is cúis
leis an chinneadh an áit a dhruidim.

Cé go bhfuil an dá phost le cailleadh
cuirfidh an druidim isteach go mór
chomh maith ar thuismitheoirí atá ag
brath air mar go bhfuil na páistí a
dtógáil faoi láthair díreach ón scoil
agus á dtabhairt a fhad leis an
fhoirgneamh. 

Tuigtear go raibh plean ann an
tseirbhís a aistriú gan mhoill chuig
ionad breá úr a tógadh ar an bhaile
agus go raibh an fhoireann agus na
tuismitheoirí ag dréim go mór leis seo.

I litir a cuireadh chuig na tui-
smitheoirí agus an fhoireann dúradh
leo go mbeidh an áit á druidim ar an
25ú den mhí seo, ach go mbeadh siad
sásta éisteacht le plean ar bith
d’airgeadú má tá a leithéid ag an
fhoireann nó na tuismitheoirí.

“De bharr titime in san airgeadú
don tseirbhís iarscoile níl na
hacmhainní ag Togra Forbairt Pobail

na Rosann leis an tseirbhís a choin-
neáil i ndiaidh an 25ú Feabhra. Glac-
faidh muid le moltaí ón fhoireann
agus tuismitheoirí ó thaobh airgeadú
ach caithfidh muid cur in iúl go
gcaithfidh airgeadú ar bith bheith cin-
nte mar ní thig linn obair eile an
bhoird a chur i mbaol,” a dúirt an
ráiteas.

Trí phost do
Rann na
Feirste 
Danny Brown 

Fógraíodh an tseachtain seo go
raibh trí phost á gcur ar fáil d’Áis-
lann Rann na Feirste faoin scéim
Pobal de chuid Roinn na Gaeltachta.

Níl dáta tosaithe deimhnithe go
fóill do na poist ach cuirfear an t-
eolas sin ar fáil chomh luath agus a
bheidh an conradh sínithe.

Dúirt Stiofán Ó Domhnaill,
Cathaoirleach Choiste na hÁis-
lainne, go raibh lúcháir air go raibh
na poist ag teacht chuig an Áislann.

Ghabh sé buíochas leis an Roinn
agus le gach duine a chuidigh leo na
poist a chur ar fáil.

Chomh luath agus a bheidh a
fhios ag an choiste cén cineál post
atá i gceist, cuirfear an t-eolas ar
shuíomh idirlín na hÁislainne.

Tá sin ar fáil ar www.ais-
lannrannnafeirste.ie.

Scéalta Bhéal Feirste

Obair Óige faoi
bhláth i mBéal
Feirste
Meadhbh Ní Eadhra

TÁ Fóram na nÓg Bhéal Feirste ag
obair ó dhubh go dubh sa chúlra
chun an teanga a spreagadh chun
beatha taobh amuigh de gheataí na
scoile. Ó bunaíodh é anuraidh, tá
obair an fhóraim ag dul ó neart go
neart le trí chumann óige aitheanta
lán-Ghaeilge ag feidhmiú fud fad na
cathrach.

Mhínigh Feargal Mac Ionrachtaigh
ó Fhorbairt Feirste, atá ina bhall
bunaithe d’Fhóram na nÓg agus
cathaoirleach ar Ghlór na Móna, gur
fhorbair an t-athnuachán reatha i
seirbhísí óige trí Ghaeilge ón chin-
neadh a ghlac an tAire Oideachais
Caitríona Ruane in 2009 chun
£20,000 a chur ar fáil do na boird
leabharlainne éagsúla ó thuaidh ar
mhaithe le hobair óige trí Ghaeilge a
éascú.

“Thosaigh seo próiseas leasaithe i
dtaobh blianta fada de neamart
reachtúil ó thuaidh inar cuireadh bac
ar acmhainní cuí do phobal na
Gaeilge. Spreag na forbairtí seo bunú
d’Fhóram na nÓg ar bhonn sé chon-
tae chun guth straitéiseach a thab-
hairt do sholáthróirí na hóige trí
Ghaeilge chun deis a chothú dóibh

comhordú agus comhphleanáil a
dhéanamh ar earnáil s’acu féin,” ar
sé.

“Go dtí seo, neartaigh muid trí
chumann Óige Ghaeilge sa Chathair:
Cumann Óige Chluanaí le Glór na
Móna i gceantar Uachtar Chluanaí,
Club Óige Mhachaire Bóthain ó
cheantar na seanpháirce i dtuaisceart
na cathrach agus Cumann Óige an
Droichid ar Bhóthar Ormeau in Oirt-
hear na Cathrach. Leis an chuid eile
don mhaoiniú, bhí muid ábalta cúr-
saí oiliúna a sholáthar ar nós an OCN
a 1 agus a 2 i gCeannaireacht na
hÓige. Tá Fóram na nÓg ó thuaidh ag
obair chun cúrsaí óige a sholáthar
agus de réir a chéile tá muid ag dul i
ngleic le constaicí agus ag riar ar na
mílte daoine óga ag freastal ar
Ghaelscoileanna ó thuaidh.”

Mar gheall ar na forbairtí seo,
d’éirigh le Fóram na nÓg tacaíocht
mhaoinithe bhreise a fháil ó Bhord
Leabharlainne Bhéal Feirste chun
Orlaith Nic Siacais, an chéad oibrí
óige le Gaeilge ó thuaidh atá oilte go
gairmiúil, a fhostú. Dúirt Orlaith le
Gaelscéal gurb é aidhm an fhóraim,
dhá chumann óige lán-Ghaeilge a
bhunú in Iarthar na Cathrach ar
bhóthar na bhFál agus in uachtar
Bhaile Andarsan.

“Tá mé fostaithe 20 uair an chloig
sa tseachtain agus téann fuílleach an
tuarastail i dtreo comh-imeachtaí trí
Ghaeilge idir na cumainn, traenáil
agus costais na gclár oiliúna. Is é an
post atá agam ná comhordú agus
seachadadh réimse leathan de chláir
thraenála trí mheán na Gaeilge ar
fhorbairt phearsanta agus shóisialta
sna cumainn éagsúla. Thosaigh mé
ar an phost i mí Mheán an Fhómhair
2010 agus díríonn muid isteach ar
théamaí ar nós feasacht drugaí agus
alcóil, sláinte ghnéasach agus
piaroideachas.

“Níl go leor uaireanta sa lá agus
bíodh is gur dúshlán é an post, is é
seo an phríomhchúis gur ghlac mé
leis. Oibrím go dlúth le ceannairí na
gcumann i dtuaisceart agus in oirt-
hear na cathrach. I mí an Mhárta, tá
an Fóram agus Forbairt Feirste ag
comhoibriú ar thuras óige le Cumann
Gaelach Choláiste Feirste go hAlbain.
Tá níos mó na 2000 duine óg i mBéal
Feirste ag fáil oideachais trí Ghaeilge
agus tá siad i dteideal seirbhísí óige
cuí ina dteanga féin,” ar sí.

Conor 
Konstick le
labhairt in
iarthar Bhéal
Feirste
Meadhbh Ní Eadhra

GORT NA MÓNA : Cuirfear tús le
sraith léachtaí staire, atá á n-eagrú ag
CLG Ghort na Móna agus Glór na
Móna, ar an Satharn an 19 Feabhra i
mBéal Feirste. Beidh léacht á tabhairt
ag Conor Kostick ar an ábhar Réabh-
lóid in Éirinn ó 1917 go 1923 ag 7in i
gCumann Lúthchleas Gael Ghort na
Móna i mBéal Feirste. Beidh seisiún
ceoil thraidisiúnta ann ina diaidh.

Múineann an tUasal Kostick stair go
páirtaimseartha in Ollscoil na
Tríonóide agus bíonn sé ag scríobh fic-
sin freisin. Tá saothair staire foilsithe
aige cosúil le The Easter Rising – A
Guide to Dublin in 1916 agus Revolu-
tion in Ireland – Popular Militancy,
1917 – 1923. Tá sé mar iar-eagarthóir ar
an Socialist Worker in Ireland, agus
bhí sé mar threoraí ar an turas siúlóide
d’Éirí Amach na Cásca i mBaile Átha
Cliath, ar feadh deich mbliana.

Is é seo an chéad léacht sa tsraith a
bheidh ar siúl in CLG Ghort na Móna
agus beidh an chéad cheann eile ar
siúl ar an 26 Márta. Is é Fergal
McCluskey a bheidh ag labhairt ar an
oíche sin. Tabharfaidh Tommy McK-
earney, Aindrias Ó Cathasaigh,
Deaglán Ó Mochain agus Michael
McCann léachtaí fosta, ar an 16
Aibreán, 23 Aibreán, 14 Bealtaine agus
25 Meitheamh. Is féidir tuilleadh
eolais a fháil ach cuairt a thabhairt ar
www.glornamona.com. 

Comhairle Contae
Dhún na nGall

Tá Coiste Gaeilge Chomhairle Chontae Dhún na nGall, i gcomhar leis na Coláistí
Gaeilge, ag tairiscint scoláireachtaí Gaeltachta le freastal ar Choláistí Gaeilge
Samhraidh i 2011. Tá na scoláireachtaí ar fáil do dhaltaí scoile idir deich mbliana agus
ocht mbliana déag d’aois, atá ina gcónaí i gContae Dhún na nGall taobh amuigh
den Ghaeltacht, nó atá ina gcónaí sa Ghaeltacht ach nach bhfuair aon deontas faoi
Scéim Labhairt na Gaeilge. 

Déanfar na hiarratasóirí a roghnú i gCrannchur Oscailte ag deireadh mhí Feabhra.
Cuirfear iad siúd nach bhfuair scoláireacht roimhe seo sa chéad chrannchur. Cuir-
fear iad siúd a bhfuil scoláireacht faighte acu roimhe seo ar Liosta Tánaisteach.
Bronnfar 34 Scoláireacht san iomlán, agus íocfar a gcuid táillí ar fad faoin Scéim.

Le tuilleadh eolais agus foirm iarratais a fháil déan teagmháil le:
Seán Ó Daimhín @ 074 9172496 / 087 9670985

Rphost: sdaimhin@donegalcoco.ie
Suíomh: www.cocodhunnangall.ie

Caithfear foirmeacha iarratais a chur isteach chuig an seoladh thíos roimh an 
AOINE 25 FEABHRA, 2011. 

Scéim Scoláireachta, Oifig an Rúnaí, Áras an Chontae, 
Comhairle Contae Dhún na nGall, Leifear, Contae Dhún na nGall.

SCÉIM SCOLÁIREACHTA 

Aoife Nic Colaim ó Chlub Óige Mhachaire Both-
áin, Conchur Ó Muadaigh ó Chumann Óige
Chluanaí, Sorcha Nic Chathmhaoil ó Chumann
Óige an Droichid, Seán Ó Corráin ó Chumann
Óige Chluanaí agus Orlaith Nic Siacais ó
Fhóram na nÓg Bhéal Feirste.

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Emily McLellan agus Helena King, mic léinn DCU, a chuaigh
chuig Cardiff chun bualadh le daoine le Breatnais le déanaí.
Bhuail lucht labhartha na Breatnaise le daoine le Gaeilge, agus
bhuail lucht labhartha na Gaeilge le daoine le Breatnais atá ag
foghlaim Gaeilge. 

Sheena Herbert agus Siobhán Ní Mhaoláin, Ros an Mhíl, Co. na
Gaillimhe ag ceiliúradh Lá Fhéile Bríde. Chas Sheena agus Siob-
hán port ar an bhfeadóg dá gcomharsana mar chuid de cheil-
iúradh Lá Fhéile Bríde.

Na daltaí idirbhliana Pádraig Ó Céileachair agus Séamus Ó Súilleabháin, Cúil Aodha, Liam Ó Loingsigh agus Dónal Ó Ríordáin, Cill
na Martra, agus Pádraig Ó Céileachair Bhaile Bhúirne ag a dtaispeántas Inné, Inniu, Amárach san Ionad Cultúrtha i mBaile
Bhúirne. PIC: SEÁN Ó LOINGSIGH

Shauna Ní Ghallchoir ó Scoil Náisiúnta Ghort a’ Choirce a bhain an phríomhdhuais sa chomórtas bliantúil ealaíon a bhí á reáchtáil
ag Cumann Dhún na nGall um Fhóirithint ar Ainmhithe (DSPCA). Sa phictiúr chomh maith tá Seán Ó Baoill (Príomhoide), múin-
teoirí, Glyn Hughes (DSPCA) agus Maureen Mc Givern (DSPCA). Bhain Danny McGilvery as Scoil Náisiúnta Chnoc na Naomh duais
chomh maith. (PIC. EOIN MC GARVEY)

Páistí as Naíonra Dhún Chaocháin i gCeathrú Thaidhg, Condae Mhaigh Eo agus a stiúrthóirí Caitlín Uí
Mhuineacháin agus Áine Ní Mhurchú lena gcrosóga Bríde ag ceiliúradh Lá Fhéile Bríde. 

Maria, Ciara agus Orlaith Kavanagh ag déanamh crosa Bhríde i Rann na Feirste, Dún na
nGall, oíche Luain. (PIC. EOIN MC GARVEY)

Súil Eile? 
Eoghain Ó Néil

SÚIL eile – tá súileas agam é!
Ach ag breathnú dom ar an
phreas ráiteas faoi
‘Díospóireacht na gCean-
nairí’ ar TG4 tá mé go mór

in amhras. 
Níor chualathas aon guth malar-

tach ná easaontach ar dhíospóireacht
theilifíse TV3 oíche Mháirt. 

Agus de réir dealraimh ní chloisfear
aon ghuth easaontach ná malartach
ar dhíospóireacht theilifíse TG4 ar 16
Feabhra ach oiread. 

Ní bheidh Joe Higgins ar
Dhíospóireacht na gCeannairí ar TG4.

Ná Gearóid Mac Adaim, ná Finian
McGrath. Ná John Gormley ach
oiread. 

Cén fáth?
Nach bhfuil I bhfad níos mó de

thuairimí ag an phobal ná an trí
dhearcadh comhchoitinne a chlois-
tear nuair a bhíonn Fianna Fáil, Fine
Gael is Páirtí an Lucht Oibre ag dul dá
seanphort? 

Iarrthóirí neamhspleácha nó iar-
rthóirí ó pháirtithe beaga iad 36% acu
sin a bheidh san iomaíocht i
dtoghchán na Dála.

170 iarrthóir ar a laghad as líon iom-
lán de 470 iarrthóir. 

Mura mbíonn i nDíospóireacht na
gCeannairí ar TG4 ach athléiriú I
nGaeilge ar an díospóireacht a bhí
againn ar TV3 oíche Mháirt (ach Enda
Ó Cionnaith I láthair againn an iar-
raidh seo) beidh TG4 ag comhlíonadh
a dualgais maidir leis an Ghaeilge ach
ag cliseadh ar a ndualgas maidir le
héagsúlacht agus dearcadh malar-
tach.

Sea, an mhaíomh sin as ‘Súl Eile.’
Ach tá ceisteanna le cur ní amháin

faoi TG4. 
An mbeidh 36% den tuairisciú a

dhéanfaidh  RTÉ/ TV3 dírithe ar na
hiarrthóirí neamhspleácha seo agus
ar a ndearcadh siúd faoin bhealach
chun cinn?

Cé chomh minic is a bheidh na
guthanna neamhspleácha sin á dtu-
airisciú I gceart ar an Irish
Times/Indo/Examiner sna laethanta
beaga amach romhainn?

Ní leathchomh mhinic agus a ba
cheart.  B’fhearr liom i bhfad na
glórtha sin agus a moltaí malartacha a
chloisteáil is a mheas ná éisteacht
uair amháin eile leis na polaiteoirí a
thug isteach i lámha an IMF muid ag
maíomh go bhfuil réiteach na faidhbe
anois acu.  Ar an drochuair is iad
guthanna na bunaíochta, idir an rial-
tas agus an fhreasúra, a bhfaighidh
90% den phoiblíocht idir seo agus lá
toghcháin.

Is cur ó mhaith an daonlathais é

nach bhfuil na meáin sásta ardán a
thabhairt ar bhonn cothrom do na
glórtha malartacha seo le go dtioc-
fadh leis an vótálaí rogha tomhaiste
eolasach a dhéanamh. 

Dé Máirt ar TV3 thug Mícheál Ó
Máirtín máistir-cheacht dúinn agus
d’fhág Eamon Gilmore ag freagairt na
gceisteanna seachas á gcur. 

Ach ní cheart Mícheál Ó Máirtín ná
duine ar bith eile a thoghadh ina
Thaoiseach cionn is go bhfuil ar a
chumas aige diancheisteanna a fhrea-
gairt i stiúideo.

Níl sa chineál sin ach mionchuid de
shaol ná de dhualgais Taoisigh. 

Siamsa a bhí sa díospóireacht teil-
ifíse. Sin a raibh.

Vótálfaidh bunús daoine do pho-
laiteoir/páirtí a dhéanfaidh a leas
agus leas an euro ina bpóca. 

Ní imreoidh na díospóireachtaí teil-
ifíse tionchar mór ar a gcinneadh. 

Mar sin, bhí an ceart ag Enda Ó

Cionnaith fanacht ar shiúil ó TV3.
D’aimsigh ceannaire Fhine Gael lei-

thscéal iontach chun a chinneadh a
mhíniú dúinn.  Enda chaoi, a chaith
cuid mhór dá shaol ag iarraidh Sinn
Féin a choinneáil as an saol polaitiúil
ó dheas, dar leis go raibh sé le ceangal
cionn is go raibh lucht teilifíse ag
séanadh faill ar Gerry Adams a bheith
páirteach leis i ndíospóireacht na
gceannairí! Níor chuir Enda ná a
bhaothfhocal an dubh ina bán ar
dhuine ar bith againn. 

Tuigimid nach bhfuil dúil ag vótóirí
in Enda agus gur mhaith le Fine Gael
é a choinneáil as radharc cuid mhór. 

Is é sin an fáth nár ghlac sé páirte I
ndíospóireacht TV3. 

Is cuma cén teanga a úsáideann
siad - Gaeilge ná  Béarla -  níl rún dá
laghad ag Enda, Eamonn ná Mícheál
a admháil go loicfidh an stát ar a
fiacha am éigin amach anseo. 

Tá fórsa oibre de 1.8 milliún duine

sna 26 Chontae.
Ní thig le fórsa oibre chomh beag

sin oiread maoine a chruthú is go dti-
ocfadh leo fiacha de bhreis agus €70
billiún a ghlanadh.

Ní féidir é.
De bharr air sin ní admhóidh aon

pháirtí rialtais ná freasúra gurb é a
míchumas, a mí-éifeacht, ná a mí-
ionracais a bhí freagrach as an
tubaiste seo.

Bhí comhairleoirí dea-íoctha ina
dtianta acu, ollúna is léachtóirí
ollscoile ag comhairliú dóibh de lá is
d’oíche, teacht acu go réidh ar taighde
an ESRI, an NBC, an Banc Ceannais
agus eile, ach go fóill féin d’éirigh leo
fiacha thír Thríú Domhan a charnadh
dúinn. An abróidh aon pholaiteoir an
fhírinne anois linn? 

Nó an gcuirfidh aon láithreoir, i
nGaeilge nó i mBéarla, crua orthu na
diancheisteanna a fhreagairt faoi sin?

Tá súileas agam é.

Ba cheart líon na dteachtaí sa Dáil a ísliú: Léitheoirí Gaelscéal
Róisín Ní Éalaí

Bhí an formhór de
léitheoirí Gaelscéal a
chaith vóta ar
www.gaelsceal.ie ar an
intinn chéanna maidir le

Ceist na Seachtaine seo. Cheap an
mhórchuid, 80% díobh, go mba

cheart líon na dteachtaí sa Dáil a
ísliú. Shíl an mionlach, 16%, nár
cheart an líon a ísliú agus bhí fíorb-
heagán, 4%, idir dhá chomhairle
maidir leis an cheist. 

Is é seo a bhí le rá ag léitheoir
amháin maidir le Ceist na Seach-
taine seo;

“Maidir le líon na dTeachtaí sa

Dáil - sea - ba cheart iad a ísliú - ach
ansin cuir leis an líon le liosta
náisiúnta. Tá polaiteoirí náisiúnta de
dhíth orainn chomh maith - fiú ó
thaobh na Gaeilge de bheadh sé
maith dá dtiocfadh le polaiteoir
seasamh ar an cheist,” a deir Mícheál
Ó Cadhain.

Má bhíonn tú ag iarraidh do

bharúil a thabhairt ar Cheist na
Seachtaine seo chugainn, níl le
déanamh ach labhairt linn ar ár ngrú-
pa Facebook. Clóscríobh “Gaelsceal”
sa bhosca cuardaigh chun muid a
aimsiú! Bí linn ar Twitter freisin...
www.twitter.com/gaelsceal. Tapaígí
bhur ndeis bhur dtuairimí a phlé
anois! Bí ag breathnú amach do

Cheist na Seachtaine ar
www.gaelsceal.ie! Bíonn sí laistigh
de scéalta ar an suíomh agus le
feiceáil ar bhun an leathanaigh, ar
dheis. 

Ceist na seachtaine seo chugainn:
An bhfuil sé réalaíoch a bheith ag
maíomh gur ceart na bannaí-
shealbhóirí “a dhó”?

Ceannaire Fhianna Fáil, Micheál Martin, ar dheis, agus Ceannaire Pháirtí an Lucht Oibre, Eamon Gilmore, ar chlé, le Vincent Brown (sa lár) i rith
Dhíospóireacht na gCeannairí don Olltoghchán 2011, ar TV3, Baile an Mhóta, Baile Átha Cliath, an Mháirt seo caite  (PIC. BYLINE: PHOTOCALL IRELAND)

Freasúra sa bhfreasúra?
Aindrias Ó Cathasaigh

Níl siad imithe fós, ar
ndóigh. As seo go ceann
coicíse, tá seans ann go
dtiocfaidh TD de chuid
Fianna Fáil nó na

nGlasach chomh fada le do dhoras.
Agus má thagann, ba chóir duit
caitheamh leo mar a chaithfeá le aon
duine eile a robálann airgead ó
dhaoine dalla.

Ach más iad Fine Gael a thiocfas,
nó an Lucht Oibre? Ní rabhadar siúd
istigh ar an robáil, a deir siad.
Sheasadar mar fhir faire ag na
robálaithe, áfach. 

Nuair a bhíonn tú glan in aghaidh
rud, ní dhéanann tú éascaíocht dó,
ach do mhíle dícheall cosc a chur leis
ar chaoi ar bith atá ar do chumas.
Rinne príomhpháirtithe an
fhreasúra margadh le ciorruithe na
cáinaisnéise a ligean tríd, le súil go
n-éalóidís féin óna milleán.

Níor cheart mórán ionaidh a bhei-
th orainn le Fine Gael, ach cén fáth a
bhfuil an Lucht Oibre sa gcomhlu-
adar seo? Dá mba pháirtí lucht oibre i
ndáiríre iad, ní bheadh baint ná páirt
acu leis an ollionsaí seo ar oibrithe
na tíre. Seachas margáil a dhéanamh
faoi théarmaí an IMF, déarfaidís glan
amach nach n-íocfaidh muide as
cionta na mbaincéirí beag ná mór.

Ach ní thig leo bóthar ar bith a
aimsiú ach comhrialtas le Fine Gael.
Bhí toradh soiléir ar a leithéid san
am a caitheadh: gur thug an comhri-
altas faoin gcosmhuintir, agus gur
thug an chosmhuintir faoin Lucht
Oibre ag an gcéad toghchán eile.
Agus is measa ná ariamh na cúinsí
eacnamaíochta atá roimh an
gcomhrialtas seo chugainn, cúinsí a
nglacann an Lucht Oibre leo go dílis.

Tá bóthar eile ann, dá mbeadh sé
de shamhlaíocht acu é a fheiceáil.
D’fhéadfaidís fanacht glan ar Fhine
Gael agus tabhairt orthu comhar a
dhéanamh le Fianna Fáil. 

Agus na páirtithe ar dheis caite i
dteannta a chéile, b’fhéidir leis an
Lucht Oibre cur ina n-aghaidh agus
eagrú lena gcur as cumhacht. Sheas-
fadh eite chlé is eite dheis in éadan a
chéile, agus bheadh bunathrú ar
pholaitíocht na hÉireann.

Ar éigean a fhásfas cnámh droma
sa Lucht Oibre thar éis an achair seo,
áfach. Is dual staire don pháirtí gur
tarraingtí leo draíocht na ranna rial-
tais ná leas fadtréimhseach na
ndaoine a vótáil dóibh. Níl aon
fhonn orthu slógadh sna ranganna ar
chlé.

Tá a fhonn sin ar Shinn Féin, iad ag
fógairt go neamhbhalbh go mba
cheart cur suas do chlár na gcior-
ruithe. Pé easnamh atá ar thuiscint
eacnamaíochta Gerry Adams,

tuigeann sé gur fánach airgead a
choinneáil leis na bancanna
neamhbheo. Ní bhaineann sé leis na
saineolaithe nach mbíonn le moladh
acu ach níos mó a bheith ag na
saibhre agus níos lú ag an gcuid eile
againn, ach ní haon mhíbhuntáiste
sin.

Tá míbhuntáistí le straitéis Shinn
Féin, áfach. Thar éis an comhaontú
leis an IMF a chaitheamh i leataobh,
tá sé i gceist acu a ghabháil ar ais
chuig na margaí airgid. Ach ní
thugann na margaí céanna iasachtaí
do stát go mbíonn siad lánsásta go
bhfuil a pholasaí eacnamaíochta fáb-
harach dóibh féin. Agus má bhíonn
sé fábharach dóibh siúd, bí cinnte go
mbeidh sé mífhábharach do
ghnáthmhuintir na tíre.

Bhí Sinn Féin sa gcruachás seo
cheana, i bhfeidhmeannas an tuais-
cirt. Cuireadh brú idirnáisiúnta
orthu gearradh siar ar sheirbhísí leis
na cuntais stáit a chothromú, rud a

rinneadar dhá mhí ó shin, ag cur
luach £4 mhilliún de chiorruithe i
bhfeidhm.

Tá Comhaontas an Chlé Aontaithe
ann, ach ní cuma chomhaontaithe
atá orthu. Tá póstaeir dá gcuid féin
in airde ag grúpaí atá páirteach ann,
póstaeir nach luann a gcomhaontas
ar chor ar bith, chomh maith le
preasocáidí ar leith. Mara ligeann na
difríochtaí dóibh cur le chéile ar
feadh an toghcháin, is beag an seans
go ndéanfaidh siad conlán aontaithe
ina dhiaidh.

Níl polasaithe an Chomhaontais
chomh radacach agus is gá, ach an
oiread. Dúirt iarrthóir leo i
ndíospóireacht teilifíse nach bhfuil
uathu ach cupla céatadán a chur leis
an gcáin corparáide, ardú nach
mbainfeadh den iomaíochas.

Ach níl san iomaíochas ach ainm
eile ar dhrochphá is ardbhrabach. Ní
féidir aon dul chun cinn a dhéanamh
fad is a bheas na hollchomhlachtaí

ag íoc leath an ráta cánach a íocann
oibrithe ar phá íseal. Cé gur maith is
fiú vóta iad an Comhaontas, ní leor
don eite chlé a bheith ina leagan níos
dána den Lucht Oibre.

Ní miste cuimhniú nach é an
toghchán an t-aon rud atá ar siúl.
Agus aird dá díriú ar gheamaireacht
na bpolaiteoirí, bhí cath ní ba tháb-
hachtaí dá chur in aerfort Bhaile
Átha Cliath. Dá n-éireodh le plean
Aer Lingus, bheadh fostóirí ar fud na
tíre ag ciapadh oibrithe le obair
breise a dhéanamh. Fiú marar bhain
na hoibrithe cábáin bua glan, tá fáth
againn a bheith buíoch gur
sheasadar an fód.

Cibé toradh a bheas ar an
toghchán seo, beidh troid le
déanamh againn lenár mbeatha a
chosaint is a fheabhsú. Nuair a bheas
an freasúra ina rialtas, beidh orainn
freasúra úr a thógáil ina n-aghaidh,
agus is taobh amuigh de Theach
Laighean a thógfar é.

Tá Comhaontas an Chlé
Aontaithe ann, ach ní
cuma chomhaontaithe atá
orthu. Tá póstaeir dá
gcuid féin in airde ag grú-
paí atá páirteach ann, pós-
taeir nach luann a
gcomhaontas ar chor ar
bith, chomh maith le
preasocáidí ar leith. Mara
ligeann na difríochtaí
dóibh cur le chéile ar
feadh an toghcháin, is
beag an seans go ndéan-
faidh siad conlán aon-
taithe ina dhiaidh.

Ceannaire an Chomhaontais Ghlais John Gormley le Luke Gavin fad is a bhí sé amuigh ag stocaireacht i nDomhnach Broc.  (PIC. SASKO LAZAROV/PHOTOCALL IRELAND)

Aisteoirí athraithe - ach an dráma céanna

Bernie Ní Fhlatharta 

Tá feachtas an toghcháin
seo an-chiúin go deo i
nGaillimh Thiar. Is ar
éigean a cheapfá go bhfuil
toghchán ar bith ag tarlú

mar ní mórán póstaer atá crochta
agus níl mórán ag dul thart go dtí na
tithe, bhuel, níl lucht Fhianna Fáil ar
aon nós.

Tá iontas orm go bhfuil an

muineál acu dul os comhair na
ndaoine agus tá níos mó iontais orm
go bhfuil an Comhaontas Glas ag
canbhasáil.

Ar a mhéid bhí fhios ag daoine a
thug tacaíocht do FF an uair deiridh
cé dó a raibh siad ag tabhairt
tacaíochta ach tá mé cinnte nach
raibh súil ar bith ag an tromlach a
chaith vóta don pháirtí eile go
mbeadh siad sa Rialtas céanna. I mó
thuairimse, níl aon chreidiúnacht
fágtha ag an gComhaontas Glas.

Is dóigh mar sin go bhfuil Fine
Gael cinnte go mbeidh an lámh in
uachtar acu ach is é an trua nach
bhfuil a gceannaire, Enda Kenny in
ann seasamh os comhair an phobail
agus díospóireacht a dhéanamh i

gclár teilifíse. Muna bhfuil sé in ann
é sin a dhéanamh, an féidir mórán
muiníne a chur ann?

Níl Páirtí an Lucht Oibre sách
eagraithe fós sa tír seo, agus tá sé sin
fíor i nGaillimh Thiar. Níl aon duine
cosúil le Michael D. agus ní dhearna
an páirtí aon iarracht duine a ullmhú
agus a chothú. Orthu féin atá an
locht. 

Tá gach uile chosúlacht ansin gurb
iad Sinn Féin agus na hiarrthóirí
neamhspleácha a bhainfidh leas as
seo.

Is é mó thuairim go mbeidh pictiúr
an-difriúil againn sa chéad Dáil eile.

Tá an-mheas agam ar phobal na
hÉigipte agus an seasamh a thóg
siad faoina n-uachtarán. Is é an trua

nach ndeachaigh níos mó againn
amach ar na sráideanna nó gur éirigh
Cowan as a phost - ach rinne mé
dearmad, is tír dhaonlathach atá
againn. Bíonn toghcháin againn
agus is muidne a chaitheann na
vótaí - ach ar fhoghlaim muid tada le
scór bliain anuas?

Léigh mé míniú ar dhaonlathas an
tseachtain seo. Is daonlathas é nuair
atá dhá amadán in ann vótáil in
aghaidh duine cliste.

Sin é an fáth go bhfuil sé an-dea-
cair agamsa an babhta seo an-
mhuinín a bheith agam sa gcóras nó
suim rómhór a chur ar an torthaí. Ag
deireadh an lae, is é an dráma céan-
na atá os ár gcomhair ach go mbeidh
athrú tagtha ar na haisteoirí.

Tá iontas orm go bhfuil an
muineál acu dul os
comhair na ndaoine agus
tá níos mó iontais orm go
bhfuil an Comhaontas
Glas ag canbhasáil.

An rud is annamh is iontach
Conall Ó Móráin 

Coicís ó shin bhí fógra sa
‘Sunday Tribune’ ag lorg
scríbhneoirí dos na leath-
naigh ghnó. B’fhéidir gur
mise duine des na corrd-

haoine a chonaic an fógra ach sna
laethanta seo, gan mórán oibre ar fáil
go ginearálta, agus gan aon obair le
fáil sna meáin, dúirt mé liom féin,
"an rud is annamh is iontach.” 

Cuimhnigh, seo i ndiaidh don
‘Irish Star on Sunday’ dul as gnó
cúpla seachtain ó shin agus
nuachtáin áitiúla i gCiarraí agus i lár
na tíre tar éis cliseadh le deireanas
freisin. Cloisim go bhfuil roinnt
stáisiúin raidió faoi bhrú millteanach
(níl Today FM, ar a gcraolaim féin,
san áireamh).

Bhí seans agam labhairt le Neil
Callanan, an t-eagarthóir gnó ag an
Tribune an lá i ndiaidh dóibh an
fógra a fhoilsiú agus dúirt sé liom go
raibh iriseoirí lánaimseartha neamh-
spleácha dá lorg aige. 

Seachtain ina dhiaidh sin theip ar
an nuachtán agus bhí 43 duine gan
obair. Ní raibh tuairim in aon chor ag
Neil ná ag a chomhghleacaí Ian
Guider, an leas-eagarthóir gnó,  go
raibh a leithéid le tarlú. 

Tubaist phearsanta dóibh siúd
agus tubaist freisin do dhaoine cosúil
liomsa go gcreideann, dá mhéad
meán cumarsáide atá againn, gurb
amhlaidh is fearr é, go mór mór má tá
dearcadh éagsúil polaitiúil acu. 

Is féidir lánmharcanna a thabhairt
do Ken Foxe sa ‘Sunday Tribune’ gur
chuir seisean an ruaig ar John
O’Donoghue mar Cheann Comhairle,
de bharr an chaiteachais náirigh a
rinne an t-iarAire. Tá sé spéisiúil go

bhfuil olc fiú ar lucht tacaíochta
O’Donoghue agus é sa chúigiú háit, i
ndáilcheantar nach bhfuil ann ach trí
shuíochán, dar leis an ngeallghla-
cadóir Paddy Power, agus mé ag
scríobh. Fear mór geallta é
O’Donoghue ach caithfidh nach
bhfuil seisean fiú ag cur airgid air
féin.

Maidir leis an Tribune an Domh-
nach seo caite rinne ceann des na
nuachtáin eile, ceann nach maith
liom a ndearcadh in aon chor, an
‘Irish Mail on Sunday’, feall ar an
‘Sunday Tribune’ nuair a d’eisigh siad
a nuachtán féin ach clúdach an Trib-
une uirthi. 

Seift mhargaíochta chliste a bhí
ann dar le roinnt duine (agus
b’fhéidir go bhfuil an ceart acu agus
mise ag scríobh faoi) ach eachtra
chiniciúil dar le formhór na ndaoine
gur labhair mise leo faoi. Caithfidh
mé rá go raibh eagarthóir ar
nuachtán náisiúnta den tuairim gur
gnó gránna gnó na nuachtán, go
bhfuil coimhlint ghéar eatarthu ar
fad, agus nach féidir faic a dhéanamh
ach dul ar an leiceann eile agus
bogadh ar aghaidh.

Ach ní faoi sin atá mé ag scríobh
inniu ach faoin Ghníomhaireacht
Náisiúnta do Thomhaltóirí (CNT) ar a
bhfuil Ann Fitzgerald mar chean-
nasaí. Seo an ghníomhaireacht a deir
linn gur chóir dúinn súil ghéar a
choimeád ar phraghsanna, gur chóir
dúinn bheith cúramach margaí a lorg
sna hollmhargaí mar, creid nó ná
creid é, bíonn praghsanna difriúla
acu. Caitheann siad na milliúin Euro
gach bliain dá rá seo linn. Bheadh sé
chomh maith acu a rá linn go gcuire-
ann sé báisteach in Éirinn. 

Mar a deir an fealsúnaí a roghnaím
ar na hócáidí seo, Homer Simpson,
“D’oh!”

Tá daichead duine ag obair sa
ghníomhaireacht seo, leath an méid
daoine a deir Fitzgerald atá ag teast-
áil chun a gcuid oibre a dhéanamh go
cuimsitheach. 

Cuireann an CNT isteach orm ar
gach leibhéal. Cé againn nach bhfuil
fhios againn go bhfuil praghsanna
difriúla ag ollmhargaí difriúla? Tá
fhios againn. Cé againn a cheapann
gur ar mhaithe linne, an custaiméir, a

ritear gnónna?  Ní cheapann muid.
Agus cén fáth go bhfuil an t-eolas seo
againn?  Mar ní páistí sinn. Tá muid
fásta, tá muid éirimiúil, tá buntáiste
an oideachais againn. Ní theastaíonn
uainn go mbeadh ár gcuid airgid dá
chur amú ag a leithéid de
ghníomhaireacht, an sórt
gníomhaireachta go bhfuil boladh
braon fharasbairr an Tíogair
Cheiltigh ag sileadh as gach doras air.

Chun olc breise a chur orm maidir
leis an ngníomhaireacht seo tá siad
tar éis a rá go mb’fhéidir go gcuirfidh
siad an dlí ar an Irish Daily Mail mar
go raibh siad ag ‘cur i gcéill’ gurb iad,
nó an nuachtán a d’fhoilsigh siad, an
Sunday Tribune.

Abair liom, cén gnó atá ag CNT an
dlí a chur ar an ‘Irish Daily Mail’?  Seo
cúrsaí gnó gur féidir le lucht gnó a
gcuid cásanna dlí féin a rith. Seo
seans do mhuintir an rachmais, má

tá a leithéid fágtha sa tír, táillí breise
a dhíol le dlíodóirí agus abhcóidí. Ní
theastaíonn uaimse go gcaithfí
oiread agus Euro chun a thaispeáint
go ndearna an Irish Mail on Sunday
rud searbh ciniciúil. Níor cheannaigh
mé an nuachtán sin riamh agus má
chuireann sé isteach mór go leor ar
an bpobal ba chóir do phobal na
hÉireann a ngníomhaíocht féin a
ghlacadh agus gan an nuachtán sin a
cheannach. Cuirfidh sé sin béasa
orthu tapa go leor.

N’fheadar an bhfuil mé róchini-
ciúil agus mé den tuairim go
mb’fhéidir go bhfuil an CNT ag lorg
cairde sna meáin sula dúntar iad
nuair a ghlacann an chéad rialtas eile
cumhacht, rud atá molta go minic go
dtí seo ach nár tharla fós? Mar a deir
mé, nach iontach an rud é dá dtar-
lódh a leithéid de rud atá i bhfad ró-
annamh?

Maidir leis an Tribune an
Domhnach seo caite rinne
ceann des na nuachtáin
eile, ceann nach maith
liom a ndearcadh in aon
chor, an ‘Irish Mail on 
Sunday’, feall ar an 
‘Sunday Tribune’ nuair a
d’eisigh siad a nuachtán
féin ach clúdach an 
Tribune uirthi. 

'The Sunday Tribune' mar a bhí. Tuigtear nach
rachaidh an páipéar sin i gcló ar feadh ceithre seach-
taine eile  - má théann sé i gcló arís eile in aon chor
(PIC :LEON FARRELL/PHOTOCALL IRELAND.)

An 'Sunday Tribune' "bréagach" nó an leagan den 'Daily Mail'
maisithe i stíl an Tribune ag bráth ar do dhearcadh féin.

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Litir oscailte chuig Enda
Kenny Td.
A Enda uasail,
Is mór an chúis bhuartha agus chonspóide í polasaí Fhine
Gael  fáil réidh le Gaeilge mar ábhar riachtanach san Ardteist.
Bíodh sí ina “ábhar roghnach” i ndiaidh an Teastais Sóisear-
ach, dar leo.   Cad is fiú an rogha seo, toisc go gcaillfidh líon
mór daltaí taithí agus líofacht na Gaeilge dá bharr? 

Séanann cinneadh Fhine Gael aidhmeanna uile Straitéis 20
Bliain na Gaeilge, cé gur ghlac gach páirtí polaitíochta san
Oireachtas léi. Tá i gceist sa straitéis sin líon na ndaoine ag
labhairt Gaeilge go rialta a mhéadú ó 85,000 go 250,000
amach anseo. 

An bhfuil Fine Gael ag iarraidh bob a bhualadh orainn go
léir? Tacaíonn an pháirtí le feabhas a chur ar mhodhanna
múinte na teanga, agus le deiseanna an teanga a chaomhnú is
a leathnú ar fuaid na tíre. Nach cur i gcéill iad na cuspóirí sin
más féidir an Ghaeilge a sheachaint  mar ábhar san Ardteist?
Más seod riachtanach, tábhachtach í An Ghaeilge, bíodh sí
aitheanta  mar ghné lárnach de chultúr an náisiúin, agus ní
mar iarsma staire ar an imeall.

Seo thíos Alt 8 de Bhunreacht na h-Éireann:
1. Ós í an Ghaeilge an teanga náisiúnta is í an

phríomhtheanga oifigiúil í.
2. Glactar leis an Sacs-Bhéarla mar theanga oifigiúil eile.
3. Ach féadfar socrú a dhéanamh le dlí d'fhonn ceachtar

den dá theanga sin a bheith ina haonteanga le haghaidh aon
ghnó nó gnóthaí oifigiúla ar fud an Stáit ar fad nó in aon chuid
de.

Ní ritheann polasaí Fhine Gael le spioraid ná le brí an Ailt
sin. Agus ní le páirtí polaitíochta ná  Rialtas ar bith An Bhun-
reacht, ach le saoránaigh uile na h-Éireann. An mbeidh ar
phobal na Gaeilge an teanga a thabhairt slán in ainneoin
polasaí oideachais An Rialtais Nua?

Bead ag tnúth le freagra uait.
Le meas,
AODÁN Ó SÉ, 
MONTENOTTE, 
CORCAIGH.

Soiléiriú ó Shinn Féin
A hEagarthóir, a chara,
Bhí agallamh i nGaelscéal dhá sheachtain ó shin (28-Eanáir-
2011) leis an iarrthóir olltoghcháin agus comhairleoir
neamhspleách, Catherine Connolly. Bhí iontas orm le léamh

go ndúirt Catherine 'Tá na páirtithe go léir ag rá nach bhfuil
ach bealach amháin ann, is é sin coinneáil leis an AE agus an
IMF. Ní aontaím leo'. Níl a fhios agam cé acu sciorradh focail
a bhí i gceist ach ba mhaith liom an t-eolas a chur in iúl duit
maidir leis an t-ábhar. 

Tá Sinn Féin glan in aghaidh an chaoi ina bhfuil Fianna
Fáil agus An Chomhaontas Ghlas ag déileáil leis an
ngéarchéim bancéireachta seo. Creidimíd go bhfuil bealach
eile ann agus go bhfuil an beart leis an AE agus an IMF
áiféiseach go huile is go hiomlán. Bheadh ceart ag Catherine
dá ndeireadh sí go bhfuil na "príomh-pháirtithe" - iad siúd
atá ag glacadh leis an 'consensus for cuts' agus an beart
AE/IMF - ag rá nach bhfuil ach bealach amháin ach ba
mhaith liom é seo a dhéanamh soiléir, tá polasaí sonrach ag
Sinn Féin i leith an cúrsa seo, tá sé ráite againn nach íoc-
faimis na sealbhóra bannaí ar ais mar rinne siad cearrb-
hachas ar na mbainc agus chaill siad. Taispeánann an sam-
pla ón Íoslainn nár drochbhealach é seo le déileáil leis an
bhfadbh agus gur bréag é a rá 'nach mbeadh airgead ar bith
sna ATM's' muna ghlac Éirinn leis an tarrtháil bhainc agus na
hiasachtaí ón AE/IMF mar a dúradh ag Fianna Fáil.

Is mise le meas,
Lúcas Ó Callanáin,
Preasoifig,
Sinn Féin Gaillimh Thiar.

DEN chéad uair riamh, beidh
díospóireacht na gceannairí ann i
nGaeilge, craolfar é ar TG4 ar 7:00in
agus 10:30in Dé Máirt.

Is iontach an rud é sin, is dul chun
cinn mór é agus is ócáid stairiúil é
agus tá ard-mholadh tuillte, ní
amháin ag na ceannairí iad féin agus
ag TG4 ach ag gach grúpa is duine

aonair a bhrúigh an coincheap seo
chun tosaigh le blianta beaga anuas.

Táthar ag súil gur tús le traidisiún
breá fada láidir é seo.

Ní ceart dúinn a bheith suarach ar
ndóigh ach tá deis caillte ag TG4 – is
é sin an Ghaeilge, agus TG4 féin, a
chur ar comhchéim leis an Bhéarla
agus leis na meáin Bhéarla agus an

díospóireacht a chraoladh beo agus
gan fotheidil.

An dóigh a mbeidh sé anois, déan-
far neamhaird sna meáin Bhéarla go
raibh an díospóireacht i nGaeilge ar
chor ar bith.

Cosúil linn ar fad sna meáin, caith-
fidh TG4 a bheith ag smaoineamh
faoi líon lucht féachana agus éilimh

lucht fógraí, níl aon éalú uaidh sin
agus cé go gcaithfidh muid a bheith
réalaíoch de ghnáth, in amanna
caithfidh muid a bheith idéalach
chomh maith.  Ba cheart é a chrao-
ladh beo gan fotheidil agus é a
athchraoladh ina dhiaidh sin le
fotheidil.

Ceist do Enda Kenny
“The biggest task will be the restoration
of the language. How can we express
our most subtle thoughts and finest feel-
ings in a foreign tongue? Irish will
scarcely be our language in this genera-
tion, not even perhaps in the next. But
until we have it again on our tongues
and in our minds we are not free, and
we will produce no immortal literature.”

Ní le Gaelscéal na focail sin, ach leis
an Ghinearál Michael Collins, athair
agus laoch Fhine Gael. Ba dhifriúil ar
fad a dhearcadh agus a fhealsúnacht
agus seasamh Fhine Gael i leith na

Gaeilge inniu ach ní féidir linn a rá cén
tuairim a bheadh ag an Coileánach dá
mbeadh sé ar an tsaol. 

B’fhiú a chuid focal a léamh i gcónaí
áfach agus a chur i gcuimhne dúinn
féin an fhís a bhí ag bunaitheoirí an
Stáit. 

Tá baol mór ann faraor, má chuire-
ann Fine Gael deireadh leis an
Ghaeilge mar chroí-ábhar éigeantach
don Ardteist – muna bhfuil “go leor”
daltaí ann i scoileanna áirithe nach
mbeidh múinteoir Gaeilge ar fáil ar
chor ar bith – ní bheadh rud ar bith

roghnach faoi sin.
Is é an cheist is mó do Enda, má

éiríonn leis leis an chrosáid seo, an
ndéanfaidh sé féin dearbhú cinnte
nach séanfar an Ghaeilge mar ábhar ar
oiread is páiste Éireannach amháin?

Tá lochtanna móra ar an chóras go
cinnte, ach ní an éigeantacht is cúis
leis sin. D’éirigh leis an éigeantacht sin
a chinntiú go bhfuil an Ghaeilge ag na
céadta míle ó dheas agus go bhfuil
Gaeilge éigin ag breis is milliún.

Ach cheana, níor éirigh leis an
Ghaeilge a athbheochan – go fóill – ach

mar a dúirt gníomhaire amháin sa
nuachtán seo an tseachtain seo níl an
Ghaeilge ina codladh ó dheas. Is é
obair ghluaiseacht na Gaeilge an
Ghaeilge sin a mhúscailt. 

Gan an Ghaeilge éigeantach tá baol
nach beag ann go mbeadh Poblacht na
hÉireann díreach cosúil le hAlbain
agus leis na Sé Chontae, áiteanna nach
dtuigeann an chuid is mo d’fhine na
nGael cad is brí le ‘agus’ agus ‘is’.  

An é sin an rud atá uait a Enda? – ní
hé sin an rud a bhí i gceist ag Micheal
Collins.

Deis caillte ag TG4

وعدأ للا نأ هللا
Daonlathas ag lonnrú ach ní anseo amháin

Páidí Ó Lionáird 

Tá Éire i measc thíortha
móra agus beaga an
domhain a bhfuil
athruithe móra polaitiúla
fá bhealach. Leis an oll-

toghchán a thionólfar i gceann
coicíse ón lá inniu, tá athruithe as
cuimse le teacht ar thírdhreach
polaitiúil ár linne. Tá fearg ar
dhaoine, tá díomá orthu agus tá brú
ar iliomad teaghlach ar fud na tíre
lena gcuid billí a íoc gan trácht ar a
gcuid fiacha a ghlanadh. Cífimid
cuid den bhfearg sin á nochtadh féin
i dtoradh an toghcháin, i ndéantús
an chéad chomh-rialtais eile ach
bímis ag súil leis, ná bímis faiteach.

Tá na seachtainí seo caite caite
agam, cosúil leis an mhóramh eile
mórthimpeall na tíre, ag faire, ag éis-
teacht agus ag déanamh céille as an
méid atá ag titim amach inár dtír
bheag féinig anseo ar imeall na hEor-
pa. 

Go cothrománach leis sin, táim ag
coimeád leathshúile ar an scéal mór
polaitíochta eile atá ag fás, ag for-
bairt agus ag síolrú ós comhair ár súl
i dtuaisceart na hAfraice. Tá teoiric
amháin de chuid an scannánóra Bob
Quinn a deir gur gaol gairid atá idir
muintir na hAfraice Thuaidh agus
muintir na hÉireann – Atlantean mar
a thug sé orthu/orainn. 

N’fheadarsa móran faoi Atlantean
ach tá a fhios agam go bhfuil an t-
athrú tírdhreacha pholaitiúil céanna
i ndán dóibh san Éigipt, sa Túinéis
agus cá bhfios, b’fhéidir fiú i Libia?
Agus nach ábhar iontais é, bheith in
ann na hathruithe seo a fheiscint ag
tarlú – nach mór ar an toirt?

Is iontach cinnte. Is é sin más
daonlathas atá le teacht in áit na
ndeachtóireachtaí atá acu faoi
láthair faoi stiúir Mubarak na
hÉigipte, Ben Ali na Túinéise agus
Gadaffi Libia. Bheinn amhrasach
agus bheadh údar le m’amhras. 

Iar dteitheadh do Ben Ali agus a
chlann ón Túinéis, níor leor dá
bhean chéile í féin agus a balcaisí a
bhreith léi, bheadh uirthi tona go
leith óir a thógaint ina teannta. Tona
go leith! Ní a cuid seodra atá i gceist
leis seo dála an scéil bíodh is go
bhfuilim cinnte go bhfuil a stór seo-
dra substaintiúil freisin. Tona go
leith buileann óir. Saibhreas na tíre
amhail is gur léi féin é. 

Ní fios cad atá á chnuasach ag
Mubarak a fhaid is a choimeádann sé
na sluaite ó dhoras san am i láthair

ach bí cinnte go bhfuil stór á líonadh
aige dá theitheadh féin a tharlóidh
níos luaithe ná a mhalairt. Agus nach
mbeadh a rogha saibhris aige?
Suíochán ríochta an domhain 5,000
bliain ó shin, seodra Cleopatra fiú?
Ná bac san ach an $1.5B a bhronnann
SAM ar an dtír i bhfoirm cúnta! 

Uaireanta ceapaim gur mó dochair
ná sochair a bhronnann na Stáit Aon-
taithe ar thíortha i bhfoirm seic
bliantúil. 

Cruthaíonn sé nós na déirce in
ionad nós na féinchothaitheachta.
Uaireanta ní chaitear an t-airgead
leosan is mó i ngátar ach an oiread
ach leo siúd is gaire don fhoinse
seachadaidh.

Céim ró-fhada ansan b’fhéidir
agus céim a thógann ó mo phointe
mé, saghas. 

Tá todhchaí na dtíortha seo go
mór faoi amhras agus nílim cinnte
gur maith liom ceann de na roghan-
na atá rompu – stát Ioslaim. Má
éiríonn leis an Íaráin dul i gcion ar an
Éigipt trína reitric óna gceannasaí

brúidiúil siúd, an tUachtarán Mah-
moud Ahmadinajad, d’fhéadfaimis
bheith ag féachaint ar antoiscigh
Mhoslamacha ag teacht an treo agus
ag gabháil seilbhe ar thuaisceart na
hAfraice.

Fan anois. Sara ndaortar le fatwah
mé, nílim in aghaidh Moslamach ná
Ioslaim ná Allah fhéin. Go deimhin,
Allah akbar! 

Tá fadhbanna agam áfach le han-
toiscigh a thógann treoracha
éagóracha ón Koran. Tá fadhbanna
agam le buíonta dúnmharfóirí a
chinneann ar na céadta íobartach
neamhurchóideach a mharú gan
oiread is focal leithscéalach acu. Ní
bhaineann gníomhartha mar seo le
reiligiún ná creideamh ar bith.
Baineann said le bithiúnaigh ainri-
alacha. 

Tá a lorg fágtha i samhlaíocht na
milliún ar fud na cruinne ag cuid de
na huafáis atá bainte amach ag na
coirpigh seo in ainm Allah. Ina
measc siúd ar fad atá ag titim amach
ar bhonn seachtainiúil sa Pha-

castáin, san Íaráic agus in Iosrael,
déanfar deich mbliana den uafás is
mó i gcuimhne na ndaoine – Meán
Fomhair 2001 – a chomóradh níos
déanaí i mbliana. 

Táim ábhar luath agus mé ag tab-
hairt uafás na dtúr i Nua-Eabhrac
chun cuimhne. 

Meabhraím daoibh an méid a thar-
la nach mór deich mbliana ó shin
mar go mbíonn na nithe seo timthri-
allach agus mar go bhfuil go leor,
leor comparáide gur féidir a
dhéanamh idir an tslí go raibh SAM
ag tacú le Saddam Hussein san Íaráic
uair dá raibh agus an tacaíocht a
thugann siad don Éigipt. Féach mar
a d’fhill an feall ar an bhfeallaire sa
chás áirithe sin?

Tá súil agam go n-éiríonn leosan
ar fad a bhí ag céiliúradh ar
shráideanna Chaireo, iad ag glaoch
amach an fhocail ‘daonlathas’, focal
a bhfuil a niamh maolaithe anseo
ábhar, a sprioc a bhaint amach agus
aiséirí glórmhar a thosnú ann, وعدأ
للا نأ هللا (guím Allah).

Tá todhchaí na dtíortha
seo go mór faoi amhras
agus nílim cinnte gur
maith liom ceann de na
roghanna atá rompu – stát
Ioslaim. Má éiríonn leis an
Íaráin dul i gcion ar an
Éigipt trína reitric óna
gceannasaí brúidiúil siúd,
an tUachtarán Mahmoud
Ahmadinajad, d’fhéad-
faimis bheith ag féachaint
ar antoiscigh Mhosla-
macha ag teacht an treo
agus ag gabháil seilbhe ar
thuaisceart na hAfraice.

Uachtarán Phoblacht na Túinéise, Zine Al-
Abidine Ben Ali.

Uachtarán na Libia,  Muammar Abu Minyar al-
Gaddafi

Uachtarán Poblacht Arabach na hÉigipte, Muham-
mad Hosni Sayyid Mubarak



Dún na nGall
Thoir 
Thuaidh (3): 

BHÍODH an Dáilcheantar
seo ar an gceann is fian-
nafáilí sa tír. Ag dul
isteach sa toghchán in
2007 bhí na trí

shuíochán ag Fianna Fáil ach cail-
leadh ceann sa toghchán sin le Joe
McHugh (FG).  An uair seo, tá an
chuma ar an scéal go gcaillfear ceann
eile le Pádraig Mac Lochlainn (SF),
de bharr an méadaithe a thiocfas ar
vóta Shinn Féin, ag éirí as bua Pearce
Doherty (SF) sa bhfothoghchán, trí
mhí ó shin. Chuaigh Mac Lochlainn
(SF) i ngiorracht 500 vóta de
shuíochán a bhaint ó Niall Blaney
(FF) in 2007. Níl Blaney (FF) ag
seasamh an babhta seo de bharr
deacrachtaí pearsanta ach tá col
ceathrair leis, Darragh Blaney (New
Vision) ó Bhaile Átha Cliath tar éis a
ainm a chur chun cinn ag seasamh
don pháirtí nua ar a dtugtar New
Vision. 

Roghnaithe ag an Lucht Oibre le
seasamh tá Jimmy Harte (LO), a
toghadh ar an gComhairle Chontae
in 2009 mar iarrthóir neamhspleách.
Is mac é Jimmy le Paddy Harte, a
bhíodh ina Theachta Dála de chuid
Fhine Gael, go dtí gur chaill sé a
shuíochán sa bhliain 1997. Geob-
haidh sé vóta réasúnta ach níl aon
tacaíocht ag an Lucht Oibre sa
Dáilcheantar agus seans gur fearr a
dhéanfadh sé dá rithfeadh sé mar
neamhspleách. 

Tá suíochán Fhine Gael slán agus
tá iarracht mhór ar bun le vóta an
pháirtí sa Dáilcheantar a roinnt le go
mbeidh John Ryan (FG) san
iomaíocht don tarna suíochán, ach
d’fhágfadh sin Fianna Fáil folamh,
rud is deacair a shamhlú. 

Gan ach iarrthóir amháin ag Fian-
na Fáil, Charlie McConalogue (FF) ó
Inis Eoin, ba cheart go mbeadh an
páirtí in ann suíochán amháin a
choinneáil, in ainneoin Darragh
Blaney (Nspl) ag cur a ainm ar liosta
na n-iarrthóirí ag an noiméad deire-
anach.  Leis an gcanúint Bhaile Átha
Cliathach atá aige beidh sé deacair
air a chur ina luí ar mhuintir Dhún na

nGall gur duine díobh féin é. 
Sna toghcháin áitiúla in 2009 bhí

FF (37%) chun tosaigh ar FG (29%) le
SF (12%) sa tríú háit agus LO (5%) i
bhfad chun deiridh.  

Tuar:  FF: 1 (2); FG 1 (1); SF 1 (0).

Dún na nGall
Thiar Theas (3): 

SEO é an Dáilcheantar a
bhain creathadh as an
gcóras polaitíochta, nuair
a toghadh Pearce Doherty
(SF) ó Ghaoth Dobhair le

40% den vóta sa bhfothoghchán cáil-
iúil a reachtáladh deire mhí na Samh-
na 2010. Tá gach cosúlacht ar an scéal
go dtoghfar é ar an gcéad
chomhaireamh an babhta seo. Ba
chóir go mbeadh Dinny McGinley
(FG), fear Gaeltachta eile, in ann a
shuíochán a choinneáil gan mórán
stró. 

Maidir leis an Lucht Oibre, beidh
Frank McBrearty (LO) ag déanamh
go maith an líon vótaí a fuair sé sa
bhfothoghchán a choinneáil.

Tá sé suntasach gur iarradh ar
Thomas Pringle (Nspl) seasamh in
áit McBrearty (LO) ach shocraigh
Pringle (Nspl) gan a dhath a athrú
agus tá sé san iomaíocht mar iar-
rthóir neamhspleách. 

Bainfidh Pringle (Nspl) roinnt vótaí
de Mary Coughlan (FF) i ndeisceart
an chontae agus d’fhéadfadh sé tarlú
go mbeadh Brian Ó Domhnaill (FF),
fear Gaeltachta eile, gar go maith di
sa chéad chomhaireamh. Ach is dea-
cair a shamhlú go bhféadfadh sé
tarlú gur ó iarthuaisceart an
Dáilcheantair a bheadh gach duine
den triúr a thoghfaí. . 

Sna toghcháin áitiúla in 2009 ní
raibh mórán idir FF (29%) agus FG
(27%) le SF (13%) sa tríú háit agus an
LO (8%) rólag le suíochán Dála a
thógáil ach bhí 24% ag na neamh-
spleáigh.

Tuar:  FF: 1 (1); FG 1 (1); SF 1 (1).

An Cabhán –
Muimh-
neachán (5): 

TÁ na trí pháirtí FF, FG
agus SF ag dréim le dhá
shuíochán a thógáil sa
Dáilcheantar mór seo
ach níl ach cúig

shuíochán le líonadh. 
Thóg FF trí shuíochán anseo in

2007 le 38.5% den vóta ach níl an
Teachta Ruairí O’Hanlon (FF) ag
seasamh an babhta seo agus gan ach
beirt iarrthóir sa rása tá FF ag géil-
leadh nach féidir leis an bpáirtí ach
dhá shuíochán a choinneáil. Má roin-
neann an tAire Brendan Smith (FF)
agus an Teachta Margaret Conlon
(FF) na vótaí eatarthu go réasúnta
cothrom tá seans maith ag Fianna
Fáil an dá shuíochán a choinneáil. 

Cé go bhfuil an Teachta Seymour
Crawford (FG) ag éirí as, tá FG
réasúnta cinnte de dhá shuíochán
anseo agus le triúr iarrthóir san
iomaíocht, beidh siad ag troid ag an
deireadh don tríú ceann. Is cinnte go
dtoghfar an Seanadóir Joe O’Reilly
(FG), a fuair 9,500 vóta céad rogha in
2007. Ceapaim gur fearr an seans atá
ag Heather Humphries (FG) a bheith
chun cinn ar Sheán Conlon (FG). Bhí
sí ar bharr an chomhairimh le 1,500
vóta sna toghcháin áitiúla in 2007 ag
seasamh i gceantar Chluain Eois.  

Tá seans maith ag Sinn Féin dhá
shuíochán a thógáil anseo dá bhféad-
faí bainistiú a dhéanamh ar na vótaí
céad rogha idir an Teachta Caoimhín
Ó Caoláin (SF) as Muimhneachán
agus an bhean óg Kathryn Reilly (SF)
as an gCabhán. 

Bhí 4,000 vóta ag Paudge Connolly
(Nspl) in 2007 agus piocfaidh Sinn
Féin suas roinnt mhaith acu. 

Ní dhéanfaidh Páirtí an Lucht
Oibre aon mhaith anseo. Níor éirigh
leis an iarrthóir atá roghnaithe acu,
Liam Hogan (LO), ach 831 vóta a fháil
ag seasamh don Chomhairle Chontae
in 2009. Níor toghadh é.  

Sna toghcháin áitiúla  in 2009 bhí
FG (38%) chun tosaigh ar FF (32%) le
SF (19%) sa tríú háit agus an LO
(1.5%) an-lag ar fad.

Tuar:  FF: 1 (3); FG 2 (1); SF 2 (1).

Sligeach – 
Liatroim
Thuaidh (3): 

D’ÉIRIGH le Fianna Fáil
dhá shuíochán a
thógáil anseo in 2007,
Jimmy Devins (FF)
agus Éamonn Scanlon

(FF). D’éirigh an bheirt acu as an
bPáirtí Parlaiminte de bharr ísliú stá-
dais Ospidéal Shligigh ach choinnigh
siad orthu beirt ag vótáil leis an rial-
tas. Níl Devins (FF) ag seasamh an
babhta seo agus tá iomaíocht ghéar
idir Eamonn Scanlon (FF) agus Marc
McSharry (FF), mac le Ray McSharry,
iar-Aire Airgeadais, ach ní thógfaidh
Fianna Fáil ach suíochán amháin.

Tá Fine Gael ag súil le dhá
shuíochán anseo. Coinneoidh John
Perry (FG) a shuíochán go héasca
agus tá seans maith ag Tony
McLoughlin (FG) suíochán breise a
thógáil. Ach beidh coimhlint ghéar
ann don suíochán sin idir McLough-
lin (FG), Susan O’Keefe (LO) agus
Micheal Colreavy (SF), a bhfuil sé de
bhuntáiste aige gur as baile Shligigh
dhó ach cónaí air i Liatroim, contae a
fágadh gan aon Teachta sa 30ú Dáil,
de bharr an contae a bheith roinnte
idir dhá Dháilcheantar. Níl aon iar-
rthóir ó Liatroim roghnaithe ag FF ná
ag FG agus mar gheall air sin tá seans
an-mhaith ag Colreavy (SF) vóta ard
a bhailiú i dTuaisceart Liatroma le
cur le vóta Shinn Féin i Sligeach. 

Tá an Lucht Oibre ag snámh in
aghaidh srutha anseo le Veronica Mc
Cawley (Nspl), Comhairleoir Chon-
tae as baile Shligigh ar ball den Lucht
Oibre í, ag baint vótaí uaithi ag
seasamh mar “Independent Labour”.
Tá iarrthóir neamhspleách, eile
Declan Bree (ULA), a toghadh ina
Theachta Dála leis an Lucht Oibre in
1992, san iomaíocht chomh maith.
Agus mar bharr ar an donas tá beirt
iarrbhall eile de chuid an Lucht Oibre
ag seasamh mar neamhspleáigh
chomh maith: Gabriel McSharry
(Nspl) as Liatroim agus Alwyn Love
(Nspl) as Sligeach. 

Aistreoidh cuid mhaith de vóta

McSharry (Nspl) go Colreavy (SF) len
é a choinneáil sa rása agus aistreoidh
vóta neamhspleáigh eile, Michael
Clarke (Nspl) ó Shligeach, go Scanlon
(FF) agus Tony McLoughlin (FG). 

Más féidir le Colreavy (SF) fanacht
chun tosaigh ar O’Keefe (LO), ar Caw-
ley (Nspl) agus ar Bree (ULA)
d’fhéadfadh Sinn Féin suíochán a
thógáil anseo. Ach má aistríonn vótaí
Susan O’Keefe (LO) go FG, tógfaidh
Tony McLoughlin (FG) an suíochán. 

Sna toghcháin áitiúla in 2009 bhí
FG (40.5%) i bhfad chun tosaigh ar
FF (26%), le SF (9%) chun cinn ar an
LO (5.6%).

Tuar:  FF: 1 (2); FG 1 (1); SF 1 (0).

Ros Comáin –
Liatroim
Theas (3):

NÍOR cheart go mbeadh
aon stró ar Denis
Naughton (FG) ná ar
Frank Feighan (FG) an
dá shuíochán a thóg

Fine Gael anseo in 2009 a choin-
neáil. Is é Frank Feighan urlabhraí
Gaeltachta Fhine Gael as Mainistir
na Búille, nach bhfuil mórán Gaeilge
aige, atá ag iarraidh Oileán Chliara a
aithint mar cheantar Gaeltachta! 

San iomaíocht don Lucht Oibre tá
John Kelly (LO), a fuair 2,200 vóta
mar iarrthóir neamhspleách sna
toghcháin áitiúla in 2009, i gceantar
Chaisleán an Riabhaigh. Fuair Luke
Ming Flanagan (Nspl) 1,500 vóta sa
gceantar céanna ach tá de bhuntáise
ag Ming go bhfuil sé ina Chathaoir-
leach ar an gComhairle Chontae faoi

láthair, as a dtagann go leor dea-
phoiblíochta. Ní léir gur aon
bhuntáiste do Kelly (LO) go bhfuil a
neamhspleáchas fágtha ina dhiaidh
aige agus geansaí an Lucht Oibre air. 

Gabhfaidh sé sách rite ar Martin
Connaughton (FF), as baile Ros
Comáin, an suíochán a bhíodh ag
Michael Finneran a choinneáil agus
ní cabhair ar bith dhó go bhfuil
Gerry Kilrane (FF) ó Charraig Droma
Rúisc ag seasamh chomh maith. Tá
seans láidir ann gur mó an t-
aistriúchán a gheobhaidh Martin
Kenny (SF), ar as Liatroim dhó, ó
Kilrane (FF) ná mar a gheobhas Con-
naughton (FF). Ní mó ná sásta atá
muintir Liatroma gur fágadh iad gan
Teachta Dála ag déanamh ion-
adaíochta ar a son sa 30ú Dáil.
Tugann sin buntáiste áirithe do
Kenny.  

Ba cheart go dtógfadh Fine Gael
dhá shuíochán agus beidh coimhlint
ghéar ann don tríú suíochán idir
Kenny (SF), Kelly (LO) agus Ming
the Merciless Flanagan (Nspl). Má
fhaigheann Kenny aistriúchán
maith ó Kilrane (FF) d’fhéadfadh sé
dul chun cinn ar an mbeirt eile ach
samhlaím go mbeidh Ming (Nspl)
chun cinn ar Kelly (LO) agus má
chuirtear Kelly as an áireamh beidh
seans an-mhaith ag Luke Ming
Flanagan (Nspl) a bheith chun
tosaigh ar Connaughton (FF) ag an
deireadh agus fágfar Fianna Fáil
folamh.

Sna toghcháin áitiúla in 2009 bhí
FG (37%) chun cinn ar FF (31%) le SF
(6%) i bhfad chun deiridh, le LO
(0.6%) an-íseal ar fad. Bhí 25%
(cuóta iomlán) ag iarrthóirí neamh-
spleácha sa Dáilcheantar. 

Faisnéis:  FF: 0 (1); FG 2 (2); Nspl 1
(0).

Gaillimh Thiar
(5): 

BEIDH díomá ar Fhine
Gael mura n-éiríonn leis
an bpáirtí dhá
shuíochán a fháil i
nGaillimh Thiar. Tá

ceathrar iarrthóir roghnaithe ag an
bpáirtí. Ar pháipéar is ag an
Seanadóir Fidelma Healy Eames
(FG) is mó a bheadh seans ach is sa
gcathair a bheas formhór na vótaí ag
Fine Gael, áit a bhfuil dhá iarrthóir ag
seasamh, Brian Walsh (FG) agus
Hildegarde Naughton (FG). Fuair
Naughton (FG) 1,061 vóta sna
toghcháin áitiúla ag seasamh den
chéad uair i gcomparáid le 979 vóta a
fuair Walsh (FG). Tugadh go leor dea-
phoiblíochta do Naughton (FG) sna
meáin áitiúla de bharr a seasaimh in
aghaidh na gcinntí zónála a bhrúigh
FF agus FG chun cinn, agus comhair-
leoirí ón dá pháirtí sin ag obair as
lámha a chéile.  Tá seans maith ag an
mbeirt acu suíochán a thógáil, le FF
lagaithe agus gan Michael D. (LO) ag
seasamh.

Ní fheicim Seán Kyne (FG) as
Maigh Cuilinn ag fáil mórán thar
3,000 vóta, mar go mbeidh sé san
iomaíocht le Tom Welby (Nspl) as
Uachtar Ard le vótaí neamh-Fhianna
Fáileacha a fháil taobh thiar den
Choirib. Mar nach bhfuil Gaeilge sách
maith ag ceachtar acu le hagallamh a
dhéanamh ar RnaG ná ar TG4, ní fhe-
icim Kyne (FG) ná Welby (Nspl) ag
fáil mórán vótaí i gConamara Theas.  

Is ag Éamon Ó Cuív (FF) a bheas an
t-aon suíochán ag FF, cé go bhféad-
fadh Frank Fahey (FF) a bheith san
iomaíocht don suíochán deireanach,
má éiríonn leis fanacht chun cinn ar
a chomhleacaí Michael Crowe (FF). 

Gan Michael D. Higgins (LO) ag
seasamh ní féidir leis an Lucht Oibre
talamh slán a dhéanamh don
suíochán mar go mbeidh Catherine
Connolly (Nspl) ag baint go leor vótaí
cathrach de Derek Nolan (LO) agus
ag piocadh suas slám maith vótaí i
nGaeltacht Chonamara. D’éirigh le
Connolly (Nspl) beagán níos mó
vótaí a fháil ná Nolan (LO) sna
toghcháin áitiúla in 2009. 

Tá Trevor Ó Clochartaigh (SF) ag
seasamh do Shinn Féin. Sheas Ó
Clochartaigh (SF), arb as Gaeltacht
Chonamara dhó, cheana don Lucht
Oibre agus bhí sé ina iarrthóir

neamhspleách babhta eile. Ní
bhfuair Sinn Féin ach beagán le cois
1,600 vóta in 2007. Theastódh an
vóta sin a mhéadú fá 4 le go mbeadh
seans ag Sinn Féin a bheith san
iomaíocht ag an deireadh. Nuair a
chuirfear as an áireamh é, aistreoidh
a vóta níos láidre i dtreo Connolly
(Nspl) ná Nolan (LO), i mo thuair-
imse. Is deacair dom a fheiceáil go
bhféadfadh dhá shuíochán a bheith
ag an eite chlé i gCathair na Gail-
limhe. Má bhíonn Connolly (Nspl)
chun tosaigh ar Nolan (LO) sa chéad
chomhaireamh tógfaidh sí an
suíochán. 

Bhí díomá ar na Glasaigh nár éirigh
leis an Seanadóir Niall Ó Brolcháin
(Glas) ach 3000 vóta a fháil in 2007.
Bheadh sé ag déanamh go maith an
líon céanna a fháil an uair seo. Beidh
Nolan (LO) agus Connolly (Nspl) ag
súil le cuid mhaith de vótaí na
nGlasach nuair a aistreofar iad.  

Is deacair a dhéanamh amach cé
mar a dhéanfas an Teachta Noel Gri-
allais (Nspl), a toghadh mar theachta
in 2007 de chuid an Pháirtí Dhaon-
lathaigh. Tá sé san iomaíocht le
Healy Eames (FG) ar imeall thoir na
cathrach agus má thoghtar Healy
Eames, ní dóigh liom go dtoghfar
Griallais agus vice versa. Ag an am
céanna d’fhéadfadh go leor vótaí a
bheith ag Fianna Fáil le haistriú, gan
trácht ar vótaí Welby (Nspl) a bhí sa
bpáirtí céanna le Griallais (Nspl) agus
seans gur mó de na vótaí sin a thioc-
faidh i dtreo Ghriallais (Nspl) ná
Healy Eames (FG).  Ag an bpointe seo
ceapaim go dtógfaidh Grealish (Nspl)
an suíochán agus beidh teipthe ar
Healy Eames (FG) den tríú huair.  

Sna toghcháin áitiúla in 2009 bhí
FG (27%) chun tosaigh ar FF (24%) le
LO (12%) sa tríú háit  agus SF (5%)

sách lag. Bhí sé suntasach go raibh
29% ag na hiarrthóirí neamhspleácha
sna toghcháin áitiúla i nGaillimh
Thiar. 

Tuar:  FF 1 (2); FG 2 (1); LO 0 (1);
Nspl 2 (1)

Maigh Eo (5): 

TÁ caint go bhféadfadh Fine
Gael ceithre cinn de na
cúig shuíochán a fháil i
Maigh Eo. Fuair FG trí
shuíochán in 2007 le 54%

den vóta. Dá bhféadfaí an vóta a
mhéadú go 60% agus é a roinnt go

cothrom ar an gceathrar atá ag seasamh
bheadh seans cinnte ag FG ar cheithre
shuíochán. Ní roinnfear na vótaí go
cothrom. Nuair a aistreofar farasbarr
Enda Kenny (FG), seans maith go dtogh-
far Michael Ring (FG). Fágann sin 26%
idir Michelle Mulhern (FG) ó Bhéal an
Átha agus an Teachta John O’Mahoney
(FG) a bhfuil oirthear an chontae aige
féin. Beidh an tAire Stáit Dara Calleary
(FF) ag brath ar aistriúchán maith vótaí a
fháil ón iarrthóir nua Liz Chambers (FF)
má tá sé lena shuíochán a choinneáil. 

Bheadh seans ag Sinn Féin suíochán a
thógáil anseo dá mbeadh Gerry Murray
(SF) as Béal Átha na Muice ag seasamh.
Fuair sé 2,200 vóta sna toghcháin áitiúla
in 2009 ach is cosúil gur tharraing sé siar

a ainm nuair a socraíodh go mbeadh sé
ag roinnt na vótaí le beirt eile, an
Comhairleoir Rose Conway-Walsh (SF)
as Baile Chruaich agus Thérèse Ruane
(SF) ar Comhairleoir Baile í i gCaisleán an
Bharraigh.  Leis an vóta roinnte idir
bheirt iarrthóir mná beidh sé deacair ar
cheachtar acu 3,000 vóta a fháil agus ní
dóigh liom go mbeidh siad san
iomaíocht ag an deireadh.   

Beidh Jerry Cowley (LO) ag iarraidh
an suíochán neamhspleách a chaill sé in
2007 a fháil ar ais, le geansaí an Lucht
Oibre air.  Seans gur fearr a dhéanfadh sé
mar iarrthóir neamhspleách ach
d’fhéadfadh sé a bheith san iomaíocht ag
an deireadh dá dtiocfadh roinnt mhaith
aistiúchán ó iarrthóirí Shinn Féin ina
threo.  Gabhfaidh sé rite leis fanacht
chun tosaigh ar Michael Kilcoyne (Nspl),
fear a bhíodh leis an Lucht Oibre tráth.
Ba é Kilcoyne (Nspl) a fuair an vóta ab
airde i gCaisleán an Bharraigh sna
toghcháin áitiúla in 2009. Is féidir leis a
bheith ag súil le haistriúchán ó fharas-
barr Enda Kenny (FG). Chomh maith leis
sin ba cheart go bhfaigheadh sé cuid den
vóta pearsanta a bhíodh ag Beverley
Flynn (FF), a shocraigh gan seasamh an
babhta seo ach a sheas mar iarrthóir
neamhspleách in 2007.  

Creidim go gcoinneoidh Fianna Fáil
an suíochán atá ag Dara Calleary (FF), go
gcoinneoidh Fine Gael na trí shuíochán a
thóg an páirtí in 2007 agus go mbeidh an
ceann deireanach idir Cowley (LO), Kil-
coyne (Nspl), Mulhern (FG) agus Con-
way-Walsh (SF). Braithim gur ag Kil-
coyne (Nspl) a bheas an suíochán i
ndeireadh thiar mar go dtarraingeoidh
sé aistriúchán ó chuile dhuine acu. 

Sna toghcháin áitiúla in 2009 bhí FG
(44%) i bhfad chun tosaigh ar FF (30%)
le LO (3%) taobh thiar de SF (7%) agus
bhí 16% ag na hiarrthóirí neamh-
spleácha. 

Tuar:  FF 1 (2); FG 3 (3); Nspl 1 (0). 

Gaillimh
Thoir (4): 

ROINN Fianna Fáil agus
Fine Gael na suíocháin go
cothrom in olltoghchán
2007. Tá sé socraithe ag
triúr Teachta Dála a

toghadh in 2007 éirí as - Noel Treacy
(FF), Ulick Burke (FG) agus Paul Con-
naughton (FG). Tá Fine Gael ag súil le
trí shuíochán a thógáil anseo ach le
sin a dhéanamh theastódh an vóta a
mhéadú ón 39% a fuair an páirtí in
2007 go 50%, rud atá indéanta, leis an
ngaoth i seolta an pháirtí sna
pobalbhreitheanna. 

Is cinnte go gcoinneoidh Paul Óg
Connaughton (FG) suíochán a
dheaide agus tá seans an-mhaith ag
iarcheannaire an Pháirtí Dhaon-
lathaigh, Ciarán Cannon (FG), an
suíochán a bhíodh ag Ulick Burke a
thógáil.  Beidh deacracht ag Tom Mc
Hugh (FG) ó Thuaim a dhóthain vótaí
a fháil le beirt Chomhairleoir Contae ó
cheantar Thuama san iomaíocht, Seán
Canney (Nspl) agus Colm Keaveney
(LO). Tá seans gurb é Jimmy
McClearn (FG) ó Bhaile Locha Riach a
bheas san iomaíocht don suíochán
deireanach le Canney (Nspl). Geob-
haidh Seán Canney (Nspl) aistriúchán
láidir ó Keaveney (LO) agus ó Tom
McHugh (FG), mar gurb as Tuaim
dóibh, rud a chuirfeas chun cinn é ar
McClearn (FG).

Coinneoidh Fianna Fáil suíochán
amháin agus d’fhéadfadh sé tarlú
gurb é Micheal Dolan (FF) a thógfadh
an suíochán seachas an Teachta
Micheal Kitt (FF).

Ní cabhair ar bith don Lucht Oibre
go bhfuil beirt iarrthóir ag an bpáirtí
sa Dáilcheantar, Colm Keaveney (LO)
as Tuaim agus Lorraine Higgins (LO) ó
Bhaile Átha an Rí. Ní bheidh a dóthain
vótaí ag ceachtar acu le fanacht sa rása
agus ní aistreoidh an vóta chuig a
chéile, de bharr cúrsaí tíreolaíochta. 

Baileoidh Dermot Connolly (SF) ó
Bhéal Átha na Sluaighe suas le 3,000
vóta ach ní leor é sin le bheith san
iomaíocht. Is beag maitheas a dhéan-
fas an vóta sin do Keaveney (LO), mar
go dtógfaidh Tim Broderick (Nspl)
sciar mór acu má bhíonn sé os cionn
Connolly (SF).

Ag an bpointe seo ceapaim go dtóg-
faidh Kitt (FF) suíochán amháin
d’Fhianna Fáil agus gurb iad Con-
naughton (FG) agus Cannon (FG) a
thógfaidh an péire d’Fhine Gael agus
go dtógfaidh Seán Canney (Nspl) an
suíochán ar ais, a chaill a chara Paddy
McHugh (Nspl) in 2007. 

Sna toghcháin áitiúla in 2009 bhí
FG (41.6%) i bhfad chun tosaigh ar FF
(27.6%) le LO (5.9%) sa tríú háit  agus
SF (4%) sách lag. Tá sé suntasach go
raibh 20% den vóta ag iarrthóirí
neamhspleácha. 

Tuar:  FF 1 (2); FG 2 (2); Nspl 1 (0)

Susan O'Keeffe, Páirtí an Lucht Oibre.

John McGuirk, neamhspleách. Humphrey Murphy, an Comhaontas Glas. 

An Tánaiste Mary Coughlan, Fianna Fáil

Gaelchultúr ag obair i dtreo
Coláiste Tríú Leibhéal a bhunú
Meadhbh Ní Eadhra

Nuair a bunaíodh
Gaelchultúr den chéad
uair in 2004, ní dhear-
nadh aon
mhórinfheistíocht sa

chomhlacht, dar le Stiúrthóir
Tráchtála an chomhlachta, Darren Ó
Rodaigh.

“Bhreathnaigh muid ar an ngnó ó
sheachtain go seachtain,” ar sé.
“Caipiteal allais a bhí i gceist, agus
d’fhorbair muid de réir a chéile.”

Creideann sé féin agus
Gaelchultúr gur fearr an gnó a fhor-
bairt ‘go mall agus i gceart’ ná
‘tapaidh agus lochtach’. Cé gur in
2004 a bunaíodh an comhlacht, thóg
sé tamall ar Ghaelchultúr gach rud a
shocrú.

Is as Contae Chill Mhantáin don
Uasal Ó Rodaigh agus in éineacht leis
an Stiúrthóir Oideachais, Éamonn Ó
Dónaill, arb as Gaeltacht Thír
Chonaill dó, stiúrann siad
Gaelchultúr agus oibríonn siad go
crua i dtreo tuilleadh forbairtí agus
dul chun cinn.

“Thosaigh muid i gceart in 2005,”
a deir an tUasal Ó Dónaill. “I mí
Feabhra na bliana sin, bhog muid go
Barra an Teampaill. I dtús ama, léiriú
a bhí in ainm Gaelchultúr ar na
haidhmeanna a bhí againn. Bhíodh
muid ag plé le ceardlanna cultúrtha
do thurasóirí agus bhí sé mar aidhm
againn fosta ionad Gaeilge a bhunú i
mBaile Átha Cliath. Ach ansin
tháinig Acht na dTeangacha Oifigiúla
chun cinn agus chonaic muid go
raibh deis ansin agus bearna sa
mhargadh. Mar sin thosaigh muid ag
dul i dtreo sainchúrsaí do dhaoine
fásta a fhorbairt.”

Deir an tUasal Ó Dónaill go raibh
cúrsaí gnó go dona dóibh in 2009
ach gurbh í 2010 an bhliain ab fhearr
riamh dóibh.

“Sílim go bhfuil brú ag teacht ón
gCoimisinéir Teanga ar an earnáil
phoiblí agus na comhlachtaí éagsúla
cloí go docht le hAcht na dTean-
gacha agus measaim go bhfuil tion-
char aige sin ar an ngnó,” ar sé.
“Fosta, táimid tar éis iarracht a
dhéanamh margaí nua a aimsiú. Tá
réimsí níos leithne rudaí ar siúl

againn agus táimid ag dul i dtreo na
foilsitheoireachta go mór. Tá siopa
againn ar líne, siopa.ie, agus táirge
úrnua, Quickguide Irish Grammar.
An mhí seo, beimid ag foilsiú eagrán
úrnua de Ghramadach Gan Stró. Tá
5000 cóip de sin díolta le dhá bhliain
go leith. Do leabhar gramadaí, tá sé
sin an-mhaith ar fad. Rinne muid
app do Nokia tamall ó shin fosta, lea-
gan karaoke d’Amhrán na bhFiann.
Tá spéis againn níos mó de sin a
dhéanamh amach anseo.”

Deir Darren Ó Rodaigh go bhfuil os
cionn 100,000 duine tar éis an app
sin a íoslódáil cheana féin. 

I gcomhar le COGG, tá Gaelchultúr
ag cur cúrsa oiliúna Gaeilge ar fáil do
mhúinteoirí bunscoile agus meán-
scoile ó bhí 2009 ann, chomh maith
le cúrsa breise ar líne do mhúinteoirí
bunscoile, a chosnaíonn €75. 

“Tá aitheantas ag na cúrsaí ón
Roinn Oideachais,” a deir Ó Dónaill. 

In ainneoin go bhfuil cúlú eacna-
maíochta ann, bhí rath an-mhaith ar
an gcúrsa ullmhúcháin don bhéaltri-
ail a reáchtáil Gaelchultúr anuraidh.

“Chuir sé ionadh orainn. Beidh an
cúrsa ar siúl i mí an Mhárta arís i
mbliana,” a deir an Stiúrthóir
Oideachais. Tá sé i gceist ag an
gcomhlacht ceithre chúrsa nua ar
líne a chur ar fáil do mhúinteoirí
bunscoile i mbliana.

“Beidh deich gcúrsa ar líne againn
roimh dheireadh na bliana. Táimid
chun tuilleadh oibre a dhéanamh
chun deiseanna nua a aimsiú,” a deir

Ó Dónaill. “Táimid ag iarraidh a
bheith ag foilsiú níos mó fosta.
Beidh Gaeilge Gan Stró do ghlanto-
saitheoirí á fhoilsiú againn i mí Beal-
taine. Beidh leabhar, dlúthdhioscaí
agus cúrsaí ar líne san áireamh leis
seo. Déanann muid féin gach rud a
fhoilsiú. Déanann muid an obair ar
fad go hinmheánach – dearadh,
scríbhneoireacht agus gach rud.
Bíonn gach duine sa chomhlacht ag
déanamh réimse leathan rudaí
éagsúla. Ní bhíonn duine amháin ag
déanamh rud amháin, bíonn gach
duine ag déanamh rudaí éagsúla.”

Chomh maith leis na cúrsaí
Gaeilge, tá clubleabhar.com ag
Gaelchultúr, agus tá siad ag súil le
físeáin, agallaimh srl. a chur leis i
mbliana. Ritheann siad roinnt ceard-
lanna cultúrtha freisin. 

An bhfuil sé deacair do
Ghaelchultúr dul in iomaíocht le lei-
théidí Chonradh na Gaeilge, a
bhíonn ag reáchtáil ranganna
Gaeilge fosta?

“Níl sé deacair dul in iomaíocht,
mar tá margadh an-mhór amach
ansin agus níl ach sciar an-bheag
den mhargadh aimsithe ag
Gaelchultúr. Sílim go bhféadfaimis i
bhfad níos mó daoine a bheith
againn fiú. Sílim gurb é an dúshlán
atá ann ná i bhfad níos mó a mheal-
ladh chun ranganna a dhéanamh.
Níl ganntanas daoine ann ach
b’fhéidir go bhfuil níos mó mar-
gaíochta ag teastáil,” a deir Ó
Dónaill.

Cinntíonn Gaelchultúr go bhfuil
struchtúr an-chinnte ag baint leis na
ranganna a chuireann siad ar fáil don
phobal. Tá cúrsaí ar fáil ag ocht leib-
héal éagsúla agus deir Ó Dónaill
nach dtéann múinteoir isteach i rang
riamh gan ‘plean cuimsitheach
ceachta’. 

“Táimid tar éis tástáil a dhéanamh
ar an ábhar arís agus arís eile agus é a
fhorbairt agus feabhas a chur air,” ar
sé. “Na bileoga ar fad a scaiptear,
breathnaítear go cúramach orthu
agus bíonn siad ar ardchaighdeán.
Tá an-éileamh go deo ar na cúrsaí, go
háirithe ar an dianchúrsa cruinnis.
Nuair a rith muid é den chéad uair an
samhradh seo caite bhí orainn 18
duine a chur ó dhoras. Go dtí seo, tá
duine san Astráil, san Eilvéis agus i
Sasana tar éis é a dhéanamh. Tá bean
Éireannach atá ag obair go deonach
in Ghana chun é a dhéanamh an
samhradh seo. Tá féidearthachtaí
móra ann anois mar gheall ar an
ríomhfhoghlaim agus an teicneo-
laíocht.”

Tá Gaelchultúr lonnaithe i mBarra
an Teampaill le sé bliana anuas agus
cé go bhfuil áiseanna bunúsacha acu
ann, ba bhreá liom dá mbeadh
seomra ríomhaireachta acu, rud
nach bhfuil acu faoi láthair, i measc
rudaí eile.   An bhfuil aidhm
fhadtéarmach ar leith ag an gcomh-
lacht? “Tá sé mar sprioc againn a
bheith inár gcoláiste tríú leibhéal,” a
deir an tUasal Ó Dónaill. “Táimid ag
iarraidh teastasú a chur ar fáil, go
háirithe do na cúrsaí san earnáil
phoiblí. Táimid ag plé le FETAC agus
HETAC agus tá súil againn, taobh
istigh de thréimhse réasúnta gearr,
go mbeidh scéal éigin againn maidir
leis an teastasú. Táimid ag obair ar
iarratas faoi láthair. Tá an próiseas i
bhfad níos déine maidir le HETAC ná
mar a bhí riamh, mar gur athraigh
siad na rialacha. Tá muidne ag obair
ar ár n-iarratas le breis is bliain go
leith. Táimid an-sásta go bhfuil an
próiseas dian, mar ciallaíonn sé go
bhfuil siad buartha faoi chaighdeán
agus is maith an rud é sin.”

Deir Ó Dónaill go mbeadh béim ar
an nGaeilge mar theanga scríofa, is é
sin ceartúsáid agus cruinneas na
Gaeilge, dá n-éireodh leo coláiste
tríú leibhéal a dhéanamh as
Gaelchultúr. I láthair na huaire, tá
seachtar fostaithe sa chomhlacht ach
tá siad ag súil le duine nó beirt eile a
fhostú i mbliana. Is féidir tuilleadh
eolais a fháil ó
www.gaelchultur.com.

“Tá sé mar sprioc againn a
bheith inár gcoláiste tríú
leibhéal ... Táimid ag
iarraidh teastasú a chur ar
fáil, go háirithe do na
cúrsaí san earnáil phoiblí”:
Ó Dónaill

Éamonn Ó Dónaill, Stiúrthóir Oideachais Ghaelchultúr, agus an tAire Gaeltachta, Pat Carey, ag seoladh an leabhair
gramadaí Gaeilge Gan Stró.

Calaí na Sionainne
Fiosraíonn Treasa Bhreathnach tábhacht na mbogach

Is é ceantar Chalaí na Sionainne
ceann de na bogaigh is táb-
hachtaí in Éirinn do speicis
éagsúla éan, na héin ghoir
lapairí (breeding waders) ach

go háirithe.  Tá Kathryn Finney ag
obair ann mar oifigeach bain-
istíochta na n-éan goir lapairí, do
Chairde Éanlaith Éireann agus í mar
speisialtóir i gceithre speiceas
áirithe;  an naoscach (snipe), an
pilibín (lapwing), an ghlúineach
dhearg (redshank) agus an crotach
(curlew).  

Síneann Calaí na Sionainne ó Áth
luain go Port Omna le dhá chineál
bogaigh éagsúla ann, bogach féir
tirim agus talamh féaraigh agus an
péire acu tábhachtach do ghor na n-
éan éagsúil ag brath ar riachtanais na
n-éan sin.   Deir Kathryn, atá i mbun
togra caomhnaithe agus cosanta na
mbogach ó 2005, “Tá an naoscach,
an pilibín agus an ghlúineach dhearg
ar an liosta dearg d’éin in Éirinn ar
tháinig titim de 25% ar ghor rathúil
na n-éan sin le tréimhse 25 bliain,
agus tá an crotach ar an liosta dearg
go hidirnáisiúnta rud a chiallaíonn
gur tháinig titim de 50% ar ghor
rathúil na n-éan thar 25 bliain.” 

Dar le suirbhé a rinneadh in 2002,
idir 1987 agus 2002 tháinig titim de
82% aran bpilibín, 71% ar an
nglúineach dhearg, 68% ar an
naoscach agus 83% ar an gcrotach i
gCalaí na Sionainne. Is í aidhm an
togra ná cosaint agus caomhnú na
mbogach, le stad a chur leis an titim
ar rátaí goir na n-éan agus iarracht a
dhéanamh an treocht seo a iompú
droim ar ais agus líon na n-éan a
ardú.  

Tá riachtanais éagsúla gnáthóg ag
teastáil ó na héin lapairí seo, bíonn
an pilibín ag goradh ar an talamh
agus é iontach tábhachtach dó nach
mbíonn an féar níos faide ná 5cm sa
chaoi go mbeidh sé in ann súil a
choinneáil ar aon naimhde a bheadh
ar a thóir.  Don naoscach, an
ghlúineach dhearg agus an crotach
bíonn siadsan uile ag goradh ar chíb
(tussock) agus teastaíonn uathu gan
crainn nó toir a bheith thart timpeall
orthu, chun baol naimhde a laghdú.
Teastaíonn gnáthóg oscailte uathu
glan ó chrainn nó toir agus ina leith
sin is cuid den togra é fáil réidh leis
na crainn agus na toir in áiteanna
éagsúla.

Thaispeáin Kathryn dom ceann de
na gléasanna is drámata atá úsáid
acu chun gor éin a chaomhnú agus a
chosaint, agus i ndáiríre píre níor

bhreathnaigh sé in aon ní difriúil
domsa ná mar a bhreathnódh sconsa
ar bith.  Bhuel, nach mé a bhí aineo-
lach ar an sconsa speisialta agus ion-
tach éifeachtach seo.  Tá an sconsa
seo 4 chiliméadar ar fhad agus é
curtha an bealach ar fad timpeall ar
oileán Inis Aodha agus é mar cho-
saint do na héin ó shionnaigh agus ó
mhinceanna.  Tar éis gur tógadh an
sconsa seo timpeall ar oileán Inis
Aodha tháinig athrú iomlán ar rátaí
rathúla goir na n-éan ar an oileán
seo,  roimh an sconsa ní raibh aon
éan ag goradh ann go rathúil ar an
oileán agus i ndiaidh gur tógadh é
sin bhí 100% d’éin ag goradh go
rathúil.  

Thaispeáin sé seo do Kathryn agus
a fhoireann gurbh í creachóireacht
(predation) ba cúis le fadhb rathúil
goir na n-éan.  “Ní raibh muid cinnte
roimhe seo an é go raibh méid na n-
ainmhithe creachóireachta ag ardú
nó an é go raibh níos mó ratha orthu
mar go raibh ealtaí na n-éan chomh
beag le blianta beaga anuas.  Tá dhá
ghné éagsúla le caomhnú agus le

cosaint gor na n-éan, caithfidh tú a
chinntiú go bhfuil an ghnáthóg feil-
iúnach agus caithfidh tú déileáil le
fadhb na gcreachóirí.” Is é seo an
chéad uair atá sconsa dá leithéid á
úsáid in Éirinn, cé go mbaintear
roinnt úsáide as sa Bhreatain Bheag.
Dar le Kathryn braitheann úsáid an
chineáil sconsa seo ar an suíomh
agus cé chomh feiliúnach is atá sé.  

In 2010 rinne 16 ghlúineach
dhearg gor rathúil ar an oileán, 5
philibín agus iad ar fad ag goradh
idir 3 nó 4 shicín, rud atá go hiomlán

difriúil ón ngnáthshéasúr goir nuair
nach mbíonn siad ag goradh ach
timpeall sicín amháin, más é an
méid sin fiú. Tá obair tosaithe ar
oileán béal dorais le hoileán Inis
Aodha, oileán Esker agus an fhoire-
ann tar éis na crainn agus na toir uile
a bhaint ón oileán chun a chinntiú go
mbeidh sé feiliúnach do na héin.  Ní
raibh aon éan ag goradh ar an oileán
seo le 15 nó 20 bliain go dtí anuraidh
nuair a tháinig na héin ar ais ag
goradh ann tar éis gur réitíodh an
talamh dóibh. 

Deir Kathryn go bhfuil líon agus
rath goir na naoscach deacair a
mheas, mar gur speiceas iontach
rúnda iad, ach go bhfuil sé le tuiscint
má tá na forbairtí seo ar leas na n-
éan eile gur ar leas na naoscach iad
chomh maith.  Mar cheann de na
speicis is mó i mbaol tá daonra an-
íseal ag an gcrotach, ach rinne dhá
chrotach gor ar oileán in aice le
hoileán Inis Aodha don chéad uair i
mbliana. 

Tá Cairde Éanlaith Éireann ag
comhoibriú le 29 feirmeoir sa chean-
tar agus iad ar fad tar éis clárú do
chlár caomhnaithe bogach roghnach
i gceantar Chalaí na Sionainne.  “Tá
na héin seo ag brath ar chóras
talmhaíochta agus tá sé rítháb-
hachtach go bhfuil an comhoibriú
seo i gceist.  Tugtar cuireadh do na
feirmeoirí páirt a bheidh acu sa
scéim má tá talamh acu atá feiliú-
nach.  Faoi láthair tá timpeall 200
heicteár de thalamh na bhfeirmeoirí
i gceist, agus cuirtear cúiteamh ar
fáil dóibh.  Is ó mí an Mhárta go dtí
an 15 Iúil a bhíonn na héin ag goradh
agus ag an am seo tá srianta ar
fheirmeoirí tarracóirí a úsáid, chun
na sicíní a chosaint.  Ó mhí Iúil ar
aghaidh déanann siad cinnte go
bhfuil na gnáthóga réitithe do
shéasúr goir na n-éan na bliana seo
chugainn, mar shampla go bhfuil
dóthain féaraigh déanta chun a chin-
ntiú nach bhfuil an féar níos faide ná
5cm do ghor na bpilibíní,” a deir

Bogach talamh féaraigh 
Pic: Neil Warnock Cairde
Éanlaith Éireann

Sicín Pilibín 
Pic: A. Copland Cairde Éanlaith
Éireann 

Glúineach dhearg
Pic: B. Caffrey Cairde 
Éanlaith Éireann 

Pic: B. Caffrey Cairde
Éanlaith Éireann 

Kathryn.  Tá sé soiléir nach mbeadh
an rath céanna ar thogra Chairde
Éanlaith Éirinn gan comhoibriú na
bhfeirmeoirí áitiúla agus taithí
mhaith ag Kathryn ar an tábhacht a
bhaineann le comhoibriú na
bhfeirmeoirí.  Is as an áit, Beannchar
Uíbh Fháilí í Kathryn agus a hathair
féin ina fheirmeoir agus páirteach i
scéim deontas na dtraonach (corn-
crake) nuair a bhí sí ag fás aníos.  Is
obair chomhairliúcháin den chuid is
mó a bhíonn i gceist ag Kathryn leis
na feirmeoirí áitiúla, ag cur traenáil
ar fáil dóibh, ag tabhairt comhairle
dóibh faoi leasachán – má úsáidtear
é fásann an cineál féir nach bhfuil
feiliúnach do ghor na n-éan, agus ag
iarraidh ar speisialtóirí teacht chun
cainte leo.  Tá 11 shuíomh goir éin
lapairí ina n-iomláine sa cheantar
seo de Chalaí na Sionainne, agus go
dtí seo tá méadú tagtha ar níos mó
ná leath de phobal na n-éan sna
suíomhanna sin. 

Ní hiad na feirmeoirí amháin ar a
mbíonn na héin agus Cairde Éanlaith
Éireann ag brath ach bíonn tionchar
ag an aimsir ar rath goir na n-éan
chomh maith.  Má reonn an talamh,
mar a reoigh an Geimhreadh seo
bíonn tionchar aige sin ar shicíní a
bheathaíonn iad féin ar fheithidí a
mhaireann sa phuiteach agus nach
bhfuil fáil orthu sa talamh reoite.
Bíonn tionchar ag tuile an
tsamhraidh ar rath an ghoir chomh

maith, go mór mór má tharlaíonn sé
idir mí Aibreán agus luath mhí na
Bealtaine nuair a bhíonn an baol
tuilte ann do na neadacha nó sicíní.  

Is iad Calaí na Sionainne ceann de
thrí cinn de cheantair in Éirinn agus
sa Bhreatain Bheag leis an méid is
mó éin ghoir lapairí iontu agus an
chosúlacht ar an scéal nach bhfuil
rudaí chomh gruama sin agus a
cheaptar nuair a chloistear faoi chás
na dtraonach, nó na gcrotach.  

Is léir gur bean í Kathryn atá
tiomanta do chosaint na n-éan seo
agus é soiléir go bhfuil a míle
dícheall á dhéanamh ag foireann
Chairde Éanlaith Éireann de suas le
haon dhuine dhéag chun a chinntiú
nach mbeidh na héin seo le fáil i
leabhair scoile amháin amach anseo.
Nuair a thug mise cuairt ar Chalaí na
Sionainne ar Lá Domhanda na mBo-
gach an tseachtain seo caite bhí na
tuilte díreach thart agus ealbhaí na
n-éan le feiceáil ar feadh na gar-
raithe.   Is álainn an radharc iad agus
iad le feiceáil go forleathan ar bhru-
ach na Sionainne agus tú ag tiomáint
nó ag siúl sa cheantar.  Tá sé deas le
cloisteáil chomh maith go bhfuil an
fheirmeoireacht agus caomhnú na
timpeallachta ag obair as lámha a
chéile chun a chinntiú go mbeidh an
limistéar caomhnaithe speisialta seo
ar fáil don chéad ghlúin eile, agus
don chéad ghlúin eile de lapairí na n-
éan goir. 

Deir Kathryn go bhfuil líon
agus rath goir na naoscach
deacair a mheas, mar gur
speiceas iontach rúnda
iad, ach go bhfuil sé le
tuiscint má tá na forbairtí
seo ar leas na n-éan eile
gur ar leas na naoscach iad
chomh maith.  Mar cheann
de na speicis is mó i mbaol
tá daonra an-íseal ag an
gcrotach, ach rinne dhá
chrotach gor ar oileán in
aice le hoileán Inis Aodha
don chéad uair i mbliana. 

Nead 
glúineach dhearg

Siciní glúineach dhearg, cúpla uair a
chloig d’aois, ar tí  an nead a fhágail
Pic: A. Copland  Cairde Éanlaith Éireann 

Crotach 
Pic: David Dillon, Cairde
Éanlaith Éireann

Kathryn Finney  ag obair ar an sconsa 
Pic: A.Donaghy Cairde 
Éanlaith Éireann

Pilibín
Pic: Clive Timmons 
Cairde Éanlaith
Éireann 

An sconsa ar oileán Inis Aodha
Pic: K.Finney 
Cairde Éanlaith Éireann 



26 • GAELSCÉAL 
Dé hAoine, 11 Feabhra, 2011

8 BEATHA

An t-aon leigheas ar an ngrá ná
pósadh, nó, an é bláthanna?

Treasa Bhreathnach 

NÍL mórán ar eolas faoi Naomh Vail-
intín seachas go raibh sé ina shagart
agus gur maraíodh é in 250AD.
“Maraíodh é ar an 14 Feabhra, eisean,
mar aon leis na mílte eile Críostaí a
mharaigh na Rómhánaigh de bharr
go raibh siad ina gCríostaithe.  Ag an
am ní raibh cead ómós a thabhairt
d'aon duine seachas d’impire na
Róimhe,” a deir David Weekly ó
Shéipéal Phlás na mBráithre Bána.  
Tá cuid de chnámha Naomh Vailintín
le fáil i Séipéal Phlás na mBráithre
Bána ó 1284 go dtí an lá inniu.  “Ba é
an tAthair John Spratt duine de na
Carmelites is cáiliúla mar gheall ar a
chuid oibre sa phobal. In 1835
chuaigh sé chuig an Róimh chun
óráid a thabhairt agus mar aitheantas
dá chuid oibre rinne an Pápa Gregory
16 dí-adhlacadh ar chnámha Naomh
Vailintín agus thug sé iad don Athair
John Spratt i gcóifrín (casket) le tab-
hairt abhaile go hÉirinn.  Is dóigh
nach bhfuil iontu ach dusta agus
luachra anois.  Nuair a tháinig sé
abhaile ar an mbád, chas Ardeaspag
Murray Bhaile Átha Cliath leis an
mbád agus bhí ceiliúradh mór acu
sna sráideanna agus iad ag tabhairt
an chóifrín go dtí an séipéal,” a deir
David.  Aithníonn an eaglais na
cnámha mar thaise den chéad aicme,
agus ní in Éirinn amháin atá cnámha
Naomh Vailintín ar fáil mar go bhfuil
cuid acu le fáil san Iodáil agus in
Albain.  
Más mian leat an cóifrín le cnámha

Naomh Vailintín a fheiceáil bíonn
siad oscailte don phobal gach lá den
tseachtain ach ar lá na féile féin,
bíonn siad lonnaithe os comhair
phríomhaltóir an tséipéil agus ómós
tugtha don Naomh le linn na Aifre-
ann.  Ar an lá céanna bíonn sear-
manas speisialta, ‘beannú na bhfáin-
ní’, ar siúl san eaglais ag Aifrinn 11rn
agus 3.15in dóibh siúd atá ar tí
pósadh.  
Tríd an stair tá nasc ag Lá Fhéile Vail-
intín leis an ngrá de bharr gur
maraíodh é ar an 14 Feabhra.  Ní hé
seo an t-aon nasc leis an ngrá atá ag lá
na féile.  Ba é an 14 Feabhra tús féile
Págánaí ag an am a maraíodh Naomh
Vailintín, chun ceiliúradh ar shéasúr
na cúplála (the mating season), agus is
uaidh sin a thagann an dlúthcheangal
idir an fhéile agus an grá. 
Sa lá atá inniu ann déanann siopaí
agus comhlachtaí móra an-chuid
brabúis de bharr na féile agus lánú-
nacha i ngrá.  Is iad Hallmark ceann
de na comhlachtaí is mó cártaí ócáide
atá ann, agus iad tar éis brabús
ollmhór a dhéanamh as an bhféile
úd.  Rinne Hallmark Éireann
láimhdeachas de €276,000 in 2009
agus níl mórán dabht go raibh sciar
réasúnta maith de seo ag brath ar Lá
Fhéile Vailintín, mar sin is léir go
bhfuil daoine fós ag caitheamh riar
maith airgid ar an bhféile seo in
Éirinn.  
Má tá sé ar intinn agat a bheith mar
dhuine acu siúd tá neart roghanna ar
fáil duit. Más ag smaoineamh ar
bhláthanna a cheannach atá tú do do
ghrá geal, d’fhéadfaí cuairt a thab-
hairt ar an siopa éadaí ‘Born’ i nGail-
limh nó i dTuaim.  Táthar ag tabhairt
deise do dhaoine margadh maith a
dhéanamh ina gcuid siopaí don
fhéile.  Má cheannaíonn tú cárta agus
bronntanas ar luach €50 beidh fáil

agat ar chrobhaing rósanna ar luach
€50 chomh maith idir an lá amárach
agus an fhéile féin.  Tá an siopa ar
oscailt óna 9.30rn go dtí an 6rn ar an
Satharn agus óna 12 ar aghaidh ar an
Domhnach. 
Mura bhfuil tú ag iarraidh cur le
brabús Hallmark, d’fhéadfaí tabhairt

faoi do chárta féin a dhéanamh nó
cárta lámhdhéanta a cheannach.  Tá
neart  comhlachtaí beaga Éirean-
nacha ann a bhfuil cártaí neamhgh-
nácha acu ar féidir leo a bheith níos
pearsanta: Coyne Design Cards a
bhfuil cártaí áille acu, lámhdhéanta i
gConamara www.coynedesign.ie,  nó
cárta le scríbhinn i nGaeilge
www.smaointe.com, déanta i nDoire,
nó d’fhéadfaí cárta a cheannach ón
siopa Gaeilge a dhéanann cártaí
dátheangacha, www.siopagaeilge.ie,
lonnaithe in Oideas Gael i nDún na
nGall.
Dóibh siúd a bhfuil dúil acu i seacláid
de gach saghas is féidir libh cuairt a
thabhairt ar an siopa seacláide sa
mhargadh Sasanach i gCorcaigh.  Tá
‘The Chocolate Garden’ lonnaithe sa
Tulach, Contae Cheatharlach, áit a
bhfuil seacláid lámhdhéanta á
déanamh acu ó 2005 agus áit ar féidir
leat uachtar reoite orgánach Thio-

braid Árann a fháil chomh maith. 
Dóibh siúd nach gcuireann na sluaite
isteach orthu tá neart margaí le fáil i
mbialanna agus in óstáin fud fad na
tíre, ach céard fúthu siúd nach bhfuil
grá geal acu don fhéile áirithe seo?
Bhuel tá roinnt imeachtaí neamh-
Vailintín á eagrú ar fud na tíre chomh
maith.  Tá ceann amháin acu siúd ag
tarlú i nDún na nGall, áit a bhfuil
ionad eachtraíochta Dhún na nGall ag
tabhairt deise do dhaoine páirt a
ghlacadh i ndeireadh seachtaine lán
le tonnmharcaíocht, ceol agus neart
eile; féach ar www.donegaladventure-
centre.net . Tá ‘The Sugar Club’ i
mBaile Átha Cliath ag reáchtáil oíche
‘Rocky Horror Show’ san oíche
amárach agus neart deiseanna
gléasadh suas ansin, b’fhéidir gur
féidir le daoine singile úsáid éagsúil a
fháil dá gcorset agus riteoga mogal-
lacha (fishnet tights)!

Is féile é Lá Fhéile Vailintín na linne
seo ar a gceannaíonn lánúin
bláthanna agus seacláid dá chéile.
Téann siad amach chuig dinnéar le
chéile go dtí bialanna atá plódaithe
agus iad ar fad ag iarraidh a ngrá dá
chéile á chur in iúl trína gcuid airgid a
chaitheamh, ach ní mar sin a thosaigh
sé. 

Le Meadhbh Ní Eadhra

Imíonn Bréaga ach
Seasann Fírinne
Agallamh le Darach Mac an Iomaire, scríbhneoir agus stiúrthóir Corp + Anam

Meadhbh Ní Eadhra

I GCAIFE cois Coiribe, labhraíonn
Darach Mac an Iomaire liom faoin
tsraith theilifíse úrnua, Corp +
Anam, a scríobh agus a stiúir sé. Is é
seo an chéad script drámaíochta atá
scríofa agus stiúrtha aige don teilifís,
agus is léir óna chuid cainte gur
chuir sé a anam agus corp féin
isteach sa phróiseas.

“Caithfidh tú dua a chaitheamh
leis an mbunscéal. Caithfidh tú an
scéal a fháil ceart agus an fhírinne a
insint,” ar sé. “Go minic, bíonn insint
leisciúil ar scéal leisciúil le feiceáil ar
an scáileán. Tá na scéalta seo crua,
ach insíonn siad an fhírinne.”

Is é an t-iriseoir coiriúlachta teil-
ifíse Cathal Mac Iarnáin
príomhcharachtar na sraithe. Ní
stopfaidh tada é ó dhul go croí an
scéil, cuma cé a ghortaítear. Sna cei-
thre cláir, briseann Mac Iarnáin
scéalta faoi fhaillí na Seirbhísí
Sóisialta, slad na dtiománaithe
bradacha, mí-úsáid páistí ar an
idirlíon agus caimiléireacht na nGar-
daí. Deir Darach go bhfuil dhá scéal i
gceist, saol oibre Chathail agus a
shaol baile.

“Bhí mé ag iarraidh na scéalta seo
a scríobh le taispeáint do dhaoine go
bhféadfadh an rud céanna tarlú
dóibh is a tharlaíonn do na carach-
tair. Is ficsean é seo ach tá a leithéidí
ag tarlú gach lá,” arsa Darach.

Chaith Darach ceithre bliana ag
obair ar an togra seo. Ó 2007 go
2009, bhí sé fostaithe go lánaim-
seartha le bheith ag cumadh scéalta
agus ag forbairt sraith theilifíse. Is
iad Magamedia, Údarás na Gaeltach-
ta agus TG4 a d’íoc as seo.

“Ba mhór an phribhléid é,” a deir
Darach. “Bhí mé ag cruthú smaointe
nua agus ag scríobh go leanúnach.
An rud ba mhó ná go raibh an t-am
agam a bheith ag scríobh agus ag
smaoineamh.”

Tá 76 aisteoir sa tsraith seo, is é sin
76 aisteoir a bhfuil línte acu. Sin líon
ollmhór.

“Tá an ceart agat,” arsa Darach.
“Agus arís, chaith muid am ag rogh-
nú na n-aisteoirí agus ag cinntiú go
raibh cliar an-láidir againn. Is obair
chrua a bhí anseo do na haisteoirí.
Scéalta troma atá iontu agus is obair
mhothálach é, obair dhúshlánach.
Nochtann siad an fhírinne sna scéal-
ta.”

Tá blianta de thaithí ag Darach ar
dhrámaí stáitse (d’oibrigh sé leis an
Taibhdhearc ar feadh sé bliana),
agus cheap sé nach mbeadh sé
chomh neirbhíseach faoin tsraith
theilifíse is a bhíodh sé roimh na drá-
maí. Bhí dul amú air!

“Táim ag tnúth go mór leis na
scéalta a fheiceáil ar an scáileán,” ar
sé. “Ach táim neirbhíseach ag an am
céanna. Tá mo chuid oibre imithe
uaim anois. Tá an-suim agam a fháil
amach cad a cheapann daoine faoi,
maith nó olc.”

Níor scríobh Darach an script seo
d’aon aoisghrúpa ar leith, ná d’am ar
leith sa sceideal teilifíse.

“Níl ann ach gur scríobh mé scéal,”
a mhíníonn sé. “Freagairt atá ann ar

an bhforéigean sa saol, agus ar na
bréaga a bhíonn sna meáin ‘chuile lá,
bréaga a ghlacann muid leo, gan
cheist. Breathnaíonn go leor daoine
ar an nuacht mar chineál
siamsaíochta anois. Tá easpa tuis-
ceana agus easpa daonnachta sna
meáin.”

Is léir go mothaíonn Darach go
láidir faoi seo agus leanann sé air ag
tabhairt samplaí dom, agus ag léiriú

a phointe go cruinn agus go soiléir.
Úsáideann sé a lámha agus a shúile
chun an scéal a chur trasna agus a
insint go héifeachtach. Éiríonn leis é
a dhéanamh gan stró. Tá an déistin i
dtreo na meán agus i dtreo an fhoréi-
gin le sonrú ar a aghaidh.

“Tá sexing up á dhéanamh ar an
gcoiriúlacht,” ar sé. “Tá daoine á
marú ‘chuile lá. Baineann na meáin
mí-úsáid as uafás daoine eile.”

Maidir leis an bpróiseas scríbh-
neoireachta, tá Darach lánchinnte
faoi rud amháin.

“Caithfidh tú an comhrá a fhágáil
go dtí an deireadh. Tagann an scéal
ar dtús, agus as sin forbraíonn na
carachtair. Níor scríobh mise comhrá
ar bith go dtí go raibh na carachtair
ag léim amach os mo chomhair agus
ag an bpointe sin bhí aithne agam
orthu agus bhí mé in ann iad a chur
ag caint lena chéile.”

Úsáideann sé a laghad comhrá
agus is féidir sa script. Ní maith leis
an bhfear seo nuair a líontar cláir
theilifíse nó scannáin le caint nach
bhfuil riachtanach.

“Nuair a chruthaíonn tú scéal,
cuimhnigh nach mbeidh ach 10% de
sin fiúntach. Caithfear oibriú air arís
agus arís eile.”

Níor scríobh Darach an script mar
leathanaigh fhada de théacs. Rinne
sé rud éagsúil ar fad.

“D’úsáid mé cártaí poist. Mhínigh
mé gach radharc i líne amháin ar
chárta agus ansin chroch mé ar an
mballa é. Bhí sé iontach, mar nuair a
bhí gá le hathrú, ní raibh le déanamh
ach an cárta a bhaint nó a mhalartú.
Dá mbeadh an rud ar fad scríofa
amach agam mar chomhrá agus mar
théacs, ní bheadh an scéal leath
chomh teann is atá sé.”

Níl Béarla ar bith sa tsraith seo.
Insítear na scéalta go hiomlán trí
Ghaeilge.

“Drámaíocht i nGaeilge, ní drá-
maíocht faoin nGaeilge, atá i gceist,”
ar sé. “Tá daoine ann a chreideann
nach bhfuil sé ‘réalaíoch’ scéal gang-
land a insint trí Ghaeilge. Tá sé déan-
ta agamsa. Má chreidtear sa scéal, is
cuma cén teanga a labhraíonn na
carachtair. Chuidigh an dearcadh
seo go mór linn maoiniú a fháil.”

Níl ach cúpla lá fágtha go dtí go
mbeidh an tsraith seo le feiceáil ar an
teilifís ar fud an domhain. Ach an
mbeidh scéal Dharach chomh maith
céanna ar an scáileán is a bhí ina
chloigeann?

“Breathnaíonn sé níos fearr ar an
scáileán ná i mo chloigeann,” ar sé.
“D’aimsigh mé daoine a bhí ar aon
intinn liomsa le bheith ag obair ar an
script. Bhí an fhís chéanna againn
agus chuidigh sé go mór gur mise a
bhí mar stiúrthóir. Bhí mé i mo
chodladh leis an scéal seo le cúpla
bliain agus bhí gach uile rud soiléir i
m’intinn.”

Anois, tá Darach ag forbairt dráma
le Macnas agus ag smaoineamh ar
shraith eile do Chorp + Anam a
scríobh.

“Ach tá gach rud ag brath ar conas
mar a éiríonn leis an gcéad cheann!”
ar sé.

Beidh Corp + Anam le feiceáil ar
TG4 oíche Dé Céadaoin ag 9.30in. Tá
Maria Doyle Kennedy, Diarmuid de
Faoite agus Linda Bhreathnach i
measc na n-aisteoirí, agus tá an
tsraith léirithe ag Magamedia le
maoiniú ó TG4, Údarás Craolacháin
na hÉireann agus Bord Scannán na

“Drámaíocht i nGaeilge, ní
drámaíocht faoin
nGaeilge, atá i gceist ... Tá
daoine ann a chreideann
nach bhfuil sé ‘réalaíoch’
scéal gangland a insint trí
Ghaeilge. Tá sé déanta
agamsa. Má chreidtear sa
scéal, is cuma cén teanga
a labhraíonn na carach-
tair.”

Darach Mac an Iomaire ag obair ar Chorp + Anam

Clár Críochnú Scoile,
Conamara Thiar Theas

Is clár de chuid na Roinne Oideachais agus Scileanna é An Clár
Críochnú Scoile atá dírithe ar thionchar dearfach a bheith aige
ar an leibhéal daoine óga a fhanann ar scoile ag an
mbunleibhéal agus ag an dara leibhéal agus ar líon na ndaltaí a
n-éiríonn leo an tSraith Shinsireach nó a comhionann a
chríochnú.

POST do
RIARTHÓIR/OIBRÍ

TOGRAÍ
Tá folúntas ag Clár Críochnú Scoile, Conamara Thiar Theas do

Riarthóir/Oibrí Tograí. 

Bheadh sé ina bhuntáiste dá mbeadh na
scileanna/cáilíochtaí seo leanas ag iarratasóirí:

• Cáilíocht nó taithí phraicticiúil ag obair le daoine óga agus 
spéis in obair óige agus san oideachas;

• Sárscileanna idirphearsanta, cumarsáide, pleanála, 
eagrúcháin agus in obair fhoirne;

• Ábalta déileáil go héifeachtach le daoine óga agus daoine 
fásta;

• Eolas ar an gcóras bunscolaíochta agus iarbhunoideachais
agus ar na tosca a aithnítear mar chúiseanna luathfhágáil 
scoile;

• Scileanna ríomhaireachta agus cruinneas i scríobh agus i 
labhairt na Gaeilge;

• Taithí ar choinneál cuntaisí agus úsáid pá rolla 
ríomhbhunaithe;  

• Ábalta oibriú go discréideach agus rúndacht a chinntiú i 
ngach réimse den obair;

• Ceadúnas iomlán glan tiomána.

Tá tuarastal tarraingteach ag dul leis an bpost seo ag brath
ar thaithí agus cháilíochtaí.

Cuirtear iarratais, mar aon le C.V. , roimh 5.00 i.n. 18 Feabhra
2011 chuig: 

An Comhordaitheoir,
Clár Críochnú Scoile,

An Clochar,
An Cheathrú Rua,
Co. na Gaillimhe.

Teil:  (091) 595826

Ní ghlacfar le hiarratais atá déanach. Is fostóir comhionnanas
deiseanna é an Clár Críochnú Scoile.

www.oegaillimh.ie

Coláiste na hEolaíochta
LÉACHTÓIR (TÉARMA SOCRAITHE, PÁIRTAIMSEARTHA:
0.5) LE LUIBHEOLAÍOCHT AGUS PLANDEOLAÍOCHT 

Tuarastal: €36,230 (pro rata)

Spriocdháta: 5.00in an 25 Feabhra 2011

Sonraí / nós imeachta le haghaidh iarratas:

Tá tuilleadh eolais agus foirm iarratais don phost thuas ar fáil ó
láithreán gréasáin Acmhainní Daonna:
http://www.nuigalway.ie/vacancies

An Oifig Acmhainní Daonna, OÉ Gaillimh, Gaillimh.

T: 353 91 492151; R: hr@nuigalway.ie

Cuirtear fáilte roimh iarratais ar an bpost seo a leanas:

Is tionscnamh ceannródaíoch, nuálach é an tIonad
Tacaíochta Teaghlaigh atá lonnaithe i gCois Fharraige.Tá an
tIonad bunaithe le tacaíocht a chur ar fáil do theaghlaigh
atá ag tógáil a gclann le Gaeilge agus do theaghlaigh atá ag
iarraidh a gclann a thógáil le Gaeilge. I measc na
ngníomhaíochtaí atá á soláthar ón Ionad tá Naíolann agus
Naíonra, seirbhísí Feidhmeannacht na Seirbhíse Sláinte,
deiseanna sóisialaithe trí Ghaeilge don óige agus
comhairleoireacht phleanála teanga agus teaghlaigh. Is
mian leis an gcomhlacht Bainisteoir Cúram Leanaí a earcú
le seirbhísí cúram leanaí an chomhlachta a bhainistiú, a
stiúradh agus a fhorbairt. 

Tá duine cruthaitheach fuinniúil á lorg againn – duine a
bhfuil éachtaí bainte amach aige nó aici cheana féin i
mbainistíocht agus i bhforbairt eagraíochtúil. 

Is iad na buncháilíochtaí atá leagtha síos don phost: 
a) Gaeilge líofa idir labhairt agus scríobh. 
b) Taithí 2 bhliain, ar a laghad, ag leibhéal 

Bainistíochta: Scileanna cruthaithe i mbainistiú
agus i stiúradh foirne, bainistiú airgeadais, 
obair ghrúpa, áisitheoireacht, 
bainistíocht tionscadail agus meastóireacht 
tionscadail.

c) Taithí ar thuarascálacha a scríobh. 

Ba bhuntáiste ar leith é cáilíocht chéime nó iarchéime a
bheith ag iarrthóirí freisin.

Seo a leanas an raon tuarastail ar a gceapfar sealbhóir an
phoist:- 
€30,000 - €40,000 sa bhliain.

Socrófar pointe tosaigh an tuarastail de réir cáilíochtaí agus
taithí an té a roghnófar. 

Ba chóir litir iarratais mar aon le C.V. reatha agus ‘faoi rún’
marcáilte orthu a sheoladh chuig: 

An Cathaoirleach, 
Ionad Tacaíochta Teaghlaigh Teo., 
An Cnoc,
Indreabhán,
Co. na Gaillimhe. 

Féadfar iarrthóirí a chur ar ghearrliosta le haghaidh
agallaimh. 
Is é an dáta deiridh a ghlacfar le hiarratais: 
25 Feabhra 2011.

Is Fostóir Comhionannais Deiseanna é Ionad Tacaíochta
Teaghlaigh Teo.   

FÓGRA POIST
Ionad Tacaíochta Teaghlaigh Teo.

Bainisteoir Cúram Leanaí le Ceapadh

An bhfuil
folúntas

agat?
Tóg fógra le

Gaelscéal, lascaine le
fáil ar leathanach

folúntais.

Déan teagmháil le
Patricia ag

086–0234251 nó
fograi@gaelsceal.ie

9 OIDEACHAS

Eagróidh Europus Teo. in éineacht le hÚdarás na Gaeltachta
agus GMIT an cúrsa seo arís ón Márta  ar aghaidh i gConamara
le freastal a dhéanamh ar an éileamh anseo agus san Eoraip ar
riarthóirí/rúnaithe oilte  arb í an Ghaeilge a bpríomhtheanga. 

Cuirfear ardoiliúint ar iarrthóirí i nGaeilge agus i mBéarla, i
scileanna oifige, ríomhaire agus riaracháin. Ullmhófar mic
léinn le tástáil eolais ar chúrsaí na hEorpa a shuí.   

Glacfar le hiarratais ó dhaoine a bhfuil leibhéal na
hArdteistiméireachta bainte amach acu agus ó dhaoine
lánfhásta nach bhfuil ach a léireoidh cumas  i nGaeilge agus i
mBéarla. Ní bheidh aon táille i gceist. 

Seol d’iarratas roimh 2 Márta:

Nó glaoigh orainn ag:

091 595492
www.europus.ie 

Europus, 
An Cheathrú Rua,
Co. na Gaillimhe 

Cúrsa Oiliúna
Riarthóirí/Rúnaithe 
le Gaeilge mar 
Phríomh-Theanga 

Coláiste na Tríonóide, 
Baile Átha Cliath

Scoil na síceolaíochta
Ard dioplóma sa tsíceolaíocht
Spriocdháta d’iarratais: 1 Márta 2011 ar líne ag
www.pac.ie/tcd
https://psychology.tcd.ie/postgraduate 

Ní mór d’iarratasóirí ar na cúrsaí thuas an t-iarratas a
dhéanamh ar líne ag www.pac.ie/tcd
Le haghaidh tuilleadh sonraí faoi na cúrsaí, faoi
riachtanais iontrála agus faoi iontrálacha,
féach, le do thoil, ar láithreán gréasáin Scoil
na Síceolaíochta ag
http://www.psychology.tcd.ie

1 Márta 2011

1 Márta 2011

31 Márta 2011

1 Aibreán 2011

30 Aibreán 2011*

31 Bealtaine
2011*

31 Bealtaine
2011*

Meastar ar bhonn
atrátha é

*D’fhéadfadh go
measfaí iarratais
dhéanacha

Dáta Deiridh 
Teideal an Chúrsa d’Iarratais

Ard-Dioplóma sa tSíceolaíocht

M.Sc. sa tSíceolaíocht Fheidhmeach

Dochtúireacht i Síceolaíocht na
Comhairleoireachta

M.Sc. agus Ph.D. trí mheán Taighde

M.Sc. sa tSíceolaíocht & M.Sc. san
Anailís Iompraíochta Fheidhmeach

Dioplóma Iarchéime san Anailís
Iompraíochta Fheidhmeach

M.Sc./Dioplóma Iarchéime sa
Mhaoirseacht Chliniciúil

M.Phil./Dioplóma Iarchéime sa
Staidéar Síocanailíseach

Coláiste na Tríonóide
Baile Átha Cliath
Scoil na Síceolaíochta

Maidin Faisnéise, Dé Céadaoin 2 Márta
2011, Halla Léachtaí Mhic Néill,
Foirgneamh Hamilton, Coláiste na
Tríonóide
Clárú ó 9rn. Seisiún Faisnéise: 
9.45rn go 12.30in.
Is é aidhm na gcúrsaí lánaimseartha seo ná mic léinn
a ullmhú le tosú ar chúrsa tríú leibhéal. 

Is féidir tuilleadh faisnéise agus foirmeacha iarratais a
fháil ó:

Cláir Rochtana na Tríonóide (Trinity Access
Programmes), Halla Goldsmith, Coláiste na
Tríonóide, Baile Átha Cliath 2.

Teil: 01 896 2751/4 
Facs: 01 896 2753

Ar líne: www.tcd.ie/Trinity_Access/

Is é an dáta deiridh le hiarratais a
fháil ná 29 Márta 2011.

Bonnchúrsaí
d’Ardoideachas – 
Mic Léinn Lánfhásta

Coláiste na Tríonóide agus Coiste
Gairmoideachais Chathair Bhaile Átha
Cliath: Coláiste an Phiarsaigh agus Coláiste
an Phluincéadaigh (Pearse and Plunket
Colleges)

Coláiste na Tríonóide
Baile Átha Cliath
Scoil na Síceolaíochta

CÚRSAÍ

An bhfuil cúrsa
le fógairt agat?

Tóg fógra le Gaelscéal.
Déan teagmháil le Patricia ag

086–0234251 nó fograi@gaelsceal.ie

Láithreán Gréasáin Meabhairshláinte
do Mhic Léinn seolta in OÉ Gaillimh 
Meadhbh Ní Eadhra

SHEOL an phearsa teilifíse
agus raidió, Ryan Tubridy,
tairseach gréasáin nua meab-
hairshláinte do mhic léinn go
hoifigiúil in OÉ Gaillimh an
tseachtain seo. Is láithreán
gréasáin do mhic léinn é My
Mind Matters (MMM)
www.mymindmatters.ie a
chuireann eolas, cabhair,
tacaíocht agus comhairle ar
fáil do mhic léinn tríú leibhéal
i leith raon leathan ábhar a
d’fhéadfadh dul i bhfeidhm ar
mheabhairshláinte agus ar
fholláine an duine, leithéidí
imní, ísle brí, strus scrúduithe
agus déileáil leis an aistriú
chuig saol an choláiste.  I roin-
nt coláistí tríú leibhéal, is féidir
le mic léinn cur isteach ar
chomhairleoireacht duine le
duine, faoi rún, agus ar tha-
caíochtaí idirghníomhacha
eile ar líne.

OÉ Gaillimh atá i mbun an
tionscnaimh seo, i gcomhar le
Coláiste na Tríonóide, Baile
Átha Cliath, Coláiste na
hOllscoile Corcaigh agus IT
Dhún Dealgan. Tá
infheistíocht €1 milliún faighte
ag an tionscnamh seo ón rial-
tas agus ó chistí na gcoláistí.
Cuirfidh an comhthionscadal
seo ó na ceithre choláiste cab-
hair agus tacaíocht idirgh-
níomhach ar fáil do mhic
léinn. Beidh an chabhair a
bheidh ar fáil faoi rún agus gan
ainm. Nuair a bhí an tionscadal

á fhorbairt agus d’fhonn eolas
ardchaighdeáin faoi mheab-
hairshláinte a bhailiú, chuaigh
na coláistí i gcomhpháirt le
ReachOut.com, seirbhís ar líne
a spreagann daoine óga le cab-
hair a lorg nuair a bhíonn an
saol crua orthu.

Is de thoradh Tionscadal
Tairsí Meabhairshláinte a
d'eascair an láithreán gréasáin
My Mind Matters. Mar chuid
den tionscadal sin bhí páirt lár-

nach ag mic léinn i ndéanamh
cinntí maidir leis an gcineál
seirbhíse a theastaigh uathu
agus a bhí de dhíth orthu.
Reáchtáladh fócasghrúpaí de
mhic léinn sna ceithre
choláiste a bhí rannpháirteach
le cinneadh a dhéanamh
maidir le dearadh an
láithreáin. I measc na nithe a
pléadh bhí dathanna, stílean-
na cló, íomhánna, gnéithe
idirghníomhacha, nascle-

anúint agus leagan amach.
Beidh áis leanúnach aiseolais
ar an láithreán le cinntiú go
leanfaidh sé ag freastal ar
riachtanais na mac léinn.
Táthar ag súil go mbainfear
úsáid mhór as an tairseach
gréasáin seo ar fud na tíre.

Bhí an méid seo a leanas le
rá ag an Ollamh Nollaig Mac
Congáil, Meabhránaí agus
Uachtarán Ionaid OÉ Gaillimh:
“Ní faoi ghné acadúil shaol na
mac léinn amháin atá an
Ollscoil seo buartha, ba mhaith
linn go mbeidís i mbarr a
maitheasa ó thaobh coirp agus
intinne de fosta. Dá bhrí sin is
cúis ríméid dúinn fáilte a chur
roimh an láithreán nua
gréasáin seo a chuirfidh
tacaíocht ó thaobh meabhair-
shláinte de ar fáil agus a chuir-
fidh seirbhís fhiúntach faoi rún
ar fáil do na mic léinn.”

Bhí an méid seo a leanas le
rá ag Bea Gavin, Ceann
Chomhairleoireacht na Mac
Léinn in OÉ Gaillimh: “Is
acmhainn ar líne é My Mind
Matters le haghaidh an phobail
ar líne. Tá saol crua ag mic
léinn agus ag a dteaghlaigh
faoi láthair.  Is léir ón méadú
atá ar an éileamh ar eolas ion-
taofa agus ar chomhair-
leoireacht go bhfuil níos mó
struis ar dhaoine. Tá súil
againn go mbainfidh fir óga, go
háirithe, úsáid as an áis nua
iontach seo. Roimhe seo bhí
drogall ar fhir óga cabhair a
lorg."

Cúrsa tumoideachais Gaeilge
do mhic léinn Ardteiste
Meadhbh Ní Eadhra

TÁ Conradh na Gaeilge ag cuidiú le
mic léinn atá ag ullmhú dá scrúduithe
Ardteiste Gaeilge tríd an chéad chúr-
sa tumoideachais dá chuid a rith san
Ard-Oifig ar 6 Sráid Fhearchair, Baile
Átha Cliath 2, ón 21 – 25 Feabhra 2011.

Díreoidh cúrsa seachtaine an
Chonartha ar thuiscint na mac léinn
ar ábhar an chúrsa a fheabhsú, mar
aon lena gcuid scileanna criticiúla
scríofa agus labhartha a fhorbairt,
trína dtumadh sa teanga ar feadh 3
huaire in aghaidh an lae, Luan –
Aoine. Tá Conradh na Gaeilge ag
freastal ar mhic léinn Ardleibhéil agus
Ghnáthleibhéil Ghaeilge araon, le
seisiúin ar leith á reáchtáil gach lá idir
9.30rn – 12.00 agus 2.00 – 5.00in faoi

seach. Deir Jacqueline Uí Mhuirí,
scrúdaitheoir scrúduithe cainte stáit
le fada an lá agus teagascóir chúrsaí
ullmhúcháin Chonradh na Gaeilge:
"Ní hamháin go bhfuil clú agus cáil ar
ranganna Gaeilge an Chonartha do
dhaoine fásta, ach tá breis agus 10
mbliana de thaithí againn ag eagrú
cúrsaí ullmhúcháin do mhic léinn
Ardteiste, agus tuigeann muid céard
go baileach atá á lorg ó dhaltaí atá ag
tabhairt faoi na scrúduithe Gaeilge.
Spreagfaidh cúrsa meántéarma
Chonradh na Gaeilge muinín sna mic
léinn Ardteiste as a gcumas féin tab-
hairt faoin nGaeilge trí fhoghraíocht
na Gaeilge, nodanna agallaimh agus
ceisteanna gramadaí a phlé go mion."

Tá an cúrsa seo oiriúnach do mhic
léinn sa séú bliain ag déanamh scrú-

duithe Ardteiste i Meitheamh 2011,
nó do mhic léinn an chúigiú bliain a
rinne bliain staidéir cheana féin agus
a shuífidh na scrúduithe in 2012. Tá
téip den bhréagscrúdú cainte a
dhéanann gach mac léinn san
áireamh sa chostas €180 atá ar an
gcúrsa ullmhúcháin thar 5 lá, agus tá
ráta lascaine á thairiscint ag Conradh
na Gaeilge do gach mac léinn a
chláraíonn i dteannta duine nó
daoine eile chun an cúrsa a
dhéanamh. 

Arsa Brenda Ní Ghairbhí, Fei-
dhmeannach Forbartha agus Oifige
Chonradh na Gaeilge: "B'fhéidir nach
mbeadh deis ag gach mac léinn
briseadh meántéarma a chaitheamh i
gConamara nó i gCiarraí an mhí seo,
ach tá timpeallacht foghlama ar nós

Gaeltachta uirbí á cur ar fáil ag Con-
radh na Gaeilge i mBaile Átha Cliath
dóibh siúd atá ag staidéar don
Ardteist. Is féidir leis an gcúrsa seo
cur go mór le muinín an mhic léinn, ó
tá am faoi leith tugtha do gach dalta
leo féin chun iad a réiteach don
bhréagagallamh a chuirtear ar bun ag
deireadh na seachtaine leo, rud a
thugann cleachtadh iontach dóibh
roimh an bhfíor-rud i mí an Mhei-
thimh."

Is féidir áit a chur in áirithint ar
chúrsa ullmhúcháin seachtaine do
mhic léinn Ardteiste le Conradh na
Gaeilge ag www.cnag.ie anois
díreach, nó trí ghlaoch ar Ard-Oifig
Átha Cliath ag +353 (0)1 4757401. Tá
sonraí ar an suíomh i dtaca le cúrsaí
ullmhúcháin Chonradh an Gaeilge

don scrúdú cainte Ardteiste i mí an
Mhárta 2011 freisin, mar aon le heolas
ar ranganna oíche d'fhoghlaimeoirí
fásta de chuid an Chonartha atá ar
siúl i mBaile Locha Riach, i nGaillimh,
in Inis, i Luimneach, i Maigh Eo agus
in áiteanna eile ar fud na tíre.

Leis an méid is mó tairbhe a bhaint
as cúrsa an Chonartha, iarrtar ar
scoláirí iarpháipéir scrúdaithe, téac-
sleabhair agus a gcuid oibre scríofa
féin ón gcúrsa a thabhairt leo, mar
aon le hábhar a ullmhú ar na téamaí
seo a leanas: mé féin, áit chónaithe,
teaghlach, an scoil, cad a dhéanfaidh
mé i ndiaidh na hArdteiste. 

Tá tuilleadh eolais ar fáil ó Bhren-
da Ní Ghairbhí ar 014757401 nó ó
Jacqueline Uí Mhuirí (múinteoir) ar
091567824.

Clinic Naíonra i dTrá Lí
Meadhbh Ní Eadhra

TÁ Forbairt Naíonraí Teoranta
(FNT) ag eagrú sraith clinicí
timpeall na tíre i láthair na
huaire agus beidh an chéad
chlinic eile ar siúl ar an 15
Feabhra, i dTrá Lí.

Beidh muintir FNT ar fáil i
ndiaidh am Naíonra (3.30 –
7.00) le bualadh le Stiúrthóirí
agus/nó coistí Naíonraí. I rith
an lae beidh siad ag tabhairt
cuairte ar Naíonraí sa cheantar,
ag bualadh le coistí cúraim
leanaí agus ag déanamh
poiblíochta ar FNT agus
Naíonraí an cheantair.

Tá sé i gceist tacaíocht láidir
a léiriú leis na clinicí seo agus

deis a thabhairt don fhoireann
agus do mhuintir Naíonraí
aithne níos fearr a chur ar a
chéile. Chuige sin ba mhaith le
FNT cuireadh a thabhairt do
Stiúrthóirí Naíonraí agus a
foirne teacht chun bualadh leo
agus plé a dhéanamh ar cheis-
teanna agus ábhar ar bith atá
bainteach leis an Naíonra.

Beidh foireann FNT in Óstán
Meadowlands, Páirc na
Darach, Trá Lí, ar an 15 Feabhra
ó 3.30in. go 7.00in.:

Fáiltíonn FNT roimh cheis-
teanna agus aon ábhair phlé
eile a sheoladh chucu roimh
ré, ionas gur féidir leo aiseolas
cuí agus cruinn a sholáthar ar
an lá.

Clár nua Oideachais ar
Raidió na Gaeltachta 
Caroline Ní Chualáin

TÁ clár nua oideachais ag
tosú ar Raidió na Gaeltachta
an Satharn beag seo. Is é an
t-ainm a bheidh ar an gclár
ná “Léann agus Oiliúint.”
Tosóidh sé ag a 10.00 maid-
in Dé Sathairn. Leanfaidh
an tsraith sheachtainiúil seo
ar aghaidh ar feadh fiche
seachtain. Díreoidh an
chéad chlár ar an gconspóid
atá i mbéal an phobail faoi
láthair i leith pholasaí
Gaeilge Fhine Gael an
Ghaeilge a dhéanamh rogh-
nach do dhaltaí Ardteis-

timéireachta agus ar an
láimh eile í a choinneáil
éigeantach go dtí an Teastas
Sóisearach.  Is é an
léiritheoir raidió Tomás Mac
Con Iomaire a bheidh le
cloisteáil agus an clár á chur
i láthair aige agus beidh sé á
léiriú aige freisin. Beidh an
t-aosoideachas á phlé le linn
na sraithe freisin i dteannta
le réimse leathan ábhar
oideachais eile. Tá fáil ar
Raidió na Gaeltachta ar
92.8FM agus féach
http://www.rte.ie/rnag/
chun éisteacht beo le Raidió
na Gaeltachta ar líne.

Ryan Tubridy le Lisa O’Grady agus Laura Cunningham ag seo-
ladh Láithreán Gréasáin Meabhairshláinte do Mhic Léinn in OÉ
Gaillimh.



Meadhbh Ní Eadhra

TÁ sé fógartha ag OÉ Gaillimh
agus ag Ollscoil Luimnigh go
mbeidh an cúrsa céime páir-
taimseartha sa tráchtáil
(BComm) in OÉ Gaillimh agus
an cúrsa BA i Staidéar Gnó in
Ollscoil Luimnigh á reáchtáil i
gcomhar le chéile. Is cuid é seo
den Chomhfhiontar
Straitéiseach idir OÉ Gaillimh
agus Ollscoil Luimnigh a bhfuil
sé de chuspóir aige cur leis an
bhfeabhas acadúil. Cuirfidh an
tionscnamh is deireanaí seo ar
chumas na mac léinn gnó
teacht a bheith acu ar an dá
institiúid; cuirfidh sin le taithí

na mac léinn agus lena
ndeiseanna gairme.

Seachadfar an cúrsa páir-
taimseartha BComm trí fhogh-
laim chumaisc i Scoil Ghnó
agus Eacnamaíochta JE
Cairnes agus an BA i Staidéar
Gnó trí fhoghlaim sholúbtha i
Scoil Ghnó Kemmy in Ollscoil
Luimnigh - meascán de
cheardlanna ag an deireadh
seachtaine agus de léachtaí,
ranganna teagaisc agus fóraim
phlé ar líne a bheidh i gceist.

Úsáidfear teicneolaíochtaí
Web 2.0 amhail podchraoltaí
agus blaganna mar bhealach
nuálach le torthaí cuí foghla-
ma an chláir a bhaint amach.

Tugann modhanna foghlama
cumaisc agus solúbtha
rochtain ar an tríú leibhéal do
mhic léinn lánfhásta ar fud na
tíre a bhfuil cúraimí oibre agus
teaghlaigh orthu.

Sa chéad bhliain acadúil eile
(2011-2012) déanfaidh mic
léinn staidéar ar Iompraíocht
Eagraíochtúil, a chuirfidh Scoil
Ghnó Kemmy ar fáil, agus ar
Idirbheartaíocht Ghnó, a
chuirfidh Scoil Ghnó agus Eac-
namaíochta JE Cairnes ar fáil.
An bhliain ina dhiaidh sin,
táthar ag súil go mbeidh nasc
níos láidre fós idir an dá chúrsa
gnó seo.

Bhí an méid seo a leanas le
rá ag Bainisteoir Gnó an chúrsa
BComm i Scoil Ghnó & Eacna-
maíochta JE Cairnes, Eilís
O’Regan: “Tabharfaidh na
comhchúrsaí páirtaimseartha
Gnó trí fhoghlaim
chumaisc/solúbtha, agus na
ceardlanna beo in OÉ Gaillimh
agus in Ollscoil Luimnigh, deis
do níos mó mac léinn lánfhás-
ta a bhfuil cúraimí oibre
agus/nó clainne orthu teacht a
bheith acu ar an oideachas tríú
leibhéal. Cuirfidh an fhormáid

nuálach seo leis an líon daoine
ar fud na hÉireann nach raibh
in ann oideachas tríú leibhéal a
chur orthu féin díreach i ndi-
aidh na scoile a mbeidh deis
acu é sin a dhéanamh anois.
Fáiltímid i Scoil Ghnó & Eacna-
maíochta JE Cairnes roimh an
deis oibriú lenár gcomhpháir-
tithe i Scoil Ghnó Kemmy.”

Creideann Stiúrthóir an
Chúrsa i Staidéar Gnó trí
Fhoghlaim Sholúbtha i Scoil
Ghnó Kemmy, Ollscoil
Luimnigh, an Dr Ronan Car-
bery, go gcuireann
Comhfhiontar Straitéiseach
Ollscoil Luimnigh/OÉ Gaillimh
le luach na gcúrsaí Gnó do na
mic léinn.

“Ní amháin go gcuireann sé
lena dtaithí ar an oideachas
tríú leibhéal trí mhodúil a
bheith á seachadadh in Ollscoil
eile ach bainfidh siad tairbhe
as an saineolas a bheidh le fáil
sa dá dhámh chomh maith,” ar
sé. “Beidh sé ar chumas na
mac léinn sa dá Ollscoil
comhoibriú le chéile, beidh
níos mó léachtóirí acu agus
spreagfaidh sin iad chun
léinn.”

NODANNA
TRASNA
1 Grúpa madra in éineacht le céile (7)
4 Cuir isteach ar dhuine (3)
6 Caora óg (3)
8 Cruinn, go ------ (6)
9 Stop, páirceáil gluaisteáin (3)
10 Bíonn peaca ----- i ndiaidh na faoistine (5)
11 Seilf, faoi fhuinneog nó faoi dhoras (4)
12 Deireadh a chur le tine nó solas (4)
14 Cóir, an rud atá tuillte (5)
18 Réiteach, socrú (6)
19 Éadromán, 'craiceann' rubair lán d'aer (5)
20 Chuig an taobh eile uait (4)
22 Loit, scrios (8)
26 Tapa, mear (5)
28 Arán leath dhóite ach le hithe (5)
29 Go deas, álainn (7)

SÍOS
1 Sliabh, talamh ard (4)
2 Sna flaithis (5)
3 Cré, an talamh é féin (5)
5 Gruaige ina mbíonn lúb, gruaige nach bhfuil díreach (6)
6 Réidh, eagraithe (6)
7 Contúirt (4)
8 An cúigiú mhí (9)
13 Gan mórán spás idir an dhá thaobh nó timpeall ar rud (4)
14 Dea-mhúinte, sásta cabhair a thabhairt, cairdiúil (8)
15 Duine atá ag fanacht leat ar chuairt (3)
16 Gléasta nó leagtha amach go deas, slachtmhar (6)
17 Ó bhreith go bás (4)
21 Bíonn tú i do chodladh ann san oíche (5)
23 Cé mhéad bhliana atá ag an duine ó rugadh é nó í (4)
24 Tarraing amach go fad níos fuide (3)
25 Píosa scríofa i nuachtán (3)
26 Caoineadh (3)
27 Ar mhaithe, ar --- (3)

Crosfhocal  11.02.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
04.02.2011
Buaiteoir na Seachtaine seo: 
Aifric Ó Brosnacháin
Lios Póil
Trá lí, Co Chiarraí

Indreabhán, Conamara, Co. na Gaillimhe. Tel. +353-91-593307
www.cic.ie

Iris Ghaeilge seolta in DIT
SEOLADH Tairseach 2011
inné i Scoil na Meán in Insti-
tiúid Teicneolaíocht Bhaile
Átha Cliath, Sráid Áinséir.
Ba é leascheannasaí TG4,
Pádhraic Ó Ciardha, a sheol
an iris Ghaeilge seo. Is iad
mic léinn DIT a chuir an iris

le chéile, go háirithe mic
léinn sa cheathrú bliain den
chúrsa iriseoireachta agus
Gaeilge. Ócáid mhór mhaith
a bhí ann le neart sólaistí ar
fáil agus neart cóipeanna
den iris nua, a bhfuil an-
chuma go deo air.

Bíodh Eolas agat ar do Chearta C:
Cearta tomhaltóra i rith sladmhargaí
Ceist: Céard iad mo chearta tomhaltóra nuair a cheannaím rud éigin sna
sladmhargaí? An féidir liom nithe ó na sladmhargaí a thabhairt ar ais?

Freagra
TÁ do chearta tomhaltóra i
rith sladmhargaí díreach mar a
chéile is a bhíonn siad an
chuid eile den bhliain.

Ba chóir go mbeadh earraí
de cháilíocht inmhargaidh,
oiriúnach dá bhfeidhm agus
mar a dhéantar cur síos orthu.
Mura bhfuil, tá tú i dteideal
deisiú, earraí in ionad nó aisío-
caíocht. Ní leagtar amach sa
reachtaíocht an é an
miondíoltóir/soláthraí nó an
custaiméir a bheartaíonn cén
cúiteamh a úsáidtear.

Má tá fadhb agat le hearraí a

cheannaigh tú ag praghas
iomlán atá ar díol ar phraghas
níos ísle anois, tá tú i dteideal
aisíocaíocht ag an bpraghas
iomlán a fháil (má tá an siopa
sásta aisíocaíocht a thabhairt).

Ach, níl tú i dteideal earra in
ionad (ná aisíocaíocht ná nóta
creidmheasa) díreach mar go
n-athraíonn tú d'intinn faoi
rud éigin a cheannaigh tú i
siopa, bíodh sé i rith
sladmhargaí nó ag aon am eile
den bhliain. Ceadaíonn go leor
siopaí duit earraí a thabhairt ar
ais má tá d’intinn athraithe
agat, ach is leis an siopa féin
an rogha sin. Is dea-

smaoineamh atá ann beartas
aisíocaíochta an tsiopa a she-
iceáil roimh aon rud a chean-
nach.

Má cheannaíonn tú earraí ag
praghas iomlán agus má
athraíonn tú d’intinn fúthu,
agus má tá siad ar díol ag
praghas níos ísle anois,
d'fhéadfaí an méid íslithe a
thairiscint duit (má tá an siopa
sásta aisíocaíocht a thabhairt
duit). Ba chóir duit
admhálacha a choinneáil i
gcónaí mar chruthúnas ar
cheannach agus ar an
bpraghas a d’íoc tú. 

Chun tuilleadh eolais a fháil

tabhair cuairt ar shuíomh
gréasáin na Gníomhaireachta
Náisiúnta do Thomhaltóirí ag
consumerconnect.ie. 

Tá tuilleadh eolais le fáil ón
Ionad Faisnéise do Shaorá-
naigh thíos.

Chuir Seirbhís Faisnéise do
Shaoránaigh ‘Bíodh Eolas agat
ar do Chearta’ le chéile. Cuire-
ann an tIonad seo seirbhís
shaor in aisce agus faoi rún ar
fáil don phobal. 

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íosghlao 1890 777 121.

Comhpháirtíocht do
Chúrsaí Gnó OÉ Gaillimh
agus Ollscoil Luimnigh 



www.gaelsceal.ie

Scéalta na Réaltaí,
Spórt na nÓg, 
Cúltaca agus 
Ár Scéal Féin

AR an 31 Eanáir sheol Moya, Dylan,
Jamie agus Seán cúig cheacht
litearthachta YoungBallymun don rial-
tas nua . Is gníomhaire don ghlúin nua
é YoungBallymun. Tá an gníomhaire ag

obair ar son athrú ar sheirbhísí le haghaidh gasúir
agus teaghlaigh atá i mbaol bochtanais, imeallaithe
agus a bheith faoi mhíbhuntáiste. Is eagraíocht óg é
Young  Ballymun, bunaíodh é i 1997.
Is topaic thábhachtach don rialtas nua í an
litearthacht , mar go bhfuil ceangal láidir idir í agus
bochtanas agus a bheith faoi mhíbhuntáiste.
Déanann an gníomhaire cumarsáid leis an rialtas faoi
na riachtanais litearthachta atá ag teastáil in Éirinn.
In 2006, bhí an ráta bochtanais i measc daoine fásta
ag 21.9% agus bhí an ráta bochtanais i measc leanaí ag
23.4% le beagnach os cionn leath de na paistí sin ina

gcónaí i mbochtanas
síoraí.  Is iad na cúig
cheacht litearthachta
don rialtas nua ná ,
gur cás éigeandála
litearthachta í Éire, is
é an múinteoir an
seaimpín
litearthachta, tabhair
níos mó am, déan an
t-ábhar ceart a
sheachadadh, ní hé an

seomra ranga an t-aon áit amháin inar féidir fogh-
laim, agus an scríobhneoireacht chomhcheangailte.
Deir Lána McCarthy, Oifigeach Forbartha
Litearthacht Teaghlaigh agus Pobail  “ Tá an
litearthacht riachtanach mar go gcabhraíonn sí le
todhchaí na ngasúr. Ciallaíonn an litearthacht go
mbeidh an cumas ag gasúr chun post a fháil agus an
cumas acu chun maireachtáil. Osclaíonn sí na doirse
do gach rud, ionas go mbeidh gasúir in ann a gcumas
iomlán a bhaint amach”

Litearthacht – literacy
Gníomhaire- agency
Imeallú- Marginalization
Cás éigeandála- Emer-
gency case
Seaimpín- Champion
Seachadadh- Deliver

Gluais

1.Cé lena aghaidh a oibríonn an gníomhaire Young
Ballymun?
2.Cén fáth gur topaic thábhachtach don rialtas
nua í an litearthacht?
3.Liostáil an chúig cheacht don rialtas.

Ceisteanna

D’FHÉADFADH an pholaitíocht a bheith mar ábhar
don Ardteistiméireacht sa todhchaí. Is í an aidhm
a bheidh leis an ábhar ná saoránaigh a dhéanamh
níos gníomhaí. Níl aon chinneadh déanta ag an
Aire Oideachais go fóill. Tá Oideachas Saoránach,

Sóisialta, Polaitiúil éigeantach
sa Teastas Sóisearach do gach
dalta. Tá dréachtshiollabas don
ábhar nua, An Pholaitíocht agus
an tSochaí á fhorbairt faoi
láthair ag an gComhairle
Náisiúnta Curaclaim agus
Measúnachta. Tá an Chomhairle
tar éis seisiún comhairliúcháin
poiblí  faoin dréacht a chríochnú
agus tá siad ag na céimeanna
deireadh chun an siollabas a
chríochnú sula gcuirfear an
plean  os comhair na Roinne
Oideachais agus Scileanna. Níl
aon dáta feidhmithe socraithe
go fóill.

Tá an Pholaitíocht le teacht isteach ar chúrsa na hArdteis-
timéireachta agus í mar aidhm aici saoránaigh a dhéanamh
níos gníomhaí. Céard í bhur dtuairim faoi seo?

Plé sa rang

Céard iad bhur dtuairimí faoin obair atá ar siúl ag
Young Ballymun?

Plé sa rang

An Pholaitíocht - Politic’s
Saoránaigh - citizens
Éigeantach - mandatory
Dréachtshiollabas - Draft
syllabus
An Comhairle Náisiúnta
Curaclaim agus 
Measúnachta -  National
Council for Curriculum
and assessment
Seisiún comhairliúcháin
poiblí- public consultation
process
An Roinn Oideachais agus
Scileanna – Department of
Education and Skills
Dáta feidhmithe- imple-
mentation date 

Gluais

Polaitíocht mar
ábhar don 
Ardteistiméireacht

Cúig cheacht litearthachta
don rialtas nua



Scéalta na Réalta

I gcomhair le Gael Linn  
Tá muid ag iarraidh scéalta nuachta ó do cheantar. Is féidir iad a
chur chugainn mar alt nuachta, podchraoladh nó físeán. Piocfaidh
muid an chuid is fearr le foilsiú ar an nuachtán agus le cur ar ár
suíomh gréasán gach seachtain. Beidh na buaiteoirí seachtainiúil

san áireamh le haghaidh duais mhór a
bhuachan ag deireadh na scoilbhliana,
scoláireacht do cheann do Choláistí
Samhraidh Gael Linn. D’fhéadfá scéal a
dhéanamh faoi rud éigin atá ag tarlú i

do scoil, i do cheantar, sna clubanna nó cumainn go háitiúil.
B’fhéidir go bhfuil nuacht shuimiúil agat faoi imeacht nó ócáid atá
ar siúl nó duine a bhfuil rud faoi leith bainte amach, nó ar siúl acu.
Cibé ceann acu é, teastaíonn bhur scéalta uainn! Ní mór ailt nuachta
a bheith idir 200-300 focal agus físeáin nó podchraoltaí a bheith idir
3-7 nóiméad.

Seol iarratas chuig: caroline.nichualain@gaelsceal.ie 
agus cur ‘Comórtas Nuacht na nÓg ‘ mar cheann teideal air. Is féidir iarratais a

chur sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal, Co, na Gaillimhe.

Comórtas Nuacht na nÓg

Tá ráfla cloiste againn
anseo i bPopNuacht go
bhfuil Michael Bublé ag
bogadh chun na
Breataine! De réir na dtu-

airiscí, tá an t-amhránaí iomráiteach
tar éis teach nua a cheannach i Surrey i
Sasana agus go bhfuil sé ag súil le 6 mí
in aghaidh na bliana a chaitheamh ina
chónaí ann. Is as Ceanada ó dhúchas
do Michael agus tá sé lena spéirbhean
Luisana Lopilato ón Airgintín a
phósadh níos moille i mbliana. Is léir
go bhfuil sé ag iarraidh cur faoi in áit
bhuan lena bhean chéile nua, agus
más fíor gur chaith sé £3 milliún ar an
áras galánta i Purley, is cinnte nach
mbeidh Luisana in ann gearán ar bith a
dhéanamh faoin mbaile nua s'aici!

Tá scéal aisteach cloiste
againn anseo i bPopNu-
acht…is cosúil gur chuir
bean éigin ó Los Angeles
an dlí ar Diddy le déanaí –

as ionsaithe an 11 Meán Fómhair!!
Chuala sibh i gceart muid: lorg Valerie
Joyce Wilson Turks trilliún dollar ó
Diddy, ag cur ina leith gur eisean atá
ciontach as na hionsaithe ar an ionad
trádála domhanda i Nua Eabhrac i
2001. Tar éis an dá thúr a leagadh, deir
Turks gur leag Diddy agus comhghlea-
caithe leis na páistí s'aici freisin. Ó
agus ghoid Diddy smitín cearrbhachais
ar luach cúpla céad billiún trilliún dol-
lar uirthi , dar le Turks…bean
chraiceáilte b'fhéidir, nó dáiríre tinn
san inchinn?! Bíonn ar réaltaí bochta
áirithe plé le stalcairí fíoraisteacha is
cosúil, tá trua ag dul do Diddy!

Éist leis an bpopnuacht seo mar audio
MP3 nó íoschóipeáil é ag

www.rrr.ie/popnuacht-04-feabhra-
2011/

Ní mó ná sásta a bhei-
dh comharsan Guy
Ritchie má éiríonn
lena iarratas chun
ceol a chasadh 7 lá

in aghaidh na seachtaine sa teach
tábhairne s'aige! Ghlac Guy seilbh
ar The Punch Bowl i Mayfair i
Londain 3 bliana ó shin agus is
iomaí réalta mór ar nós Justin
Timberlake agus Jude Law atá tar
éis deoch nó dhó a cheannach
ann. Chuir glór ó phub Guy as do
mhuintir na háite, agus rinne siad
gearán oifigiúil leis na húdaráis
dhá bhliain ó shin. Is dócha go
mbeidh agóid eile á chur isteach
acu anois freisin agus pleananna
ag Guy chun gigeanna ceoil a
chasadh gach oíche den tseach-
tain! Go n-eirí leat le d'iarratas
Guy…

Beidh glion-
dar croí ar
leantóirí na
Killers a
chloisteáil

go bhfuil an banna ar ais
le chéile! D'fhógair an
grúpa go raibh sos
gairme bliana á ghlacadh
acu i mí Aibreáin anu-
raidh agus thapaigh
príomhamhránaí Bran-
don Flowers an deis
chun an chéad albam
aonair dá chuid a
eisiúint. Ach d'éirigh
chomh maith sin lena
albam Flamingo, ní haon
ionadh é go raibh lean-
tóirí buartha nach rachadh an banna ag
ceol le chéile arís. Beidh na leaids ó Las
Vegas ag casadh ag an bhféile Lolla-
palooza sa tSíle i gceann dhá mhí áfach,
woop! Seinnfidh siad i bPáirc Uí Uiginn i

Santiago i dteannta leithéidí Kanye West,
Jane's Addiction, Yeah Yeah Yeahs agus
30 Seconds to Mars, agus tá sé beartaithe
acu tosú ar obair ar an gceathrú albam dá
gcuid i ndiaidh na ceolchoirme.

Hi agus fáilte go PopNuacht na
seachtaine ar Raidió Rí-Rá, liomsa Síne

Nic an Ailí!

OSPS Ag caith  tobac
Andúil i caith tobac

GINEANN an tobac
andúil mar gheall ar
an gcomhábhar nic-
itín. Feidhmíonn nic-
itín mar spreagthach

don intinn agus don chorp. Nuair a
fhaigheann an corp agus intinn
cleachtadh ar mhéideanna móra
nicitín bíonn siad ag iarradh tuil-
leadh chun an éifeacht chéanna a
choinneáil.  Faoi dheireadh, bíonn
an corp ag brath ar an nicitín.
Andúil a ghlaoitear ar an leibhéal
seo de spleáchas. 

Tá dochar ag baint le caitheamh
toitíní. I measc na rioscaí sláinte tá 

•Galar croí
•Ailse
•Droch-imshruthú
•Broincíteas
•Stróc
•Eimfiséime ( galar ar na

scamhóga)

Is féidir le caitheamh toitíní idir
10-15 bliana a bhaint de do shaol.

Chomh maith leis na rioscaí
sláinte tá éifeachtaí eile ag tobac
ort 

•Cuireann sé boladh ar do chuid
gruaige, d’anáil agus d’éadach.

•Téann d’fhiacla buí
•Téann d’ingne agus do mhéara

buí
•Faigheann tú níos mó roc

Ag éirí as tobac
Níl sé éasca éirí as tobac. Is é is

faide a bheidh tú ag caitheamh
tobac, is é is deacra a bheidh sé éirí
as. Is iad seo a leanas leideanna
chun cúnamh a thabhairt duit éirí
as.

•Bí cinnte go bhfuil tú ag iarradh
éirí as tobac. Déan liosta de na

fáthanna a bhfuil tú ag iarradh éirí
astu, cosúil le sláinte agus costas.

•Cruinnigh daoine thart ort a
thabharfaidh tacaíocht agus
cúnamh duit. 

•Faigh réidh le boscaí toitíní,
lastóirí agus luaithreadáin.

•Nuair a bhíonn dúil agat i dtoitín
liostaigh na fáthanna arís duit féin
cén fáth nach bhfuil tú ag iarradh
tobac a chaitheamh.

•Ól neart uisce, roghnaigh bia
sláintiúil agus déan aclaíocht.

•Tabhair duais duit féin nuair a
bhaineann tú amach sprioc. Sam-
pla de sprioc na mí gan aon toitín a
chaitheamh. Beidh tú in ann duais
dheas a thabhairt duit féin leis an
airgead atá sábháilte agat.

•Faigh comhairle ón bpoitigéir.
B’fhéidir go mbeadh an poitigéir in
ann forlíon nicitín a mholadh duit.

Déan plé sa rang ar na fáthanna,
dar libh, a roghnaíonn déagóirí
tobac a chaitheamh.

Plé sa rang

Andúil i gcaitheamh tobac-
addicted to smoking tobacco 
Nicitín- nicotine
Spleáchas- Dependence
Poitigéir – pharmacist
Forlíon nicitín- nicotine
supplement

Gaeilge Seanfhocail
Seanfhocail a dhéanann
cur síos air:
Cairdeas agus an pobal
• Maireann na daoine ar scáil a chéile.
•Is maith an scáthán súil charad.
•Aithnítear cara i gcruatan.
•Sileann do chara agus do namhaid
nach bhfaighidh tú bás choíche.
•Maireann na daoine ar scáil a chéile.

Muintir

•Bíonn caora dhubh ar an tréad is gile.
•Níl aon tinteán mar do thinteán féin. 
•Mol an páiste agus molann tú an
mháthair
•Is fearr beagán den ghaol
ná mórán den charthanas.

Comhoibriú
•Ní bhíonn an rath, ach mura mbíonn
an smacht.
•Feiceann beirt rud nach bhfeiceann
duine amháin.

Buntáistí Gaelscéal don rang
• Cuireann muid praghas iomaíoch ar fáil!
• Tá ábhar breise agus cúltaca oideachasúil againn 

ar líne don OSPS agus an OSSP, chomh maith leis 
an nGaeilge

• Tagann muid díreach chun na scoile chugaibh –ní 
gá dul á bhailiú in aon áit eile!

• Tá ailt agus dearadh d’ardchaighdeán againn agus 
Príomhdhuais Eorpach Nuachtáin bronnta orainn 
dá bharr!

• Faigheann tú ábhar idirghníomhach oideachasúil 
sa bhreis, saor in aisce.

• Tá an nuachtán go hiomlán as Gaeilge - 48 
leathanach de-Is féidir an t-ábhar ar fad a úsáid 
chun an Ghaeilge a spreagadh i measc na ndaltaí

• Tá aitheantas iomlán Stáit ag Gaelscéal mar 
nuachtán náisiúnta Gaeilge agus Foras na Gaeilge 
ag déanamh maoinithe orainn.

Cosúil libhse, tá muid ag iarraidh léitheoireacht na Gaeilge
agus an meas ar an teanga a spreagadh sa ghlúin óg.

Má tá spéis agaibh i síntiúis a ghlacadh do bhur scoil  téigí i
dteagmháil le Caroline Ní Chualáin ag  091-897766 chun ráta
iomaíoch a fháil. Tá lascaine speisialta againn freisin i
gcomhair orduithe móra. 

Is féidir foirm shíntiúis a íoslódáil ar ár suíomh ag
www.gaelsceal.ie

Tá na treoirlínte ag cloí le treoirlínte ACS Foras Croí na
hÉireann agus ag cloí le treoirlínte garchabhrach ceadaithe

in Éirinn.

Tá an seans agaibh €160 de Safetymate 
a bhuachan le haghaidh bhur scoile má 
fhreagraíonn sibh an cheist seo a leanas: 

Ar feadh cé chomh fada agus a 
mhairfeadh an inchinn gan ocsaigin?
A. 3-5 nóiméad
B. 3-5 mhí
C. 3-5 bliana
Seol iarratais chuig : eolas@gaelsceal.ie agus cuir
“Comórtas Safetymate” mar cheannteideal air. 
Is féidir iarratais a chur sa phost chomh maith chuig:
Comórtas Safetymate, Gaelscéal, 
Baile Ard, An Spidéal, Co. na Gaillimhe. 

Ar mhaith libh Safetymate 
a bhuachan do bhur scoil?

Comórtas

Gléas garchabhrach labhartha
SafetyMate

Is éard é an Safetymate
ná gléas garchabhrach.
Tugann Safetymate
treoracha éasca le tuiscint
i gcás éigeandála
comónta i nGaeilge agus i
mBéarla. Tugann sé
treoracha do dhaoine
fásta, gasúir agus páistí. Is
féidir leis an Safetymate
saol duine a shábháil.

Glac síntiúis le Gaelscéal agus
tabhair Buntáiste do na Daltaí

SpórtDo scéal féin Ba bhreá linn bhur scéalta a chloisteáil. Má tá ócáidí, 
imeachtaí nó aon rud mar sin ar siúl agaibh, bí i dteagmháil linn. 
Cur nuacht , pictiúir agus ábhar eile chugainn ag nuacht@gaelsceal.ie

Bhí cuid de thallann
lúthchleasaithe na
hÉireann in iomaíocht
lena chéile an tseachtain
seo caite le haghaidh

onóracha náisiúnta i  gCraobh-
chomórtais Sóisir Laistigh ‘Woodie’s
DIY’ AAI  i gCo. Thiobraid Árann.

Ba é seo an chéad deis do go leor
de na lúthchleasaithe tomhas a
dhéanamh ar a ndul chun cinn
traenála geimhridh. Fuair siad an
deis freisin a bheith san  iomaíocht
le piaraí i gcatagóir fíor-iomaíoch, an
catagóir faoi 20 bliain d’aois. Tho-
saigh an t-imeacht ag an 11.00 le
léim fhada na mban agus
críochnaigh sé le cluiche ceannais
400m na bhfear ag 16.15.  Bhí

iomaitheoirí as gach áit sa tír ag
glacadh páirte i réimse leathan de
spórt chun onóracha náisiúnta a
bhaint amach.

Bhain cuid de na lúthchleasaithe
airde, fad, am agus ciceanna sár-
mhaith amach chun tús a chur le
séasúr 2011.

• 35GAELSCÉAL 
Dé hAoine, 21 Eanáir, 2011

Tallann – talent
Lúthchleasaithe – athletes
Piaraí - peers
onóracha náisiúnta - national
honours

Coláiste Chnoc Beag v Scoil
Phobail Mhullach Íde
Phillip Manning, Coláiste Chnoc Beag ag imirt in aghaidh Gareth McGrath, Scoil Phobail Mhullach Íde.
D’imir Coláiste Chnoc Beag in aghaidh Scoil Phobail Mhullach Íde ag Craobhchomórtais  Sinsir Peile
Coláistí Laighean i bPáirc an Dr. Cuillin Déardaoin seo caite. D’fheabhsaigh Coláiste Chnoc Beag sa dara
leath den chluiche. Bhí an bua acu sa deireadh in aghaidh Scoil Phobail Mhullach Íde le 3-7 go dtí 2-6.

TTá iar-imreoir iománaíochta de chuid
Phort Láirge, Fergal Hartley anois ina
bhainisteoir ar fhoireann faoi 21 an chon-
tae.  Tá beirt imreoirí nua ag teacht ar an
bhfoireann, Tom Feeney a d’imir don

chontae agus Derek Mc Grath a rinne bainistíocht ar
Choláiste De La Salle. Tá Paul Flynn freisin mar
bhainisteoir nua ar iománaíocht idirchontae faoi-21
Cheatharlach. Tá athruithe ag tarlú freisin i gclub
iománaíochta
“St. Martin’s” i
Loch Garman.
Tá an t-iomá-
naí idirchontae
Eoin Quigley
ag aistriú chuig
na Sáirséalaigh
i gCorcaigh.
Shroich Quigley agus an fhoireann cluiche ceannais
an chontae anuraidh tar éis dó gortú glúine a fhu-
laingt. Tá go leor caillteanas agus athruithe i ndán do
chlubanna eile i Loch Garman. I measc na gcaill-
teanas, tá PJ Benville réalta iománaí “Horsewoods”
ag fágáil le dul chuig an Astráil agus tá Aindreas Doyle
tar éis Teach Munna-Camros a fhágáil chun imirt leis
na Parnells i mBaile Átha Cliath.

Craobh-
chomórtais
Sóisir Laistigh
‘Woodie’s DIY’

Go leor athruithe in
iománaíocht faoi 21

Bainisteoir - manager
Idirchontae – intercounty
Ceatharlach - Carlow

Scéalta na Réaltaí,
Spórt na nÓg, 
Cúltaca agus 
Ár Scéal Féin

Duais Eolaí Óg BT
ag teacht abhaile le
hAlexander Amini

IIs é Alexander Amini, 15 bliana d’aois a
bhuaigh Duais Eolaí Óg BT i mbliana. Freasta-
laíonn Alexander ar Choláiste Chnucha i
mBaile Átha Cliath.  Níl Alexander Amini ach
sé mhí in Éirinn.  Bhuaigh sé an duais de

bharr córas ríomhaireachta a d’fhorbair sé, a
chabhraíonn le himreoirí leadóige a gcluiche a fhe-
abhsú. 

Tá teicneolaíocht ann cheana a dhéanann tomhas
ar luas an bhuille a dhéanann imreoir ach sa chóras a
d’fhorbair Alexander, is féidir leis 13 bhuille a
thomhais. Is féidir an teicneolaíocht a fhorbairt i
réimsí eile cosúil le bheith ag feabhsú gluaiseachta
tar éis gortaithe. Tá Alexander ag imirt leadóige ó bhí

sé cúig bliana d’aois. 
Bronnadh seic dar

luach €5,000 agus
trófaí de chuid
chriostal Phort Láirge
ar Alexander. Tá an
deis ag Alexander
ionadaíocht a
dhéanamh ar Éirinn
anois ag an 22ú
Comórtas d’Eolaí Óg
an Aontais Eorpaigh a
bheidh ar siúl i

Heilsincí. 
Fuair Thomas Cronin, Dylan Cross agus Jeremy

Barisch-Rooney ó Chorcaigh duais don ghrúpa is
fearr ag an gcomórtas.

Is é  James Doyle ó Choláiste Presentation de la
Salle i gCeatharlach  a tháinig sa dara háit. B’iad Ciara
Judge, Royanne Mc Gregor agus Sophie Healy-Thow
ó Scoil Phobail Chionn tSáile i gCorcaigh. Tugann
Taispeántas Eolaí Óg agus Teicneolaíochta BT  seans
d’ógánaigh deis blas a fháil ar shaol na teicneo-
laíochta agus eolaíochta. Bíonn taispeántas de os
cionn 520 tionscnamh ann agus ceithre halla tais-
peántais ann le siamsaíocht bunaithe ar eolaíocht
agus siamsaíocht.   

córas ríomhaireachta –
computer system
a thomhais - to measure
gluaiseacht - movement
trófaí - trophy
siamsaíocht - 
entertainment

Gluais

1.Déan cur síos ar an teicneolaíocht a d’fhorbair 
Alexandar Amini.
2.Céard é an duais a bhain Alexander Amini
amach?
3.Cá mbeidh  an 22ú  Comórtas d’Eolaí Óg an Aon-
tais Eorpaigh ar siúl? 

Ceisteanna

An mbeidh fiacha ollmhóra 
i ndán dóibh a théann ar
choláiste sa todhchaí? 

D’fhéadfadh mic léinn a bheith i bhfiacha de suas le
€25,000 má chuirtear scéim iasachta airgid i
bhfeidhm. Lainseáil an Tanáiste agus an t-Aire an
Aire Oideachais agus Scileanna Mary Coughlan
tuarascáil  Straitéis Náisiúnta Ardoideachas an

tseachtain seo caite. Deir an tuarascáil go raibh argóintí láidir i
bhfabhar ranníocaíochtaí uaidh mic léinn. Mhol an tuarascáil
go beidh an mhodheolaíocht is fearr a úsáid ná meascán do
dheontais thástáil maoine agus táillí mic léinn, in éineacht le
córas d'íocaíocht.

Deir an Tánaiste, “Tá mé ag
iarraidh é a dhéanamh soiléir
nach é an rún atá agam go
mbeadh mic léinn fágtha le
fiacha nach féidir leo a bhainis-
tiú nuair atá a gcéim bainte
amach, in áit sin ba cheart go
ndéanfaidh mic léinn rannío-
caíocht in aghaidh an
bhuntáiste eacnamaíoch a
bhaineann siad amach ón
ardoideachas.” Mhol an
tuarascáil go mba cheart don
Roinn Oideachas agus
Scileanna grúpa saineolaithe a
shocrú chun córas feiliúnach
iasacht airgid a dhearadh.

fiacha ollmhóra - massive
debts
tuarascáil - report
tuarascáil  Straitéis
Náisiúnta Ardoideachas -
National Higher 
Education Strategy
mhodheolaíocht -
methodology
ranníocaíochtaí - 
contribution
tástáil maoine - means test
saineolaithe - expert

Gluais

1. Céard a deirtear sa tuarascáil Straitéis Náisiúnta
Ardoideachas a lainseáil an Tanáiste agus an tAire Mary
Coughlan?
2. Céard iad na moltaí a bhí sa tuarascáil?

Ceisteanna

“Tá mé ag iarraidh é a dhéanamh soiléir nach é an rún atá
agam go mbeadh mic léinn fágtha le fiacha nach féidir leo a
bhainistiú nuair atá a gcéim bainte amach, in áit sin ba
cheart go ndéanfaidh mic léinn ranníocaíocht in aghaidh an
bhuntáiste eacnamaíoch a bhaineann siad amach ón ard
oideachas”. Déan plé ar ráiteas an Tánaiste.

Plé sa rang

OSSP
Gníomhaithe ar son cearta an duine, Adi Roche.

T hosaigh AdiRoche a cuidoibre ar son cear-ta daonna sa bhli-ain 1982. D’fhág
sí a post le hAer Lingus chun a
bheith ina hoibrí deonach ar
fheachtas na hÉireann ar son
dí-armáil núicléach. Le linn
do Adi a bheith ag obair ar an
bhfeachtas rith sí clároideachasúil ar an tsíocháin.

Bhí ranganna oideachais ar an
tsíocháin ar bun aici i gcaoga
scoil. Is í Adi Roche a bhu-naigh ‘TionscnaimhIdirnáisiúnta gasúirShearnóbail’. Oibríonn sí mar

stiúrthóir ar an tionscnamh.
Tá obair déanta ag Adi ó 1990
chun cúnamh a thabhairt do

ghasúir sa Rúis, sa Bhílearúis
agus san Úcráin. Chuir Adi
Roche an domhan ar an eolas
faoin tubaiste a tharla iSearnóbail agus an fhulaingt a

bhí muintir Shearnóbail agdéanamh.  Rinne sí taighde ar
éifeacht an tubaiste agus fuair
sí clúdach ó na meáin. Tar éis
di clúdach a fháil ó na meáin,
thosaigh sí ag bualadh le hairí
rialtais. Déanann Adi a cuid
oibre sna háiteanna is mó a
raibh éifeacht ag tubaiste núi-
cléach Searnóbail orthu. Tá
seachaid déanta aici ar €80
milliún chuig na háiteanna
seo. Tá 19,000 gasúr tugtha go
hÉirinn aice chun deis a thab-
hairt dóibh scíth a fháil.

OSPS Scileanna Cumarsáide 
Tá sé tábhachtach go mbeifeá in
ann cumarsáid a dhéanamh faoi
do chuid mothúchán. Is seo mar a
leanas noda faoi conas do chuid
mothúchán a léiriú do dhaoine
eile.

Úsáid comharthaítreallúsach coirpInsíonn comharthaíocht go leor
fúinn. Tá sé tábhachtach go
mbeadh muid feasach faoin
chomharthaíocht corp a dhéanann
muid. Tá sé tábhachtach nuair a
dhéanann muid comharthaíocht
corp go ndéanann muid go treal-
lúsach é.

Bí treallúsachCiallaíonn sé seo a bheith in ann
cumarsáid a dhéanamh arbhealach atá soiléir. Nuair a

dhéanann tú cumarsáid go treal-
lúsach léiríonn sé go bhfuil tú
muiníneach.

GaeilgeDialannPhictiúrFéach ar líne le haghaidh dialann phictiúir i bhfoirm

sleamhnán PowerPoint. Is féidir na dialanna pictiúir

seo a úsáid sa rang chun an Ghaeilge labhartha a

chur chun cinn. Déanann na mic léinn cur síos ó

bhéal ar céard atá ag tarlú sna pictiúir agus ar na

mothúcháin atá le feiceáil.

Tá na treoirlínte ag cloí le treoirlínte ACS Foras Croí na

hÉireann agus ag cloí le treoirlínte garchabhrach ceadaithe
in Éirinn.

Tá an seans agaibh €160 de Safetymate 
a bhuachan le haghaidh bhur scoile má 

fhreagraíonn sibh an cheist seo a leanas: 
Ar feadh cé chomh fada agus a 

mhairfeadh an inchinn gan ocsaigin?
A. 3-5 nóiméadB. 3-5 mhíC. 3-5 blianaSeol iarratais chuig : eolas@gaelsceal.ie agus cuir

“Comórtas Safetymate” mar cheannteideal air. 

Is féidir iarratais a chur sa phost chomh maith chuig:

Comórtas Safetymate, Gaelscéal, 
Baile Ard, An Spidéal, Co. na Gaillimhe. 

Ar mhaith libh Safetymate 
a bhuachan do bhur scoil?

Comórtas

Gléas garchabhrach labhartha

SafetyMate

Is éard é an Safetymatená gléas garchabhrach.Tugann Safetymatetreoracha éasca le tuiscinti gcás éigeandálacomónta i nGaeilge agus imBéarla. Tugann sétreoracha do dhaoinefásta, gasúir agus páistí. Isféidir leis an Safetymatesaol duine a shábháil.

Scéalta na Réalta

I gcomhair le Gael Linn  

TÁ Gaelscéal i gcomhair le Screenway ag tabhairt seans

duitse iPod Shuffle a bhuachan. Tá muid ag iarraidh

scéalta nuachta ó do cheantar. Is féidir iad a chur

chugainn mar alt nuachta, podchraoladh nó físeán.

Piocfaidh muid an chuid is fearr le foilsiú ar an

nuachtán agus le cur ar ár suíomh gréasán gach seach-

tain. Buafaidh an ceann is fearr duais gach seachtain

agus beidh na buaiteoirí

seachtainiúil san áireamh

le haghaidh duais mhór a

bhuachan ag deireadh na

scoilbhliana, scoláireacht do cheann do Choláistí

Samhraidh Gael Linn. D’fhéadfá scéal a dhéanamh faoi

rud éigin atá ag tarlú i do scoil, i do cheantar, sna

clubanna nó cumainn go háitiúil. B’fhéidir go bhfuil

nuacht shuimiúil agat faoi imeacht nó ócáid atá ar siúl

nó duine a bhfuil rud faoi leith bainte amach, nó ar siúl

acu. Cibé ceann acu é, teastaíonn bhur scéalta uainn! Ní

mór ailt nuachta a bheith idir 200-300 focal agus

físeáin nó podchraoltaí a bheith idir 3-7 nóiméad.
Seol iarratas chuig: eolas@gaelsceal.ie 

agus cur ‘Comórtas Nuacht na nÓg ‘ mar cheannt eideal air.

Is féidir iarratais a chur sa phost chomh maith chuig:

‘Comórtas Nuacht na nÓg’, Gaelscéal, Baile Ard, An Spidéal,

Co, na Gaillimhe.

Comórtas Nuacht na nÓg

Tá Russell Brand tar éis scaoileadh linn

ar deireadh conas gur thug sé Katy

Perry faoi ndeara don chéad uair -

chaith sí buidéal ag a cheann! Phós an

fuirseoir Sasanach an t-amhránaí

álainn san Ind mí Dheireadh Fómhair

seo caite ach ní raibh Brand i ndiaidh

labhairt faoin gcaoi gur bhuail sé le

Katy go hoscailte riamh. Deir Russell

go bhfuil an bhean gur thit sé i ngrá léi

i gcónaí ag forbairt agus ag athrú agus

measann sé gur duine álainn, grámhar

atá i Katy – ainneoin gur chaith sí

buidéal leis! Cé go raibh an-mhíchlú air

i dtaca leis na mná roimhe seo, thug sé

le fios le déanaí go dtaitníonn an saol

pósta leis, agus nach mbíonn sé ag iar-

raidh troid le Katy faoi na rudaí beaga

a thuilleadh. Is cuma leis cá háit go

dtéann an cháis sa chuisneoir anois is

cosúil!

Bhí náire orainn anseo i bPopNuacht a

chloisteáil gur sheas Harrison Ford ar

ghúna Rachel McAdams ag chéad léir-

iú an scannáin Morning Glory le

déanaí! Bhí an bheirt aisteoir i mBeirlín

i lár na míosa seo, ag oscailt an scan-

náin nua sa Ghearmáin, nuair a tharla

an faux pas. Sin an cineál ruda a

dhéanfaimis - dá mbeadh cead ag

muintir Raidió Rí-Rá freastal ar ócáidí

mór le rá dá leithéid, dar ndóigh - ach

cheapfá go mbeadh níos mó céille ag

Harrison! Tá taithí na mblianta ag an

aisteoir Indiana Jones, ach níor

chabhraigh sé sin leis nuair a chuir sé a

chos ar ghúna fada, dearg a chomhgh-

leacaithe lasmuigh den phictiúrlann.

Ach ba chuma le Rachel – tá an-urraim

aici do Harrison de réir dealraimh,

agus thaitin sé go mór léi a bheith ag

obair leis agus le Diane Keaton ar an

scannán nua. Deir Ford go bhfuil an-

mheas aige ar Rachel freisin – b'fhearr

duit gan do chos a leagadh ar a gúna

amach anseo mar sin, eh Ford?!

Éist leis an bpopnuacht seo

mar Audio MP3 nó

íoschóipeáil é ag www.rrr.ie

Tá sé cloiste againn anseo i bPopNuacht go

bhfuil albam úr ar an mbealach ón mban-

na rac-cheoil clúiteach, na Red Hot Chili

Peppers! Bhí deacrachtaí ag an mbanna

nuair a d'fhág an giotáraí John Fruiscante

chun obair a dhéanamh ar a chuid cheoil

féin i 2009, ach is cosúil go bhfuil siad ag

teacht chucu féin arís, agus tá siad i mbun

oibre ar an deichiú albam

stiúideo de chuid an

bhanna faoi láthair. Dhíol

an saothar deireanach

uathu, Stadium Arcadi-

um, 7 milliún cóip ar fud

an domhain agus beidh

na leaids ag súil le barr

fheabhais air seo nuair a

eisíonn siad an t-albam

nua an samhradh seo. Tá

na Chilis deimhnithe le

casadh ag an bhféile Sum-

mer Sonic sa tSeapáin i mí

Lúnasa agus beidh siad sa Bhrasaíl an mhí

dár gcionn, ag casadh ag an gceolchoirm

Rock in Rio ar an 24 Meán Fómhair 2011 -

cothrom lae 20 bliana ó d'eisíodar an t-

albam iomráiteach Blood Sugar Sex Magik.

Sin díograis daoibh! Ní féidir linn fanacht

go bhfilleann na Chilis ar Éirinn ach

oiread…

De réir na dtuairiscí, d'fhéadfadh Orlando

Bloom níos mó milliún dollar a ghnóthú

as dhá nóiméad a chaitheamh ar an

scáileán don scannán nua, The Hobbit.

Sin an-chuid airgid as cúpla nóiméad

oibre, nach ea?! Bhí ról ag Orlando sna

scannáin Lord of the Rings roimhe seo, i

bpáirt an lucharacháin Legolas, agus toisc

go n-insíonn The Hobbit réamhscéal Lord

of the Rings, beidh Bloom le feiceáil sa ról

céanna sa scannán nua. Tá cairde eile leis

deimhnithe le teacht ar ais sa Hobbit

freisin, Cate Blanchett, Andy Serkis agus

Elijah Wood ina measc. Déanfar The Hob-

bit a thaifead i dhá chuid, le cuid a haon

ag teacht chun na pictiúrlainne um Nol-

laig 2011, agus is é Peter Jackson a bheidh

mar stiúrthóir arís an uair seo chomh

maith. D'éirigh le gach scannán de chuid

Lord of the Rings níos mó ná €500 milliún

a thuilleadh ar fud an domhain – beidh le

feiceáil an mbeidh an rath céanna ag baint

le The Hobbit!

Tá éifeacht ag an
mbealach a mhaireann
muid ó lá go lá ar an
timpeallacht.  Is féidir
an éifeacht atá ag duine

ar théamh domhanda a thomhas
mar lorg carbóin. Is í seo an méid dé-
ocsaíd charbóin a scaoiltear san
atmaisféar mar thoradh ar do nós
maireachtála. Déantar do lorg car-
bóin a thomhas ina dtonnaí sa bhli-
ain. Don mheánduine in Éirinn tá
lorg carbóin de 12 thonna acu. Tá sé
seo seo trí huaire níos mó ná an
meán domhanda.

Cén chaoi ar féidir linn
ár lorg carbóin a
laghdú? 

Is é seo a leanas liosta de rudaí
simplí is féidir linn a dhéanamh
chun ár lorg carbóin a laghdú :

•Cas as fearais leictreacha nach
bhfuil in úsáid. Tá an teilifís ar
cheann de na fearais leictreacha is
mó a chuireann le lorg carbóin.

•Cas síos an teas lárnach céim nó
dhó. Is féidir laghdú céime amháin

billí teasa a laghdú faoi 8%
•Cuir lód iomlán sa mhiasniteoir

agus sa mheaisín níocháin. Sábhál-
faidh sé seo uisce, leictreachas agus
púdar níocháin. 

•Déan turas amháin sa tseachtain
don tsiopadóireacht sheachtainiúil.

•Úsáid bolgáin solais atá tíosach ar
fhuinneamh. 

•Insligh na ballaí, an t-áiléar agus
an t-umar uisce the.

•Roinn carranna chuig an obair
agus chuig an scoil.

•Úsáid an bus nó traein in áit an
chairr.

Uair ar son an Domhain 2011
Ag 8.30 Dé Sathairn an 26 Márta

2011. Déanfaidh Uair ar son an
Domhain ceiliúradh ar thiomantas
daoine chun feabhas a chur ar an
domhan. Gach bliain, ar feadh uair
an chloig, tagann saoránaigh an
domhain le chéile chun cumhacht a
chasadh as. Déantar an gníomh sim-
plí chun aird a tharraingt ar an méid
cumhachta a úsáideann muid agus
chun maoirseacht a spreagadh. Tho-
saigh an Uair ar son an Domhain in

2007 i gcathair Sydney. Chas 2.2 mil-
liúin teach agus baile a soilse as.
Spreag an gníomh seo an chuid eile
den domhan agus anois tá cathracha
ar fud an domhain ag glacadh páirte
san Uair ar son an Domhain.

Taighde
Déan taighde ar an idirlíon agus i

leabhair ar na bealaí is féidir linn ár
lorg carbóin a laghdú.

OSSP Maoirseacht  Lorg Charbóin

Lorg Carbóin – Carbon Footprint
Téamh domhanda- Global warm-
ing
Meán domhanda – world average
Fearais leictreacha – electrical
appliances
Tíosach ar fhuinneamh- energy
saving
Uair ar son an Domhain 2011-
World Earth Hour 2011
Tiomantas – commitment
Saoránaigh- citizens
Cumhacht- power

Gluais

Coleman lán le muinín!
Seamus Coleman, Éire agus Everton faoi agallamh ag Pádraig Bán Ó Broin
"BHÍ na sé mhí dheireanacha ar fhe-
abhas dom," a deir Seamus Coleman
tar éis dó a chéad chluiche
idirnáisiúnta a imirt d'Éirinn. "Bhíos i
gcónaí ag iarraidh imirt do mo thír
agus toisc gur tharla sé laistigh
d'achar gairid, tá sé iontach." 

"Bhí mé ag dul ar ais go Everton le
neart muiníne," a dúirt fear Thír
Chonaill Coleman, agus é ag tagairt
don seal a chaith sé ar cíos le Black-
pool anuraidh. "Chuaigh mé ar ais
chun imirt i bhfoireann Everton. Ní
raibh mé ag ceapadh go raibh mé
chun imirt ar dheis i lár páirce. Ach
sin mar a tharla agus is breá liom gach
nóiméad ag imirt dóibh."  

D'imir Coleman le Blackpool agus
iad ar a mbealach chun an
Phríomhroinn a bhaint amach anu-
raidh agus deir an fear céanna gur
mhór an chabhair é an t-am sin ó
thaobh a bhealach a oibriú isteach sa
chéad fhoireann ag Everton.  "Bhí sé
go maith nuair a chuaigh mé ann (go
Blackpool) toisc go raibh gach aon
chluiche tábhachtach. 

Bhí muid ag brú dos na cluichí
ardaithe, na cluichí leathcheannais
de na cluichí ardaithe agus ansin an
cluiche ceannais. Chabhraigh siad
sinn uilig liom. Cluichí a raibh an-
chuid brú iontu agus ansin thug mé
sin ar ais go Everton liom."  

Bhí sé thar a bheith buíoch chomh
maith den fhear a chabhraigh leis
teacht ar aghaidh mar imreoir ag
Blackpool, is é sin Ian Holloway. "Tá
sé iontach," a deir Coleman. "Cuirfidh
sé tú ag gáire gach lá, ach taobh thiar
de sin uilig, tá grá aige don pheil. Is
bainisteoir dáiríre é. Beidh focail aige
leat má bhíonn gá leis."  

"D'fhoghlaim mé a lán uaidh, mar
a d'fhoghlaim mé ó gach bainisteoir
ón am a bhí mé in Éirinn (le Sligeach)
le bainisteoirí éagsúla. Ach bhí sé go
maith dom. Thug sé an fhéin-
mhuinín dom, go smaoineoinn orm
féin mar imreoir den caighdeán is
airde agus thug sé an mhuinín dom
féin, ag dul amach ag imirt gach
seachtain, go raibh mé chun cúl a
chothú nó cúl a scóráil. Bhí sé ion-
tach."  

Bhí an-chuid cainte ag deireadh na
bliana seo caite ag tacú leis an gco-
incheap gur chóir do Coleman bheith
ag imirt don fhoireann idirnáisiúnta.
Tá sé sin uilig curtha ar leataobh aige
anois agus é ag baint suilt as bheith
ag foghlaim faoi stiúir Giovanni Tra-

pattoni leis an fhoireann idirnáisiún-
ta.  "Tá sé ar fheabhas. Táim chomh
sásta a bheith timpeall an scuaid. 

Roinnt blianta ó shin ní raibh mé
ag súil leis agus tá sé iontach bheith
ag obair faoi stiúir bainisteoir den
chaighdeán sin."  In ainneoin gurb é
an cluiche in aghaidh na Breataine
Bige an chéad chluiche do Coleman
imirt, bhí cuma nádúrtha air ag imirt
i lár páirce agus níor mhothaigh an t-
imreoir féin a mhalairt. "Níor
mhothaigh mé go raibh mé mí-
chompordach sa chluiche. Tá sé
éagsúil. Tá an tempo beagáinín

éagsúil ach ní raibh sé an-éagsúil le
peil na príomhroinne chun an
fhírinne a rá."  Tá Coleman tar éis cúl
a scóráil do Everton i mbliana i
gcoinne Brentford sa Carling Cup, sa
phríomhroinn i gcoinne Blackpool,
West Ham agus Tottenham chomh
maith le cúl i gcoinne Scunthorpe sa
Chorn FA. 

Ach fós cuimhníonn sé siar chuig
cluiche ceannais na gcluichí ardaithe
i gcoinne Cardiff mar an cluiche is mó
ar imir sé ann. "Bhí sé ollmhór," dar le
Coleman. "An taithí Wembley agus
gach rud a théann leis. 

An cluiche a bhuachaint agus dul
in airde chuig an Phríomhroinn, bhí
sé iontach. B'fhéidir go bhfuil mo
chéad chluiche idirnáisiúnta chun an
cluiche sin a shárú anois." 

In ainneoin gur thosaigh sé amach
ag imirt mar lánchúlaí ar dheis, tá ag
éirí go han-mhaith leis le Everton ar
an gcliathán céanna, ach i lár páirce.
"Dá mba rud é gur chuir tú an cheist
ag tús an tséasúir, déarfainn
lánchúlaí ar dheis, ach táim ag baint
taitnimh as imirt ar an taobh deis i lár
páirce níos mó. Fé mar a dúirt mé,
táim lán sásta imirt cibé áit a iarrtar

orm," dar le Coleman atá tar éis dul ó
Sligo Rovers go dtí an fhoireann
idirnáisiúnta i dtréimhse 18 mí.  In
ainneoin a óige, dar leis, níl meon an
leaid óig ann a thuilleadh agus deir sé
féin gur ag Blackpool a músclaíodh
an t-athrú meoin seo. "Thug an
tréimhse ag Blackpool cabhair dom
agus ardú muiníne dom. Bhí réamh-
shéasúr an-mhaith agam nuair a
d'imigh mé ar ais go Everton agus
chuir na leaids uilig mé ar mo
shuaimhneas. Tar éis roinnt seach-
tainí agus míonna leis na leaids,
cairde atá iontu agus bíonn craic agat
leo.  Féachann tú orthu mar sin."
Thóg sé sin roinnt ama dar le Cole-
man ach bhí imreoir ar an taobh
céanna leis ag tabhairt cúnaimh dó, is
é sin Phil Neville. "Breathnaíonn tú ar
chuid de na himreoirí, Phil Neville
agus Louis Saha mar shampla, agus
bhain sé sin geit asam ag an tús (de
bharr cé hiad). Ach ní féidir leat bhei-
th mar sin ar feadh i bhfad nó fágfar
tú taobh thiar."  "Tá Phil iontach liom.
Is áit nua dom ar an bpáirc é seo.  Tá
sé tar éis a rá liom cén áit gur chóir
dom bheith ann agus nuair a
fhaighim an liathróid deir sé liom dul
agus an lánchúlaí a ionsú. Uaireanta
tugann sé pian sa cheann dom ach tá
sé sin go breá. Captaen iontach atá
ann. Ceannaire iontach atá ann agus
tá sé go maith dom."  

An chéad chluiche eile atá ag an
bhfoireann idirnáisiúnta ná an ceann
in aghaidh na Macadóine ag deireadh
mhí an Mhárta, agus tá súil ag Cole-
man a áit a choimeád don chluiche
cáilíochta sin don Chorn Eorpach
2012. "Gan amhras, táim ag iarraidh
fanacht san fhoireann. Nuair a
ghnóthaíonn tú cluiche amháin,
bíonn tuilleadh uait. 

Ach braitheann sé sin ar chúrsaí.
Caithfidh mé dul ar ais agus imirt go
maith do mo chlub agus más féidir
liom dul go maith ann, beidh mé i
measc an scuaid agus táim díreach
sásta bheith anseo faoi láthair."  

Idir an dá linn beidh cluichí táb-
hachtacha aige do Everton i gcoinne
Bolton agus Sunderland roimh
dheireadh na míosa seo agus i
gcoinne Newcastle, Birmigham agus
Fulham roimh an turas go dtí an
Mhacadóin. "Táim chun obair chrua
a dhéanamh anois agus tá súil agam
go mbeidh luach na hoibre sin le
feiceáil i líon na gcluichí idirnáisiún-
ta a imrím."

Scéilíní Spóirt
TÁ todhchaí club eile i mbaol i sacar
idirmheánach na tíre seo. Bhuaigh
Fine Gall Spórtúil an tSraith agus an
Corn FAI in 2009 den chéad uair
riamh ach tháinig sé amach le déanaí
go bhfuil fadhbanna maoinithe acu
agus seans maith nach mbeidh siad in

ann páirt a ghlacadh sa Chorn Setan-
ta. I rith na seachtaine, tháinig préas-
ráiteas ón FAI amach ag míniú go
gcaithfidh an club teacht amach ón
chomórtas sin agus go bhfuil an
fhoireann UCD tagtha isteach ina áit.
Cuireadh deireadh le conarthaí 13

imreoir sa chlub i rith na seachtaine
agus tá imní mhór faoi thodhchaí an
chlub anois. Bunaíodh an club in
2007.

Chomh maith leis sin, tá fadhbanna
maoinithe ag an stáisiún teilifíse san
Iodáil darb ainm “Dahlia TV”.

Tuairiscíodh i rith na seachtaine go
ndúnfaidh an stáisiún teilifíse síos i
gceann coicíse. Craolann “Dahlia TV”
an tSraith Magners san Iodáil agus
cuireann siad an clúdach sin ar fáil do
chraoltóirí na tíre seo, RTÉ agus TG4.
Faoi láthair tá ionadaithe ón tSraith

Magners ag caint leis an stáisiún teil-
ifíse faoina thodhcaí ach, agus muid
ag dul i gcló, níl na deacrachtaí ag
Dahlia TV ag cur isteach ar sholáthar
rugbaí TG4 ná RTÉ ón Iodáil go dtí
seo.

Seamus Coleman. (PIC: BRENDAN MORAN / SPORTSFILE)

CLG

Tá réiteoireacht bunaithe ar cháilíochtaí,
is cuma an fear nó bean thú
Gráinne McElwain

“NÍ bhíonn deacrachtaí ar bith agam
le himreoirí nó lucht leanta agus mé i
mbun réiteoireachta CLG” a deir Mar-
garet Farrelly, nó Maggie mar is fearr
aithne uirthi, as Láithreach i gContae
an Chabháin. “Is cuma más fear nó
bean thú chomh fada is go bhfuil do
cháilíochtaí agat mar réiteoir agus is
ar an bhunús sin amháin a bhíonn
daoine ag tabhairt breithiúnais ort”.

Le cúpla seachtain anuas, bhí go
leor cainte sna meáin faoi ról na mban
sa spórt tar éis an cáineadh a rinne
Andy Grey agus Richard Keys ar Sian
Massey, maor taobhlíne sa chluiche
sacair idir Learpholl agus Wolves a
bhí ar Sky Sports. Ní raibh na rudaí a
dúirt siad go deas nó féaráilte agus
tugadh léargas dúinn ar an tuairim a
bheadh ag roinnt fear ar an méid a
cheapann siad faoi mhná sa spórt
agus go háirithe iad ag réiteoireacht.

“Sílim go bhfuil cultúr difriúil ann
sa sacar mar go traidisiúnta bhí
foréigean agus amhsóireacht cean-
gailte leis an spórt ach tá an dearcadh
mícheart ann. Tá súil agam go dtioc-
faidh Sian Massey amach níos láidre
tar éis seo mar tá sé tábhachtach mná
a fheiceáil le próifíl ard sa spórt” a
deir Maggie. Níl ach beirt bhan i
Sasana ag obair mar mhaoir ar an
taobhlíne sa sacar ach níl mórán ban
ag réiteoireacht i gcluichí móra de
chuid an CLG ach an oiread. As grúpa
77 réiteoir i gCo. an Chabháin, is í
Maggie an t-aon bhean amháin sa
ghrúpa sin.

“Bhí suim agam sa CLG agus mé ag
fás aníos agus imrím peil agus camó-
gaíocht le mo chlub Láithreach. Tho-
saigh mé ag cóitseáil le mo chlub agus
ansin bhí mé ag cóitseáil buachaillí
agus cailíní sa bhunscoil. Thug sé sin
muinín domsa agus bhí sé nádúrtha
ansin dul isteach ag réiteoireacht ina
dhiaidh sin.”

“Timpeall sé bliana ó shin, chuir
bord an chontae ceist ar gach club réi-
teoir amháin a ainmniú do phainéal

réiteoirí an chontae. Chuir ár
gcathaoirleach Tómás McKenna, ceist
orm an bhféadfadh sé m’ainm a chur
chun cinn agus b’shin a tharla. Ó shin,
chomh maith le cluichí na mban, tá
cluichí faoi aois na bhfear déanta
agam agus bhí mé mar réiteoir ar
Chraobh Sóisir “B” an Chontae dhá
bhliain ó shin. Bhí mé i mbun na fead-
óige i gcluichí i ngach grád sóisir agus
roinnt cluichí idirmheánacha agus
bheinn ag súil dul chun cinn a

dhéanamh i ngrád na sinsear amach
anseo. Rinne mé Cluiche Ceannais
Sóisir na hÉireann i bpeil na mban idir
Cill Chainnigh agus Londain ceithre
bliana ó shin agus ba bhreá liom
cluichí eile a dhéanamh arís i bPáirc
an Chrócaigh, cluichí na mban agus
na bhfear ” 

“Tá an-tacaíocht agus aiseolas
maith faighte agam ó mo chlub féin,
bord an chontae agus ón phobal. Tá sé
fíorthábhachtach na hullmhúcháin

chearta a dhéanamh do gach cluiche
agus is ar an chéad chluiche eile a
bhíonn tú ag smaoineamh i gcónaí.
Chuir mé imreoirí den pháirc cheana
agus thug mé ciceanna éirice ach ní
bhíonn tú á dhéanamh sin chun na
cinnlínte nuachta a bhaint amach, is
ar mhaithe leis an chluiche na rialacha
atá leagtha síos a chur i bhfeidhm a
bhíonn tú”.

Is in IT Leitir Ceanainn i dTír
Chonaill atá Margaret anois agus í i

mbun staidéir do chéim sa ghnó agus
forbairt cóitseálaí spóirt. “Rinne mé
mo thráchtas ar dhearcadh an CLG i
leith réiteoirí na mban agus thóg mé
mo chontae féin mar shampla.
Shocraigh mé ceistneoirí a chur
amach chuig cumainn na mban,
cumainn na bhfear agus cumainn
chamógaíochta sa chontae agus rinne
mé cur i láthair ag seimineár Chu-
mann Gael Uladh na mBan faoin eolas
a bhailigh mé”.

“Feictear níos mó ban i lár na páirce
ag cluichí camógaíochta agus i bpeil
na mban ach i saol CLG na bhfear,
mothaítear gur fiú agus gur cheart fir
agus mná a bheith ag réiteoireacht
chomh fada is go bhfuil na cáilíochtaí
cearta acu. Mar sin is cuma an fear nó
bean tú agus is rud deimhneach é sin.”

“Tá an-aitheantas faighte agam ach

ní dhéanaim an réiteoireacht chun
aitheantas a fháil. Is breá liom í agus tá
sé deacair a mhiniú cad chuige. Is
aoibhinn liom gach cineál gné den réi-
teoireacht, an dúshlán agus na
cluichí. Ní dóigh liom gur sampla mé
do chailíní óga agus níl mórán cailíní
nó mná tar éis ceist a chur orm faoin
jab seo ach bainim sult agus tairbhe as
agus sin é an rud atá speisialta
domsa”.

“Bhí suim agam sa CLG agus
mé ag fás aníos agus imrím
peil agus camógaíocht le
mo chlub Láithreach. Tho-
saigh mé ag cóitseáil le mo
chlub agus ansin bhí mé ag
cóitseáil buachaillí agus
cailíní sa bhunscoil. Thug sé
sin muinín domsa agus bhí
sé nádúrtha ansin dul
isteach ag réiteoireacht ina
dhiaidh sin.”Maggie Farrelly i mbun réiteoireachta do chluichí na mban agus na bhfear sa Chabhán. (PIC. PAUL MOHAN / SPORTSFILE)

Súil ar an Rugbaí
Gráinne McElwain

Cúige Chonnacht v Scarlets
Dé Sathairn @ 19.35, Sportsgrounds
Beo ar TG4
Seo babhta 14 den tSraith Magners agus
níor bhuaigh Cúige Chonnacht sa
chomórtas seo ó bhabhta 3 i mí Mheán
Fómhair in aghaidh Ghlaschú thall
ansin. Ach, tháinig feabhas orthu i gCorn
Amlin Challenge nuair a bhuaigh siad in
aghaidh Bayonne agus Prato le déanaí.
Ní bheidh Seán Cronin ar fáil mar go
bhfuil sé le foireann na hÉireann, ach
drochnuacht do Chonnachta a bhris i

rith na seachtaine nach mbeidh Jamie
Hagan leo an bhliain seo chugainn. Bhí
sé chun fanacht ach d’athraigh sé a
intinn agus beidh sé ag dul ar ais go
Cúige Laighean ag deireadh an tséasúir.
Ní imríonn na Scarlets rómhaith as baile
ach seo scrúdú géar do Chonnachta ag
imirt in aghaidh an dara foireann is fearr
sa tSraith faoi láthair.
Bua: Scarlets

Benetton Treviso v Cúige Mumhan
Dé Domhnaigh @ 14.00, 
Stadio di Monigo
Beo ar TG4

Cé go bhfuil Treviso san ochtú háit ar
chlár na bpointí, tá foirne móra buailte
acu sa bhaile, ina measc Scarlets, Cúige
Laighean, Dragons agus Cúige Chon-
nacht. Ach seo dúshlán mór rompu agus
iad in aghaidh Chúige Mumhan atá in
uachtar an tábla. Níor chaill Cúige
Mumhan in aghaidh freasúra ón Iodáil le
11 cluiche sa tSraith agus ní dóigh liom go
n-athróidh sé sin ar an Domhnach. Tá go
leor d’fhoireann na Mumhan as láthair
mar gheall ar dhualgaisí le foireann na
hÉireann ach seans go mbeidh Peter
Stringer ar fáil mar nach bhfuil sé ainm-
nithe do na hÉireannaigh. Bhí bua maith

ag Mumha nuair a bhuail siad le Treviso
i mbabta a sé (39-13). Feicfear an faras-
barr céanna an uair seo.
Bua: Cúige Mumhan

Ospreys v Cúige Uladh
Dé Domhnaigh @ 17.10, Liberty Stadium
Beo ar S4C
Is sa sa chúigiú háit ar chlár na bpointí
atá na hOspreys le Cúige Uladh sa séú
háit. Tá an dá fhoireann seo ag iarraidh
áit a bhaint amach sna babhtaí
leathcheannais. Imríonn na hOspreys go
maith sa bhaile agus níl cluiche caillte
acu ansin ó mhí Dheireadh Fómhair. Ní

raibh ach pointe amháin idir na foirne
seo nuair a bhuail siad in aghaidh a
chéile níos luaithe sa tSraith le Cúige
Uladh ag teacht amach chun cinn (27-
26).  Seans maith go bhfeicfimid Ben
Lewis ar ais ag imirt leis na hOspreys tar
éis ceithre mhí ar an taobhlíne. Ghor-
taigh sé a mhuineál ag imirt in aghaidh
Aironi i mí Mheán Fómhair ach tá sé
tagtha ar ais chuige féin arís. Beidh
imreoirí idirnáisiúnta in easnamh ón dá
fhoireann ach beidh fonn díoltais ar na
hOspreys.
Bua: Ospreys

Tá na himreoirí ag Gaillimh
John Allen 

Tosnaíonn Sraith Iomána
Allianz an deireadh
seachtaine seo. Tá an lea-
gan amach céanna ann i
mbliana le hocht

bhfhoireann i Roinn a hAon agus a
Dó. Imríonn gach foireann i gcoinne
gach foireann eile uair amháin agus
imríonn an dá fhoireann ar bharr an
tábla sa chraobhchluiche. 

Deintear dícháiliú ar an fhoireann
a chríochnaíonn ar bhun an dá
roinn. Anuraidh bhí an Ghaillimh ar
bharr na príomhroinne agus chaill
an Clár in aghaidh Loch Garman i
gcraobhchluiche roinn a dó, cail-
liúint a d‘fhág gur i roinn a dó a bhei-
dh siad arís an séasúr seo.

Mar thoradh ar an aighneas i
Luimneach anuraidh níor bhuadar
aon chluiche sraithe agus anois faoi
stiúir an bhainisteora nua Dónal
O’Grady caithfidh siad a seacht
ndícheall a dhéanamh ardú céime a
fháil gan mórán moille. 

Is iad an Clár agus iad féin na
foirne is láidre i roinn a dó agus is
mór an trua é go bhfuil siad ag imirt i
gcoinne a chéile sa chéad chluiche
an Domhnach seo.

Sa phríomhroinn tosnaíonn an
spraoi ar an Satharn le teacht le
chéile sheaimpíní uile-Éireann 2010
agus sheaimpíní
iomráiteacha,uaibhreacha na gcei-
thre bliana roimhe sin, Cill Chain-
nigh. Is cluiche sraithe é agus ní
bheidh an luas ná an imirt
fhíochmhar a chonaiceamar i bPáirc
an Chrócaigh anuraidh ann ar an
Domhnach ach fós beidh faobhar
ann. Tá sé sórt tábhtachtach do na
Cait an cluiche seo a bhuachaint. 

Deireann Brian Cody gur maith
leis gach comórtas a bhuachaint
agus níl aon dabht ach go mbeidh sé
ag iarraidh comhartha a chur chuig
an domhan iomána go bhfuil sé féin
agus a fhoireann i láthair mar fhórsa
arís i mbliana, agus an bhfuil aon áit
níos fearr chun é sin a dhéanamh ná
i gclós an namhad i bpáirc álainn
iomána Staid Semple i nDúrlas Éile.

Ach seo tosach na bliana agus ní
bheidh na foirne is láidre ar an
bpáirc ach fós má bhíonn an aimsir
maith go leor d’fhéadfadh coimhlint
suimiúil go leor a bheith againn .

Ar an Domhnach déanann Loch
Garman atosnú sa phríomhroinn ach
beidh cluiche deacair amach rompu i
gcoinne churaidh na sraithe, Gail-
limh. Chaitheadar dhá bhliain i roinn
a dó agus is mór an míbhuntáiste é
bheith ag imirt sa roinn sin mar ní
féidir mórán dul chun cinn a
dhéanamh níos déanaí sa bhliain
nuair nach bhfuil dóthain cluichí
imeartha i gcoinne phríomhfhoirne
na tíre agus tú ag treabhadh leat sa

dara roinn . Bhí sé sin soiléir go leor
anuraidh nuair a d’imir Loch Gar-
man i gcoinne Thiobraid Árann i
gcomórtas Liam Mhic Cárthaigh
agus iad ag fáil léasadh de cheithre
chúilín déag ar an oíche.

Thaispeáin an Ghaillimh go bhfuil
na himreoirí acu, in dhá chluiche
anuraidh, chun an Soitheach Naofa a
bhaint amach i mbliana. Bhíodar
thar barr i gcraobh na sraithe agus i
gceathrú craoibh na hÉireann i
gcoinne Thiobraid Árann ach faraor
ní leor san. Caithfidh siad dul amach
i mbliana agus an tsraith a úsáid mar
shlat tomhais agus iarracht a
dhéanamh bheith maith go leor ach
gan bheith ag cur an iomad béime air
agus gan bheith ag brath an iomad ar
Joe Canning .

Chaith Denis Walsh agus a
chomhroghnóirí súile géara ar chuid
maith imreoirí óga le mí anuas .

Beidh Walsh faoi bhrú i mbliana mar
seo é a thríú bliain i gceannas agus
muna ndéanann an fhoireann dul
chun cinn éigin is dóigh liom go
mbeidh a phort seinnte . Is mór an
náire a bhí ar lucht leanta Chorcaí
anuraidh i gcoinne Chill Chainnigh
nuair a fuaireadar léasadh ceart sa
chéad leath go háirithe.

Beidh deis acu tosach maith a chur
leis an bhfeachtas sraithe ar an
Domhnach sa bhaile nuair a thagann
Uíbh Fhailí mar chuairteoirí . Cea-
paim go mbeidh an fhoireann bhaile
ró-láidir, pé foireann a chuireann
siad chun páirce .

Tá a thrioblóidí féinig ag foireann
Joe Dooley . Anuraidh chríochnaigh
siad féin agus BÁC ag bun an tábla in
éineacht le Luimneach. Feicimid ar
an Domhnach conas tá acu i mbliana
. Is cosúil nach rabhadar go hiontach
i gcoinne Cheatharlach an Satharn

seo caite. Chailleadar go trom sa
chéad chluiche sraithe in aghaidh
Chorcaí anuraidh agus ceapaim go
dtarlóidh an rud céanna an Domh-
nach seo.

Tá BÁC gan scata mór imreoirí táb-
hachtacha ag dul isteach i gcoinne
Phort Láirge i bPáirc an Bhreatnaigh
ar an Domhnach. Le leithéidí  Alan
McCrabbe, Johnny McCaffrey, Mau-
rice O’Brien agus an t-imreoir nua
Ryan O’Dwyer as láthair , beidh se
deacair ar fhoireann na
príomhchathrach . Bhí foireann sách
láidir ar an bpáirc ag na Déise an
tseachtain seo caite  nuair a bhuadar
craobhchluiche Chriostal Phort
Láirge ach ní  bheidh  an Domhnach
seo ar chúis amháin nó cúis eile.
Beidh an choimhlint seo suimiúil go
leor ach is dóigh liom go mbeidh
Port Láirge róláidir .

Beir Bua

Deireann Brian Cody gur
maith leis gach comórtas a
bhuachaint agus níl aon
dabht ach go mbeidh sé ag
iarraidh comhartha a chur
chuig an domhan iomána
go bhfuil sé féin agus a
fhoireann i láthair mar
fhórsa arís i mbliana, agus
an bhfuil aon áit níos fearr
chun é sin a dhéanamh ná
i gclós an namhad i bpáirc
álainn iomána Staid Sem-
ple i nDúrlas Éile.

Bainisteoir na Gaillimhe John McIntyre le Tex Callaghan (PIC: RAY MCMANUS / SPORTSFILE)

Deacair teacht as “Grúpa an Bháis”
Sraith Iomána Allianz, Roinn 2: An Clár v Luimneach, Inis @ 2.30i.n

Gráinne McElwain

Ní raibh bliain mhaith ag
iománaithe Luimnigh
anuraidh. Tharla scoilt
sa phainéal idir imreoirí
a bhí sásta imirt faoi

Justin McCarthy a bhí mar bhainis-
teoir ag an am agus imreoirí a dhiúl-
taíodh imirt dó. 

D’fhág go leor an painéal agus níor
bhuaigh Luimneach cluiche ar bith
sa tSraith. Dícháilíodh iad go roinn a
dó agus níos moille sa bhliain sa
chraobh, chaill siad in aghaidh Chor-
caí i gCúige Mumhan agus in
aghaidh Bhaile Átha Cliath agus Uíbh
Fháilí sna babhtaí cáilithe na hÉire-
ann. Drochbhliain, doicheall agus
easpa díograis a bhí sa chontae ag an
am.

“Cuireadh ceist orm teacht isteach
chun struchtúr a chur ar rudaí agus
traenáil a chur ar bun,” a deir Dónal
O’Grady, bainisteoir nua Luimnigh.
“Ba chuma liom faoi cad a tharla
romhamsa ach nuair a tháinig mé
isteach bhí mé ag iarraidh foireann a
chur le chéile”

“Tá sé deacair do mhéar a chur ar
cad é mar a bhí rudaí nuair a tho-
saigh mé i mí Dheireadh Fómhair. Tá
sé chomh fada siar anois ach níor
mhothaigh mé riamh aon nimh idir
na himreoirí. Shocraigh muid roinnt
trialacha a chur ar siúl agus bhí deis
ag gach imreoir teacht. Tháinig
imreoirí a bhí ag imirt anuraidh,
imreoirí a bhí ag imirt arú anuraidh
agus fiú imreoirí nach raibh riamh ag
imirt leis an chontae go dtí na tri-
alacha sin. Tá muid an-sásta leis an
phainéal atá againn” a deir Dónal.

“B’é an chéad rud a thosaigh mé
ná grúpa traenála a chur le chéile.
Thosaigh Ciarán Carey, Pat Heffer-
nan, TJ Ryan ag obair mar roghnóirí
liom, fuair mé Gerry Wallace chun an
traenáil a dhéanamh agus tá Joe
Hannon ina oifigeach teagmhála idir
an bhainistíocht agus an bord con-
tae.”

Fuair bord an chontae go leor
cáineadh anuraidh ach níl fadhb ar
bith ag Dónal leo “Sin an fhírinne ach
aon rud atá mé ag cuartú, faighim é.
Tugann siad an-tacaíocht dúinn

agus tá mé sásta leo.”
Ar an Domhnach beidh Luim-

neach ag taisteal go hInis chun bual-
adh leis an Chlár sa chéad cluiche
den tSraith Iomána Allianz, “Tá
muid i roinn a dó agus tá sé cosúil le
grúpa an bháis. I roinn a haon, is é an
sprioc atá ag na foirne sa ghrád sin ná
fanacht suas agus beidh tú slán má
bhuann tú do chluichí sa bhaile. Níl
roinn a dó mar sin ar chor ar bith.
Tosóidh muid le cluiche fíor-chrua ar
an Domhnach agus críochnóimid an
tsraith le cluiche crua eile as baile in
aghaidh Aontroma. Tá sé táb-
hachtach gach cluiche a bhuachan
chun fanacht sa roinn seo agus iar-
racht ardú céime a fháil”

“Is foireann an-mhaith iad an Clár.
Tá taithí agus bunús foirne trí bliana
acu mar bhuaigh siad Craobh na
hÉireann f-21 arú anuraidh, bhí mí-
ádh orthu gur chaill siad in aghaidh
Thiobraid Árann mar gheall ar chin-
neadh conspóideach i gCluiche
Ceannais na Mumhan an bhliain
roimhe sin agus cé go raibh gach
duine ag caint faoi Thiobraid Árann
f-21 anuraidh, rinneadh dearmad ar
cé chomh cóngarach is a bhí an Clár
dóibh anuraidh. Is bagairt chinnte
iad i mbliana, tá imreoirí maithe acu
agus tá ocras orthu”.

“Níl aon imreoir nua faighte
againn nach raibh ag imirt do Luim-
neach le dhá bhliain anuas ach tá sé
deacair a mheas cén sórt caighdeán
iomána atá sa chontae faoi láthair
mar nach raibh cuid is mó de na him-
reoirí ag imirt anuraidh. Bhí cluiche
dúshláine againn in aghaidh Chiarraí
ar bhuaigh muid go maith agus cheap
muid go raibh muid ceart go leor ach
ansin bhí cluiche dúshláine eile
againn in aghaidh Bhaile Átha Cliath
agus thug siad léasadh ceart dúinn.
Taispeánfar an chéad 35 bomaite in
aghaidh an Chláir, cén áit a bhfuil
iomáint Luimnigh.”

“Níl aon sprioc agam don bhliain
seo. Ní raibh riamh agam is cuma cén
fhoireann atá faoi mo chúram idir
foirne faoi aois, foirne sinsir nó foirne
contae. Cuirfidh mé sprioc ar gach
imreoir feabhas a chur air féin agus
má éiríonn le gach imreoir sin a
dhéanamh, tiocfaidh feabhas ar an
fhoireann ar fad. Sin an fhealsúnacht
i gcónaí a bhí agam tríd na blianta”.

Nuair a chuir mé ceist air, an bhfuil
sé ag baint suilt as an phost?  “Sult…
ní dóigh liom go mbainfidh bainis-
teoir riamh taitneamh as an jab seo
ach tá muid ag treabhadh linn.”

Triúr Fágtha sa Rás d’Uachtarán CLG
Gráinne McElwain

SHOCRAIGH Con Hogan as Tiobraid
Árann éirí as an rás d’uachtaránacht
an CLG i rith na seachtaine. Ní raibh
mórán ag súil leis an chinneadh sin

ach is é a dúirt Hogan “Rinne mé  sin
mar go bhfuil iarrthóirí eile a bhfuil
tacaíocht níos fearr acu sna cúigí eile
agus ar fud na tíre.” Faoi láthair tá trí
ainm luaite le jab an uachtaráin: Liam
O’Neill as Laois, Tom Daly as Dún na

nGall agus Séamus Howlin as Loch
Garman. Beidh uachtarán nua an
chumainn á roghnú ag an chomhd-
háil sa Mhuileann gCearr i mí
Aibreáin. Is é Liam O’Neill rogha na n-
údar chun teacht i gcomharbacht ar

Christóir Ó Cuana mar gur chaill sé
ina aghaidh sa rás céanna le seasca
vóta in 2008. Go traidisiúnta,
faigheann an duine sa dara háit an
post mar uachtarán an chéad uair
eile. Ceapadh Liam ina chathaoir-

leach ar Choiste Oiliúna agus For-
bartha Náisiúnta na gCluichí. Is é 18ú
Feabhra an spriocdháta do d’ainm a
chur isteach sa rás ach is féidir le hiar-
rthóirí éirí as am ar bith ina dhiaidh
sin.

Dónal O'Grady ar ais i mbun bain-
istíochta, anois le Luimneach
(Pic : Brendan Moran / SPORTSFILE)

Dúshlán mór roimh fhoireann na hÉireann  (PIC : BRENDAN MORAN / SPORTSFIL)

Taispeántas Fuarchúiseach ag Teastáil

Dé Domhnaigh, 15:00, Éire v an Fhrainc, Staid Aviva

Gráinne McElwain

Níor sheas taispeántas
fhoireann rugbaí na
hÉireann amach an
deireadh seachtaine seo
caite in aghaidh na

hIodáile ach ba é an rud ba tháb-
hachtaí ná gur bhuaigh siad an
cluiche. Is fiú amharc ar na buntáistí
i dtús báire: chruthaigh muid go leor
leor seansanna, bhí cruth maith ar an
fhoireann agus thaispeáin na leaids
carachtar chun teacht ar ais nuair a
bhí siad taobh thiar sa chluiche. 
Arís, shábháil Éire, trí Rónan O’Gara,
an cluiche le preabchúl dhá
bhomaite ó dheireadh na himeartha

chun an bua ar éigean a chrochadh
leo 13-11. Ach rinneadh go leor
botún. Ní raibh an láimhseáil go
maith agus ní raibh siad
fuarchúiseach go leor chun scóranna
a thógáil. 
Ní chreidfeá é ach ba iad Gordon
D’Arcy agus Brian O’Driscoll a bhí
ciontach go mór as go leor den
liathróid a chur ar strae. Bhí D’Arcy
go háirithe díomách lena láimhseáil
ach bhí drochlá aige agus ní thar-
lóidh sé arís an deireadh seachtaine
seo.  Glactar leis nach mbeidh an
taispeántas céanna maith go leor má
tá siad chun na Francaigh a chloí ar
an Domhnach beag seo i Staid Aviva. 
Ní shin le rá nach bhfuil ceisteanna
curtha faoin bhfoireann Fhrancach
seo. 
Roimh an chluiche idir iad féin agus
Albain an deireadh seachtaine seo
caite, bhí tuairisceoirí agus an pobal
idir dhá chomhairle ar cén cineál
taispeántas a fheicfimid. I mí na

Samhna anuraidh, chaill siad go
dona in aghaidh na hAstráile i Sraith
Idirnáisiúnta an Fhómhair (59-16)
agus bhí comhartha ceiste faoina
gcóitseálaí Marc Lieverèmont. Ach
bhí siad ina máistrí in aghaidh na
hAlban an tseachtain seo caite sa
chlibirt agus iad ag dul chun cinn ach
tá dabht fós faoina gcosaint. 
Tá aon úd déag ligthe isteach acu le
dhá chluiche anuas agus in aghaidh
na hAlban, níor éirigh leo na grea-
muithe tábhachtacha a dhéanamh.
Déarfainn gur féidir leis na na hÉire-
annaigh buntáiste a bhaint as seo.
Tá go leor gortuithe fós ag cur as
d’fhoireann na hÉireann ach dea-
scéal dóibh ná go bhfuil Jamie
Heaslip ar ais ar an fhoireann. Tóg-
faidh sé roinnt ama eile ar Tommy
Bowe (glúin), Andrew Trimble
(lámh) agus Stephen Ferris (glúin)
teacht ar ais. Níl áit ar an fhoireann
ach an oiread do Shane Horgan, Rob
Kearney,  John Hayes, Geordan Mur-

phy ná Marcus Horan atá fós in eas-
namh mar gheall ar ghortuithe. 
Is é Jamie Heaslip an t-aon athrú ón
deireadh seachtaine seo caite le
Denis Leamy fágtha ar an bhinse. Cé
go raibh O’Gara ina laoch in aghaidh
na hIodáile, níl sé ainmnithe i
ngeansaí uimhir a deich. Is léir mar
sin go bhfuil Declan Kidney
muiníneach as a fhoireann agus go
gceapann sé go bhfuil an neart iontu
leis na Francaigh a chloí.
Feicfear athrú amháin ar fhoireann
na Fraince. Imreoidh Damien Traille
i lár báire sa chosaint le geansaí
uimhir a dó dhéag ar a dhroim mar
gheall ar ghortú do Maxime Hermoz
(gualainn). Seo an tríú hionad do
Traille ar an fhoireann seo. Thosaigh
sé mar lánchúlaí in aghaidh na hAs-
tráile anuraidh, bhí sé mar
leathchúlaí amuigh an tseachtain
seo caite in aghaidh na hAlban agus
anois tosóidh sé i lár na gcosantóirí
an deireadh seachtaine seo.

Mar sin cé a bheas in ann an cluiche
seo a bhaint? Ag féachaint siar ar na
cluichí an deireadh seachtaine seo
caite, bhí taispeántas na Fraince i
bhfad chun cinn ar thaispeántas na
hÉireann. Bhí muinín ag na Fran-
caigh agus bhí stíl dheas rugbaí acu i
Stade de France. 
Ní raibh an mhuinín chéanna le
feiceáil i bhfoireann na hÉireann is a
bhí sna Francaigh, níor imir siad go
maith agus baineadh geit astu.  Sílim
go mbeidh taipseántas i bhfad níos
fearr uathu agus déanfaidh Jamie
Heaslip difear sa phaca. Ach cén
fhoireann a thiocfas amach d’fhoire-
ann na Fraince? Tá na Francaigh ag
iarraidh Comórtas na Sé Náisiún a
bhaint den dara huair as a chéile
agus le leathshúil ar Chorn an
Domhain, sílim go bhfeicfimid
láidreacht agus cumhacht na
bhFrancach agus go mbeidh sé an-
deacair iad a stopadh ansin.


